
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᖁᑉᐱᕐᓂᓖᑦ 359ᒥᒃ 398ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 1, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᒥᑭᓐᖑᐊᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓯᕗᓕᖅᑎ, ᒪᓕᒐᓕᐅᖅᑏ. 

ᐅᓪᓛᒃᑯᑦ ᓄᓇᕗᒻᒥᐅᑦ, ᓈᓚᐅᑎᒃᑯᑦ, ᑐᓵᔪᑦ, 

ᑕᓚᕖᓴᒃᑯᓪᓗ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᐊᒻᒪᓗ ᐅᓪᓗᒥ 

ᐅᓪᓗᖃᑦᑎᐊᕐᓂᐊᖅᐳᒍᑦᑐᖅ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᒋᐊᕈᓐᓇᖅᓯᒐᑦᑕ. 

ᒥᔅᑕ ᒥᑭᓐᖑᐊᖅ ᖁᔭᓐᓇᒦᒃ ᐱᒋᐊᖅᑎᑦᑎᔾᔪᑎᖕᓄᑦ. 

ᑲᔪᓯᒋᐊᕈᓐᓇᖅᓯᒐᑦᑕ ᑲᑎᒪᔾᔪᑎᒃᓴᑦᑎᓐᓄᑦ. 

ᒥᓂᔅᑕᐃᑦ ᐅᖃᐅᓯᖏᑦ, ᓯᕗᓕᖅᑎ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 032 - 5(2): 

ᐃᑭᐊᕐᕆᕕᑦᑯᑦ ᑕᕐᕆᔭᐅᓯᐊᖅᑎᒍᓪᓗ 

ᑲᑎᒪᓂᖏᑦ ᐃᓕᓐᓂᐊᓂᕐᒥᒃ ᓇᓕᕌᕈᑎᒃᓴᓂᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐅᓪᓛᒃᑯᑦ ᓄᓇᖅᑲᑎᒃᑲᓗ ᐊᒻᒪᓗ ᓄᓇᕗᒻᒥᐅᑕᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒐᕙᒪᓕᕆᔨᒃᑯᑦ 

ᐊᒥᓱᐊᓗᖕᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᖅᑎᑦᑎᖃᑦᑕᖅᑐᖅ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ ᐊᒻᒪᓗ 2017-18-

ᖑᑎᓪᓗᒍ ᐱᓕᕆᕕᒃᐳᑦ ᐅᓄᖅᑐᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᓚᐅᖅᑐᑦ 

ᖃᕋᓴᐅᔭᒃᑯᑦ ᐊᒻᒪᓗ ᑕᓕᕖᓴᒃᑯᑦ. 

 

ᐅᖃᖅᑏ, ᑕᓪᓕᒪᐅᓚᐅᖅᐳᑦ ᐃᓕᓐᓂᐊᕈᑎᒃᓴᐃᑦ 

ᖃᕋᓴᐅᔭᒃᑰᖅᑐᑦ ᐊᒻᒪᓗ 16 ᐃᓕᓐᓂᐊᕈᑎᒃᓴᐃᑦ 

ᑕᓚᕖᓴᒃᑯᑦ ᐊᑐᖅᑕᐅᓚᐅᖅᖢᑎᒃ ᐊᒻᒪᓗ 

ᐃᓕᓐᓂᐊᖅᑐᑦ ᑲᑎᓕᒫᖅᖢᒋᑦ 96-ᖑᓚᐅᖅᑐᑦ 

ᓄᓇᕗᒻᒥᐅᑕᐃᑦ. ᑖᒃᑯᐊ ᐃᓕᓐᓂᐊᕈᑏᑦ ᐅᑯᓂᖓ 

ᐃᓚᖃᓚᐅᖅᑐᑦ:  

 

 (Microsoft Word, Microsoft Excel) 

ᖃᕋᓴᐅᔭᒃᑯᑦ ᐃᓕᓐᓂᐊᕈᑏᑦ; 

 

 ᓄᓇᕗᑦ ᐱᕙᓪᓕᐊᔾᔪᓯᕆᓚᐅᖅᓯᒪᔭᖓᑕ 

ᖃᓄᐃᑦᑑᓚᐅᕐᓂᖓ ᐊᐅᓚᑦᑎᓂᕐᒧᓪᓗ;  

 

 ᓄᖅᑲᕕᓕᖅᑐᓄᑦ ᐸᕐᓇᒃᑐᑦ;  

 

 ᐃᖅᑲᓇᐃᔭᖅᑏᑦ ᐃᓕᖅᑯᓯᑐᖃᒻᒥᒡᓗ 

ᐃᓕᓐᓂᐊᖅᑎᑕᐅᔪᑦ; ᐊᒻᒪᓗ  

 

 ᐊᖓᔪᖅᑳᒥᓂᒃ ᐃᓕᑉᐸᓪᓕᐊᓂᕐᒧᑦ 

ᐃᓕᓐᓂᐊᕐᓂᖅ. 
 

ᐅᖃᖅᑏ, ᑖᒃᑯᐊ ᐃᓘᓐᓇᖏᑦ ᐃᓕᓐᓂᐊᕈᑎᒃᓴᐃᑦ 

ᐱᓕᕆᕕᑦᑎᓐᓄᑦ ᓴᖅᑭᑕᐅᓚᐅᖅᑐᓐ 

ᐋᖅᑭᒃᓱᖅᑕᐅᓯᒪᔪᒍᑦ ᐱᓕᒻᒪᒃᑲᓐᓂᕐᓂᐊᕐᒪᑕ 

ᑕᐃᒃᑯᐊ ᐃᓕᓐᓂᐊᖅᑐᑦ ᒫᓐᓇ ᐃᖅᑲᓇᐃᔮᒥᓂᒃ. 

ᐊᒻᒪᓗ ᐅᐸᓗᖓᐃᔭᖅᑕᐅᓗᑎᒃ ᖁᕝᕙᓯᖕᓂᖅᓴᓄᑦ 

ᐃᖅᑲᓇᐃᔮᓄᑦ ᐃᓕᕙᓪᓕᐊᔪᓐᓇᕐᓂᐊᕐᒪᑕ ᓄᓇᕘᑉ 

ᒐᕙᒪᒃᑯᖏᓐᓂ. ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑦᑎᓂᖅ 

ᐊᒻᒪᓗ ᑕᓕᕖᓴᒃᑯᑦ ᑕᖅᑲᒃᑯᓄᖓ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑐᑦ ᓄᓇᓕᖕᓂ ᒥᑭᓐᓂᖅᓴᓃᓐᖔᖅᑐᑦ 

ᐃᓕᓐᓂᐊᖃᑕᐅᔪᓐᓇᖅᑐᑦ ᐊᒻᒪᓗ ᐃᖅᑲᓇᐃᔮᖏᑕ  

ᐃᑲᕐᕋᖏᑦ ᐊᔾᔨᒌᖏᒃᑲᓗᐊᖅᑎᓪᓗᒋᑦ.  

 

ᐅᖃᖅᑏ, ᑐᕌᖅᑕᕗᑦ ᐋᖅᑭᒃᑕᐅᓯᒪᕗᖅ 

ᐃᖅᑲᓇᐃᔭᕐᕕᖕᒥ ᐃᓕᓐᓂᐊᖅᑎᖁᓪᓗᒋᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᒫᑦ ᐊᒻᒪᓗ 

ᖃᕋᓴᐅᔭᒃᑯᑦ ᑕᓚᕖᓴᒃᑯᓪᓗ ᐃᓕᓐᓂᐊᕈᑏᑦ 

ᐊᒃᓱᐊᓗᒃ ᐱᕐᔪᐊᖑᕗᑦ.  

 

ᐊᒻᒪ ᐅᓄᒃᑲᓐᓂᖅᑐᓂᒃ ᐃᓕᓐᓂᐊᕈᑎᒃᓴᓂᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᐊᑐᐃᓐᓇᕈᐃᓂᖅ 

ᒥᑭᓐᓂᖅᓴᓂᒃ ᓯᐊᒻᒪᒡᕕᐅᓯᒪᖏᑦᑐᓂᓪᓗ ᒐᕙᒪᒃᑯᑦ 

ᐅᓄᖅᓯᑎᑦᑎᒃᑲᓐᓂᕋᓱᒃᑐᑦ ᐃᓄᖕᓂᒃ 

ᐃᖅᑲᓇᐃᔭᖅᑎᒋᔭᐅᔪᓂᒃ ᐊᒻᒪᓗ ᐃᓄᖕᓂᒃ 

ᓯᕗᒃᑲᖅᑕᖅᑎᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 033 - 5(2): ᓄᓇᕗᒻᒥ 

ᑕᕆᐅᕐᒥ ᐳᓚᕋᖅᑐᓕᕆᓂᕐᒧᑦ ᒪᓕᒐᓕᐊᑦ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᒃᑲ ᐅᑉᓛᒃᑰᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᒫᓐᓇ 

ᓄᓇᕗᒻᒥ ᐃᒪᕕᖕᒥ ᐳᓚᕋᖅᑐᓕᕆᓂᕐᒧᑦ ᒪᓕᒐᐃᑦ 

ᒫᓐᓇ ᐊᑐᓕᖅᑐᑦ ᐊᒻᒪᓗ ᐊᑐᖅᖢᑎᒃ ᐅᒥᐊᕐᓄᑦ 

ᐊᒻᒪᓗ ᐅᓯᑲᖅᑕᐅᑎᒋᔭᐅᖃᑦᑕᖅᑐᓂᒃ ᓄᓇᕗᑦ 

ᓯᓚᑖᓃᑦᑐᓂᒃ. 

 

ᑲᓇᑕ ᐅᑭᐅᖅᑕᖅᑐᖅ ᒪᑐᐃᖅᐸᓪᓕᐊᖕᒪᑦ 

ᓄᓇᕐᔪᐊᕐᒧᑦ ᐊᒻᒪᓗ ᐊᐳᖅᑕᐅᑏᑦ 

ᑕᒪᒃᑯᐊᖑᒋᓪᓗᑎᒃ ᐱᕚᓪᓕᐅᑎᒋᔭᐅᔪᓐᓇᖅᖢᑎᒡᓗ 

ᐃᓄᖕᓄᑦ. ᑕᕆᐅᕐᒥ ᐳᓚᕋᖅᑐᓕᕆᓂᕐᒧᑦ ᒪᓕᒐᐃᑦ 

ᑕᐃᒪᓐᓇ ᐱᔾᔪᑎᒋᓪᓗᒍ ᓴᖅᑭᑕᐅᓚᐅᖅᑐᑦ.  

 

ᐅᓄᖅᓯᑲᓪᓚᒃᑐᒻᒪᕆᐊᓗᐃᑦ ᐃᓄᒃᑕᐅᑏᑦ 

ᐳᓚᕋᖅᑎᐅᖃᑦᑕᖅᑐᑦ 2010-2017-ᒧᑦ.  

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ 

ᐋᖅᑭᒃᓱᐃᔪᒪᓪᓗᑎᒃ ᓄᓇᕗᒻᒥᐅᓄᑦ 

ᐃᑲᔪᒃᑲᓐᓂᐅᑎᒋᔭᐅᓂᐊᖅᑐᓂᒃ.  

 

ᐅᑯᐊ ᒪᓕᒐᐃᑦ ᐃᑲᔫᑕᐅᓂᐊᖅᑐᑦ 

ᐱᕚᓪᓕᐅᑎᒋᔭᐅᔪᓐᓇᕐᓂᐊᕐᒪᑕ ᓄᓇᓕᖕᓂ 

ᓇᖕᒥᓂᖃᖅᑐᓂᑦ ᓴᓇᓐᖑᐊᖅᑎᓂᒃ 

ᑎᑎᕋᐅᔭᖅᑎᓂᒃ ᐱᓐᖑᐊᖅᑎᓂᒃ ᐊᒻᒪᓗ 

ᐊᓯᖏᓐᓂᒃ ᐳᓚᕋᖅᑐᓕᕆᓂᕐᒥᒃ 

ᐃᓚᒋᔭᐅᖃᑦᑕᖅᑐᑦ. 

 

ᐅᖃᖅᑏ, ᑖᒃᑯᐊ ᒪᓕᒐᐃᑦ ᒐᕙᒪᒃᑯᓐᓄᑦ 

ᓴᓇᕐᕈᑎᑖᖅᑎᑦᑎᕗᑦ ᖃᐅᔨᒪᖃᑦᑕᕐᓂᐊᕋᑦᑎᒃᑯᑦ 

ᑕᐃᒃᑯᐊ ᐅᒥᐊᕐᔪᐊᑦ ᒫᓃᑦᑐᑦ ᓇᓃᒻᒪᖔᖏᑦ ᐊᒻᒪᓗ 

ᖃᔅᓯᑦ ᐃᓄᐃᑦ ᐃᖅᑲᓇᐃᔭᖃᑦᑕᕐᒪᖔᖏᑦ 

ᐳᓚᕋᖅᑏᑦ ᐅᒥᐊᕐᔪᐊᖏᓐᓂᑦ. 

 

ᐊᖏᖅᓯᒪᑦᑎᐊᕆᕗᒍᑦ ᓄᓇᓖᑦ ᑕᐃᒃᑯᐊ 

ᓂᓪᓕᕐᕕᖃᕈᓐᓇᖅᑎᓪᓗᒋᑦ ᐳᓚᕋᖅᑐᓕᕆᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᑉ ᐅᖃᐅᓯᖓ 034 - 5(2): 

ᖃᕋᓴᐅᔭᒃᑯᑦ ᐱᔨᑦᑎᖅᑕᐅᔪᓄᑦ 

ᐊᓪᓚᑦᑕᐅᓯᒪᔪᐃᑦ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑰᖅᐸᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᑦ 8-ᖑᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᓕᖅᑎᑦᑎᕙᓪᓕᐊᕗᑦ ᑕᒪᒃᑯᐊ ᑎᑎᖅᑲᖁᑏᑦ 

ᖃᕋᓴᐅᔭᓄᑦ ᑐᖅᑯᖅᑕᐅᕙᓪᓕᐊᓂᐊᕐᒪᑕ  



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

MEDITECH-ᖑᓂᕋᖅᑕᐅᓪᓗᑎᒃ ᐊᒻᒪᓗ 

ᐊᑐᖅᑕᐅᓂᐊᖅᖢᓂ ᓄᓇᕗᓕᒫᒥ.  

 

2010-ᒥ MEDITECH ᐊᑐᓕᕆᐊᓚᐅᖅᑐᖅ 

ᐃᖃᓗᖕᓂ ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒥᓗ 

ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓪᓗᓂ 23-ᓂᒃ 

ᓄᓇᓕᖕᓂ. 

 

ᐅᖃᖅᑏ, ᖁᔭᓐᓇᒦᕈᑎᒋᕙᕋ ᑖᓐᓇ MEDITECH 

ᐊᑐᖅᑕᐅᓕᕐᒪᑦ ᐋᓐᓂᐊᕕᖕᓂ ᐊᒻᒪᓗ ᓄᓇᓖᑦ 

ᐋᓐᓂᐊᕕᐊᓂ ᒪᑯᐊ ᐊᐅᖏᖅᑕᐅᔪᕕᓃᑦ, 

ᐊᔾᔨᓕᐅᖅᑕᐅᖃᑦᑕᖅᑐᕕᓃᓪᓗ, ᑕᕐᕋᖅᑐᖅᑕᕕᓃᑦ, 

ᐅᓂᒃᑳᓕᐊᕕᓃᑦ, ᐃᓄᐃᑦ ᐋᓐᓂᐊᖏᑦᑕ 

ᑎᑎᕋᖅᑕᐅᓯᒪᓂᖏᑦ, ᑲᐴᖅᑕᐅᖃᑦᑕᖅᑐᓪᓗ.  

 

ᑕᒪᒃᑯᐊ ᖃᕋᓴᐅᔭᒃᑰᖅᑎᑕᐅᔪᑦ ᐃᓅᓕᓴᐃᔨᓄᑦ 

ᐊᑐᐃᓐᓇᐅᑲᐅᑎᒋᖃᑦᑕᖅᑐᑦ ᓇᓃᒃᑲᓗᐊᕐᒪᖔᑦ 

ᑕᐃᓐᓇ ᐃᓅᓕᓴᖅᑕᐅᔭᕆᐊᓕᒃ. ᑐᓴᐅᒪᖃᑎᒌᒡᓗᑎᒃ 

ᓘᒃᑖᑦ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᕗᖅ ᖃᕋᓴᐅᔭᓂᒃ 

ᐊᑐᓕᖅᑎᓪᓗᒋᑦ ᐊᒻᒪᓗ 

ᐊᑐᐃᓐᓇᕈᑲᐅᑎᒋᖃᑦᑕᖅᖢᑎᒃ ᑕᐃᒃᑯᐊ 

ᑎᑎᖅᑲᖁᑏᑦ. 

 

ᐅᖃᖅᑏ, ᑕᒪᓐᓇ ᐸᐃᑉᐹᓂᒃ ᐊᑐᓗᐊᕐᓂᖅ 

ᖃᕋᓴᐅᔭᕐᓂᖅ ᐊᑐᓕᖔᕐᓂᒃ 

ᐃᖏᕐᕋᑦᑎᐊᒃᑲᓐᓂᕈᑎᒋᔭᐅᓪᓚᕆᒃᑐᖅ. 

ᑭᓯᐊᓂᑦᑕᐅᖅ ᑕᒪᒃᑯᐊ ᐸᐃᑉᐹᑦ ᖃᕋᓴᐅᔭᒃᑰᖅᑐᑦ 

ᑭᓇᑐᐃᓐᓇᕐᒧᑦ ᒪᑐᐃᖅᑕᐅᔭᕆᐊᖃᓐᖏᓚᑦ ᐊᒻᒪᓗ 

ᐃᒻᒥᒨᖓᔪᑦ ᑕᒪᒃᑯᐊ ᐊᑐᐃᓐᓇᕈᔾᔮᓐᖏᒻᒪᑕ 

ᓘᒃᑖᓕᐊᖅᐸᒃᑐᓄᑦ ᐃᖅᑲᓇᐃᔭᖅᐸᒃᑐᓄᓪᓗ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᓕᖅᑎᑦᑎᕗᑦ 

MEDITECH-ᒥ ᐊᑐᓕᖅᑎᑦᑎᓂᐊᖅᑐᑦ ᓄᓇᕗᓕᒫᒥ 

ᑕᒪᓐᓇ ᑕᖅᑭᖅ ᐃᓱᓕᓐᓇᓱᒃᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

 

ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 035 - 5(2): 

ᐃᖃᓗᒐᓱᒃᑎᓂᒃ ᓂᕿᓕᐅᕈᑎᑦ 

ᐊᑐᐊᒐᓕᐊᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐊᕐᕕᐊᒥᐅᑦ ᐅᑉᓛᒃᑰᓕᕆᕙᑉᓯ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. ᖁᕕᐊᓱᒃᑐᖓ ᑖᒃᑯᐊ 

ᐱᓕᕆᕝᕕᒃᑯᑦ ᓄᑖᓂᕐᒃ ᐃᖃᓗᓕᕆᓂᕐᒧᑦ 

ᓂᕿᓕᐅᕈᑎᓂᒃ ᑎᑎᕋᖅᐸᓪᓕᐊᓕᕐᒪᑕ 

ᐃᓗᓕᖃᕐᓂᐊᖅᑐᑦ ᐃᖃᓗᐃᑦ, ᓇᑦᑎᕐᓄᓪᓗ ᐊᒻᒪᓗ 

ᖃᓕᕋᓕᖕᓄᑦ ᓂᕿᓕᐅᕈᓯᓂᒃ ᓄᓇᕗᒻᒦᓐᖔᖅᑐᓂᒃ. 

 

ᑖᒃᑯᐊ ᐊᒃᓱᐊᓗᒃ ᐱᕐᔪᐊᖑᔪᑦ ᐱᖅᑯᓯᑦᑎᓐᓄᑦ 

ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒋᔭᐅᒐᓱᖕᓂᐊᖅᑐᓂᒃ. 

ᑖᒃᑯᐊ ᓂᕿᓕᐅᕈᑏᑦ ᓴᖅᑭᑉᐹᓪᓕᐅᑎᒋᔭᐅᓂᐊᖅᑐᖅ 

ᐃᖃᓗᓕᕆᓂᕐᒥᒃ ᓇᑦᑎᓕᕆᓂᕐᒥᒃ ᐊᒻᒪᓗ ᒪᑯᐊ 

ᖃᐅᔨᒪᔭᐅᓗᐊᓐᖏᑦᑐᑦ ᖃᓕᕋᓖᑦ ᐊᒻᒪᓗ 

ᓂᕆᔭᐅᖁᓪᓗᒋᑦ ᑕᕆᐅᕐᒥᐅᑕᐃᑦ ᓄᓇᕗᒻᒥ ᐊᒻᒪᓗ 

ᐅᕙᑦᑎᓐᓂ. 

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᖅ ᒪᑭᒪᑦᑎᐊᖅᑐᓂᒃ 

ᐃᖃᓗᓕᕆᓂᖅ ᑕᒪᓐᓇ ᐊᑐᕆᐊᖃᖅᑕᕗᑦ 

ᐊᕗᖓᐅᔨᓗᒍ ᐊᑐᖅᑕᐅᓂᐊᕐᒪᑦ ᓄᓇᓕᑦᑎᓐᓄᑦ. 

ᓂᖀᑦ ᐊᑐᐃᓐᓇᐅᓗᑎᒃ ᐊᒻᒪᓗ 

ᒪᑭᒪᑎᑕᐅᑦᑎᐊᕐᓗᑎᒃ ᓄᓇᕗᒻᒥ. ᐃᖃᓗᐃᑦ, 

ᖃᓕᕋᓖᑦ, ᓇᑦᑏᑦ, ᑖᒃᑯᐊ ᐊᑐᖅᑕᐅᔪᓐᓇᖅᑐᑦ 

ᐃᒪᑦᑎᓐᓃᒻᒪᑕ ᐊᒻᒪᓗ ᑖᒃᑯᐊ ᓂᕿᓕᐅᕈᓰᑦ 

ᐊᑐᒃᑲᓐᓂᓕᖅᑎᑦᑎᓂᐊᖅᑐᑦ. . . 

 

ᐃᓚᖓ ᒪᓕᒐᓕᐅᖅᑎ (ᑐᓵᔨᑎᒍᑦ): ᑳᐹ. 

 

>>ᐃᒡᓚᖅᑐᑦ 

  

ᐊᖓᔪᖅᑳᖅ ᔫ ᓴᕕᑲᑖᖅ: . . . ᑕᒪᒃᑯᓂᖓ 

ᓄᓇᕗᒻᒥ ᑕᕆᐅᕐᒥᐅᑕᓂᒃ. 

 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐱᓕᕆᕝᕕᒃᐳᑦ ᐊᖏᖅᓯᒪᑦᑎᐊᕆᕗᖅ 

ᐃᓄᐃᑦ ᖃᐅᔨᒪᔭᑐᖃᖓᑦ ᑲᔪᓯᑏᓐᓇᖁᓪᓗᒍ 

ᑭᖑᕚᑦᑎᓐᓄᑦ ᐊᒻᒪᓗ ᓂᕿᓕᐅᕈᓰᑦ ᑕᕝᕙᓂ 

ᑎᑎᕋᑦᑎᐊᖅᓯᒪᔪᑦ ᐊᒻᒪᓗ ᐊᒥᖅᑳᖅᑕᐅᖃᑦᑕᕐᓗᑎᒃ. 

ᑲᔪᖏᖅᓴᐃᕗᖓ ᑖᒃᑯᐊ ᒪᒪᕆᓂᖅᐹᑎᑦ 

ᑕᕆᐅᕐᒥᐅᑕᐃᑦ ᓂᕿᓕᐅᕈᑎᑎᑦ ᖃᐃᑕᐅᖁᓪᓗᒋᑦ 

ᖃᕋᓴᐅᔭᒧᓪᓗ ᐃᓕᐅᖅᑲᕐᓗᒋᑦ, 

ᑐᑭᓯᒃᑲᓐᓂᕈᒪᒍᕕᓪᓕ ᑕᑯᒋᐊᖁᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ, 

ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 036 - 5(2): 

ᐋᖅᑭᒃᑕᐅᔪᖅ ᐆᒻᒪᖅᑯᑎᓄᑦ 

ᐊᑭᒋᔭᐅᔪᒪᔪᓄᑦ ᑐᒃᓯᕋᐅᑎᒧᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ ᐊᒻᒪᓗ ᐅᓪᓛᒃᑯᑦ 

ᓂᕈᐊᖅᑎᒃᑲ ᐃᖃᓗᒃᑑᑦᑎᐊᕐᒥ ᓄᓇᕗᒻᒥᓗ. 

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᖅᑏᑦ 

ᑐᓴᖅᑎᑦᑐᒪᓪᓗᒋᑦ ᖁᓪᓕᒃᑯᑦ ᐆᒪᖅᑯᑎᓕᕆᔩᑦ 

ᑎᒥᖁᑎᖏᑦᑕ ᐊᑭᓕᖅᓱᐃᑎᑦᑎᖃᑦᑕᕐᓂᖏᑦ 

ᐆᒻᒪᖅᑯᑎᓄᑦ.  

 

ᓄᓇᕗᑦ ᒐᕙᒪᒃᑯᑦ ᐊᖏᖅᓯᓯᒪᕗᑦ 

ᐊᑭᑦᑐᕆᐊᖅᑎᖁᓪᓗᒋᑦ ᐆᒻᒪᖅᑯᑏᑦ 6.6 ᐳᓴᓐᑎᒥᒃ. 

ᑕᐃᒪᒃᑲᓗᐊᖅᑎᓪᓗᒍ, ᖁᓪᓕᒃᑯᑦ ᐋᖅᑭᒃᓯᔪᒪᔪᑦ 

ᒫᓐᓇ ᐊᑐᖅᑕᓂᒃ ᓄᓇᕗᓕᒫᒥ ᐊᑐᖅᑐᑦ ᑖᒃᑯᐊ 

ᐊᖏᖅᑕᐅᓚᐅᓐᖏᑦᑐᑦ.  

 

ᑕᒪᓐᓇ ᖃᐅᒻᒪᖅᑯᑏᑦ ᐊᑭᑦᑐᕆᐊᕐᓂᖏᑦ 

ᐊᒃᑐᐃᓗᐊᖁᓇᒋᑦ ᖁᓪᓕᒃᑯᑦ ᒪᕐᕉᖕᓄᑦ ᐊᕐᕌᒎᖕᓄᑦ 

ᑖᒃᑯᓂᖓ ᐅᓄᖅᓯᕙᓪᓕᐊᑎᑦᑎᓂᐊᖅᑐᑦ 

ᐊᑐᓯᒋᐊᓪᓗᒍ ᒪᐃ 1, 2018-ᒥ 

ᐊᒻᒪᓗ ᐃᐳᕈ 1, 2019. ᑭᒃᑯᓕᒫᓄᑦ ᐃᒡᓗᓂᑦ 

ᐊᑐᖅᑐᐊᖅᑐᑦ ᐊᒃᑐᖅᑕᐅᔾᔮᓐᖏᑦᑐᑦ 

ᖃᐅᒻᒪᖅᑯᑎᓄᑦ ᐊᑭᑦᑐᕆᐊᕈᑕᐅᔪᓄᑦ. 

 

ᐅᖃᖅᑏ, ᑖᒃᑯᐊ ᖃᐅᒻᒪᖅᑯᑏᑦ ᐊᑭᑦᑐᕆᐊᕐᓂᖏᑦ 

ᑮᓇᐅᔭᓕᐅᕈᑎᒋᔭᐅᔭᕆᐊᖃᖅᑐᓄᑦ 

ᐊᖑᒻᒪᕆᒋᐊᖅᑐᑦ ᐊᒻᒪᓗ ᐊᐅᓚᑦᑎᐊᕐᓂᖅᓴᐅᓗᑎᒃ 

ᐊᑦᑕᕐᓇᓐᖏᑦᑐᓂᒡᓗ ᐊᑐᐃᓐᓇᕈᐃᓗᑎᒃ 

ᖃᐅᒻᒪᖅᑯᑎᓂᒃ ᑕᒪᒃᑯᓄᖓ ᓄᓇᕗᒻᒥ 

ᐆᒻᒪᖅᑯᑎᑐᖅᑐᓂᒃ.  

 

ᑕᒪᓐᓇ ᐃᓱᒪᓕᐅᕈᑎᒋᔭᐅᓚᐅᕐᓗᓂ 

ᐊᔾᔨᒌᖏᑦᑑᖃᑦᑕᓚᐅᕐᒪᑕ ᓄᓇᓖᑦ 

ᐊᑭᓕᖅᓱᖅᐸᓪᓕᐊᔭᖏᑦ. ᒥᓂᔅᑕᐃᑦ ᑲᑎᒪᔨᖏᑦ 

ᐊᖏᖃᑎᒌᓚᐅᖅᑐᑦ ᓄᓇᕗᒻᒥ ᖃᐅᒻᒪᖅᑯᑎᓄᑦ 

ᐊᑭᑭᒡᓕᒋᐊᕈᑎᑦ ᑮᓇᐅᔭᓕᕆᔨᒃᑯᖅᑎᑕᐅᓗᑎᒃ. 

ᑕᒪᓐᓇ ᖃᐅᔨᓴᕐᓂᖅ ᐱᔭᕇᖅᑕᐅᒃᐸᑦ ᓄᓇᕘᑉ 

ᒐᕙᒪᒃᑯᑦ ᐅᓂᒃᑳᒃᑲᓐᓂᕐᓂᐊᖅᑐᑦ ᖃᓄᐃᑦᑐᓂᒃ 

ᑐᑭᓯᒃᑲᓐᓂᓚᐅᕐᒪᖔᖏ. 

 

ᐃᓱᒪᒋᓪᓗᒍ ᐃᓅᖃᑎᒋᑦᑎᐊᕐᓂᖅ ᐊᒻᒪᓗ 

ᐱᔨᑦᓯᕐᓃᑦ ᑕᒪᒃᑯᐊ ᕿᒥᕐᕈᔭᐅᕗᑦ ᓄᓇᕗᒻᒥᐅᓕᒫᑦ 

ᑭᓐᖒᒪᔭᖏᑦ 

ᐃᓱᒪᒃᓴᖅᓯᐅᕈᑎᒋᔭᐅᔪᐃᓐᓇᐅᓂᐊᕐᒪᑕ. 

ᒥᓂᔅᑕᐅᓪᓗᖓ ᖁᓪᓗᒃᑯᓐᓄᑦ, ᑎᓕᓯᒪᔭᒃᑲ ᓄᓇᕗᑦ 

ᒐᕙᒪᒃᑯᓐᓂᒃ ᐃᖅᑲᓇᐃᔭᖃᑎᖃᖁᓪᓗᒋᑦ ᑕᒪᓐᓇ 

ᐱᕐᔪᐊᖑᔪᖅ ᐱᒋᐊᖅᑎᑕᐅᓂᐊᖅᑎᓪᓗᒍ.  

 

ᐅᖃᖅᑏ, ᑖᓐᓇ ᖁᓪᓕᒃᑯᓐᓄᑦ ᐃᓱᒪᓕᐊᕆᔭᐅᔪᖅ 

ᕿᒥᕐᕈᓇᒃᑕᐅᑦᑎᐊᖃᑦᑕᖅᐳᑦ ᐆᒻᒪᖅᑯᑏᑦ 

ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᐊᒻᒪ 

ᐃᓄᖕᓂᒃ ᑐᑭᓯᓇᓱᖕᓂᒃᑯᑦ. ᑖᒃᑯᐊ ᓇᓗᓇᐃᕈᒪᔭᒃᑲ 

ᑲᑎᒪᔩᑦ ᖃᐅᔨᒪᔨᑕᕆᔭᐅᖕᒪᑕ-ᓂᐊᖅᑐᑦ 

ᕿᒥᕐᕈᑎᓪᓗᒋᑦ ᖁᓪᓕᒃᑯᑦ 

ᐊᑭᑦᑐᕆᐊᕐᓂᕆᓂᐊᖅᑕᖏᓐᓂᒃ.  

 

ᑐᑭᓯᒃᑲᓐᓂᕈᒪᒍᕕᑦ ᖃᐅᒻᒪᖅᑯᑏᑦ ᐊᑭᖏᓐᓂᒃ 

ᑕᑯᒋᐊᕈᓐᓇᖅᑕᑎᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑰᖅᑎᑕᖓᑦ 

www.qec.nu.ca. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 

http://www.qec.nu.ca/


ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 037 - 5(2): 

ᐃᓕᓐᓂᐊᕕᓐᓂ 

ᐊᖓᔪᖅᑳᑦᑎᐊᕙᐅᓛᖑᓂᕐᒧᑦ 

ᐃᓕᓴᕆᔭᐅᔪᖅ - ᐅᓖᐱᑲ ᕼᐊᐃᓄ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᐅᓪᓛᒃᑰᖅᐸᑦᓯ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓕᒫᓪᓗ. 

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᑉᐳᖓ 

ᑐᓴᖅᑎᒍᒪᑦᓱᒋᑦᑕᐅᖅ ᑕᕝᕙᓂ ᐃᒡᓗᒦᑦᑐᑦ 

ᐃᓕᓴᕆᔭᐅᔾᔪᓯᐊᖅᑖᖅᑐᖃᕋᑖᓚᐅᖅᑎᓪᓗᒍ 

ᐃᓕᓐᓂᐊᕐᕕᒻᒥ ᐊᖓᔪᖅᑳᕆᔭᑦᑎᓐᓂ. ᑖᓐᓇ ᕇᐸᑲ 

ᕼᐊᓐᓄ ᐃᓕᓐᓂᐊᕐᕕᒻᒥ ᐊᖓᔪᖅᑳᕆᔭᐅᔪᖅ 

ᖁᓚᐅᑦ ᐃᓕᓐᓂᐊᕐᕕᒻᒥ ᑲᖏᖅᑐᒑᐱᒻᒥ 

ᐃᓚᒋᔭᐅᖃᑕᐅᓚᐅᖅᐳᖅ 40-ᓂᒃ ᐃᓕᓐᓂᐊᕐᕕᒻᒥ 

ᐊᖓᔪᖅᑳᕆᔭᐅᔪᓂᑦ ᑲᓇᑕᓕᒫᒥᑦ 

ᐃᓕᓴᕆᔭᐅᔾᔪᓯᐊᖅᑖᖅᑎᑕᐅᓪᓗᑎᒃ. ᑖᓐᓇ 

ᑕᐃᒍᖅᑕᐅᔪᖅ ᐱᑦᑎᐊᒃᑲᐅᓛᑦ ᑲᓇᑕᒥ ᐃᓕᓴᕕᓐᓂ 

ᐊᖓᔪᖅᑳᖏᑦ (ᑐᓵᔨᑎᒍᑦ) ᐊᒻᒪ ᑖᒃᑯᐊ 

ᐃᓕᑉᐸᓪᓕᐊᓂᕐᒧᑦ ᑲᑐᔾᔨᖃᑎᒌᓄᑦ 

ᓴᖅᑭᑕᐅᓯᒪᓪᓗᑎᒃ ᐊᒻᒪᓗ 

ᐃᓕᓐᓂᐊᖅᑎᑦᑎᑦᑎᐊᕙᐅᓂᕐᒥᒃ 

ᓴᖅᑭᔮᖅᑎᑦᑎᒃᑲᓐᓂᕋᓱᖃᑦᑕᖅᖢᑎᒃ ᑲᓇᑕᓕᒫᒥ.  

 

ᐅᖃᖅᑏ, ᑖᓐᓇ ᐃᓕᓴᖅᓯᔾᔪᑎᑦ ᑲᓇᑕᓕᒫᒥ 

ᓇᓗᓇᐃᖅᑕᐅᓚᐅᖅᑐᖅ ᔮᓐᓄᐊᕆ 31, 2018-ᒥ. 

ᐊᒻᒪᓗ ᑕᐃᒃᑯᐊ 40 ᐃᓕᓴᕆᔭᐅᔪᑦ 

ᓂᕈᐊᒐᒃᓴᓐᖑᖅᑎᑕᐅᓯᒪᕗᑦ ᖃᔅᓯᑦ ᕼᐊᓐᓇᓛᓗᒃ. 

ᐊᑏᑦ ᖃᐃᑕᐅᖃᑦᑕᖅᖢᑎᒃ ᐲᔭᖅᑕᐅᕙᓪᓕᐊᒐᒥᒃ 

40 ᑖᒃᑯᐊ ᓵᓚᒃᓴᓚᐅᖅᐳᑦ ᕇᐱᑲ ᐃᓚᐅᓪᓗᓂ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᒐᓛᒍᒪᕙᕋ 

ᑐᓴᒐᑦᓴᓕᐊᕆᔭᐅᓚᐅᖅᑎᓪᓗᒍ ᕇᐱᑲᐅᑉ ᒥᑦᓵᓄᑦ 

ᓂᕈᐊᖅᑕᐅᓚᐅᖅᑎᓪᓗᒍ ᑕᕝᕘᓇ Learning 

Partnership-ᒥ.  

 

(ᑐᓵᔨᑎᒍᑦ) ᕇᐱᑲ ᓄᓇᓕᖕᓂ 

ᐃᖅᑲᓇᐃᔭᖃᑦᑕᖅᐳᖅ ᓄᓇᖅᑲᑎᒥᓂᒃ ᐃᓐᓇᕐᓂᒡᓗ 

ᑲᑐᔾᔨᖃᑎᒌᖕᓂᒃᑰᖅᖢᑎᒃ ᐊᒻᒪᓗ 

ᑭᐅᑦᑕᖅᑕᐅᖃᑦᑕᖅᖢᓂ ᐊᒻᒪ ᐃᓄᒃᑎᑑᓕᕆᔨᐅᒐᒥ 

ᕇᐱᑲ ᐃᓄᒃᑎᑑᖓᔪᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᖃᑦᑕᖅᑐᑦ ᐃᓐᕼᐋᐸᑦ ᒦᑎᐊᒃᑯᓐᓄᑦ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᓂᐊᕐᒪᑕ  

ᐃᓕᓴᖅᑎᓄᑦ ᐃᓕᓴᐃᔨᓄᓪᓗ. 

ᕇᐱᑲ ᓇᒡᓕᒍᓱᑦᑎᐊᖅᐳᖅ ᐃᖅᑲᓇᐃᔭᖅᑎᒥᓂᒃ 

ᐃᓕᓴᖅᑎᒥᓂᒡᓗ. ᑖᓐᓇ ᐊᒡᓚᕕᖓ 

ᒪᑐᐃᓐᖔᖏᓐᓇᐅᔭᖅᑐᖅ ᓄᓇᓕᖕᓂᓗ 

ᓴᖅᑭᔮᓪᓚᕆᒃᖢᓂ ᑕᑯᓐᓇᓐᖑᐊᖅᑕᖏᓪᓗ ᑕᒪᒃᑯᐊ 

ᐅᖃᐅᓯᕆᕙᒃᖢᒋᑦ ᓈᓚᑐᐃᓐᓇᖅᐳᕐᓗ 

ᐃᑲᔪᖅᓱᖃᑦᑕᖅᐳᖅ. ᕇᐱᑲ ᓇᖕᒥᓂᖅ ᓄᓇᒥᓂᒃ 

ᐃᓕᓴᕆᔭᐅᓯᒪᓕᖅᑐᖅ ᓇᒥᓕᒫᖅ. ᑖᓐᓇ 

ᐃᓕᓐᓂᐊᖅᑎᑦᑎᔨᑦᑎᐊᓪᓚᕆᐊᓘᖕᒪᑦ.  
 

(ᑐᓵᔨᑎᒎᕈᓐᓃᖅᑐᖅ) ᕇᐱᑲ 

ᐃᓚᒋᔭᐅᖃᑕᐅᓚᐅᖅᐳᖅ ᑖᒃᑯᐊ 39-ᖑᔪᑦ 

ᓂᕈᐊᖅᑕᐅᖃᑕᐅᓚᐅᖅᑐᑦ ᐃᓕᓐᓂᐊᕐᕕᒻᒧ 

ᐊᖏᔪᖅᑳᕆᔭᐅᔪᓂᒃ ᑲᓇᑕᒥ 

ᐃᓕᓴᕆᔭᐅᔾᔪᓯᐊᖅᑖᖅᑎᓪᓗᒋᑦ ᑕᑲᓇᓂ ᕌᒃᒪ 

ᐃᓕᓴᕕᒃ ᐊᐅᓚᑦᑎᓂᕐᒧᑦ ᑐᕌᓐᑑᑉ 

ᓯᓚᑦᑐᓴᕐᕕᔾᔪᐊᕆᔭᖓᓂ. ᑖᓐᓇᓗ 

ᐱᕕᖃᖅᑎᑕᐅᔪᓐᓇᓚᐅᕆᕗᖅ 

ᐱᕕᖃᖅᑎᑕᐅᒍᓐᓇᓚᐅᖅᑯᖅ 

ᖃᐅᔨᒪᖃᑦᑕᐅᑎᔪᓐᓇᕐᓂᕐᒥᒃ ᐊᒻᒪᓗ ᑖᓐᓇ Equity 

and Inclusion-ᒥ ᑕᐃᒍᖅᑕᐅᔪᖅ. ᕇᐱᑲ 

ᐊᑐᓕᖅᐸᓪᓕᐊᑎᑦᓯᓕᕇᖅᐳᖅ ᑕᒪᑦᑐᒪᓐᖓᑦ 

ᐃᓕᓐᓂᐊᕈᓐᓇᓚᐅᖅᑕᒥᓂᒃ ᑕᑲᓇᓂ 

ᐃᓕᓐᓂᐊᕐᕕᐊᓗᒻᒥ. ᑖᓐᓇ ᑕᐃᒍᖅᑕᐅᓪᓗᓂ 

ᒥᑭᔫᑎᓛᓄᑦ ᑐᓐᖓᓱᑦᑎᑦᓯᓂᖅ ᐃᓕᓐᓂᐊᕐᕕᒻᒧᑦ. 

ᖃᐅᔨᒪᓪᓗᖓᓗ ᓇᓗᓐᖏᓚᖓᓗ 

ᐱᕈᖅᐸᓪᓕᐊᓂᐊᕐᓂᖓᓂᒃ 

ᐃᓕᓴᐃᔨᑦᓯᐊᕙᐅᓂᖓᓂᓪᓗ ᐊᒻᒪᑦᑕᐅᖅ 

ᖃᐅᔨᒪᓂᕐᒥᓂᒃ ᐊᑐᖃᑦᑕᕐᓂᐊᕆᓪᓗᓂ ᑕᕝᕘᓇ 

ᐊᑐᖅᓯᒪᔭᒥᓂᒃ ᒪᓕᓪᓗᓂ. 
 

ᐅᖃᖅᑎᑦᓯᔩ, ᑖᓐᓇ ᐃᓱᓕᑉᐸᓪᓕᐊᓗᒍ 

ᐃᓕᓴᕆᑦᓯᐊᕈᒪᕙᕋ ᕇᐱᑲ ᕼᐊᐃᓐᓅᑉ 

ᐊᑦᓱᕈᑦᓯᐊᖅᓱᓂ ᑖᒃᑯᐊ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᓄᓇᖅᑲᑎᖏᑦ 

ᐱᔾᔪᑎᒋᓪᓗᒋᑦ ᖁᔭᒋᑦᓯᐊᕈᒪᕙᕗᑦ ᐊᒻᒪᓗ 

ᐅᕙᓐᓃᓐᖔᕐᓗᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑭᒡᒐᖅᑐᕐᓗᒋᑦ ᐅᐱᒋᑦᓯᐊᖅᐸᕗᑦ ᓴᕆᒪᒋᑦᓯᐊᖅᐸᕗᑦ 

ᐱᒃᑯᒋᑦᓯᐊᖅᐸᕗᑦ ᑖᑦᓱᒪᓐᖓᑦ 

ᐃᓕᓴᕆᔭᐅᔾᔪᓯᐊᖅᑖᓚᐅᕐᒪᑦ.  
 

ᐊᒻᒪᓗ ᖁᕕᐊᑉᐳᖓᑦᑕᐅᖅ, ᐅᖃᖅᑎᑦᓯᔩ, 

ᑕᑲᓄᓇᖓ ᑐᕌᓐᑐᒦᖃᑕᐅᔪᓐᓇᓚᐅᕋᒪ ᑖᑦᓱᒪᓐᖓᑦ 

ᑐᓂᔭᐅᑎᓪᓗᒍ ᐅᐱᒋᖃᓯᐅᑎᒍᒪᓪᓗᒍ 

ᐃᓕᓴᕆᑦᓯᐊᕐᓗᑎᒍᑦ ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓕᓴᐃᔨᐅᖃᑦᑕᖅᑐᑦ ᐊᒻᒪᓗ ᐊᖓᔪᖅᑳᑦ 

ᐅᐱᒋᑦᓯᐊᖃᑦᑕᕐᓚᕗᑦ ᑲᔪᓯᑎᑦᓯᖃᑦᑕᖅᑎᓪᓗᒋᑦ 

ᐃᓕᓐᓂᐊᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 5(2): 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ 2018-ᒥ 

ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓪᓛᒃᑰᕈᒪᓪᓗᒋᑦ ᓄᓇᕗᒻᒥᐅᑦ ᓴᓂᑭᓗᐊᕐᒥᐅᑦ 

ᐱᓗᐊᖅᑐᒥᒃ ᐃᕐᖑᑕᕋ ᑕᐅᑐᒃᐸᑦ.  

 

ᐅᖃᖅᑏ, ᑕᐃᒪ ᐅᐱᓐᓇᐃᓐᓇᐅᔭᕐᒪᑦ ᑖᔅᓱᒪ 

ᓇᖏᖅᓯᔪᓐᓇᖃᑦᑕᕋᒪ ᒪᓕᒐᓕᐅᕐᕕᖕᒥ ᑖᒃᑯᐊ 

ᐅᖃᐅᓯᕆᓗᒋᑦ. ᑖᒃᑯᐊ ᒪᒃᑯᒃᑐᑦ ᐊᖑᑏᑦ 

ᐊᕐᓇᐃᓪᓗ ᐱᔭᕇᖅᓯᖃᑦᑕᖅᑐᑦ ᐃᓕᓐᓂᐊᕐᕕᖕᒥ.  

 

ᑖᓐᓇ ᐃᓕᓐᓂᐊᕐᕕᖕᒥ ᐱᔭᕇᖅᓯᓂᖅ ᑖᓐᓇ 

ᒪᑐᐃᕈᑕᐅᖃᑦᑕᕐᒪᑦ ᓯᕗᓂᒃᓴᒥ ᑲᔪᓯᑦᑎᐊᕐᓂᕐᒧᑦ. 

ᑕᒫᓂ 9 ᒪᒃᑯᒃᑐᑦ ᐱᔭᕇᖅᓯᒪᖕᒪᑕ ᓴᓂᑭᓗᐊᕐᒥ 

ᐃᓕᓐᓂᐊᕐᕕᖕᒥ. ᑖᒃᑯᐊ 2018-ᒥ ᐱᔭᕇᖅᓯᔪᑦ 

ᐃᔾᔪᐊᒐᒃᓴᑦᑎᐊᕙᐅᖕᒪᑕ, ᑕᐃᒫᒃ ᐱᔭᕇᖅᓯᖃᑦᑕᕐᓕᑦ 

ᓄᓇᓕᖕᓂ ᐃᒻᒥᓂᒃ ᐊᐅᓚᑦᑎᐊᕋᓱᖕᓂᕐᒧᑦ ᐊᒻᒪᓗ 

ᐃᓕᓐᓂᐊᕋᓱᖕᓂᕐᒧᑦ.  

 

ᐅᖃᖅᑏ ᐅᐱᒋᔪᒪᕙᒃᑲ:  

 

 ᐊᓖᓯᐊ ᐊᒪᕈᐊᓕᒃ;  

 ᐸᐅᓗᓯ ᐊᒪᕈᐊᓕᒃ;  

 ᔮᓂ ᐊᐅᓪᓚ;  

 ᒨᓯᔅ ᐊᐅᓪᓚ;  

 ᓴᐸ ᑯᑭ;  

 ᔫ ᕕᓕ ᐃᖃᓗᒃ;  

 ᔭᐃᓐ ᑯᓪᓗᐊᓗᒃ;  

 ᕇᐱᑲ ᖃᕐᕕᒃ; ᐊᒻᒪᓗ  

 ᑯᐃᓐᑎᐊᓐ ᓵᓚ. 

 

ᐅᖃᖅᑏ, ᑕᐃᒪ ᐱᒻᒪᕆᐅᑎᓯᒪᒐᒃᑯᑦ 

ᐃᓕᓴᕆᒍᒃᑭᑦ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᐊᖓᔪᖅᑳᓐᖑᐊᕆᔭᐅᔪᑦ ᑖᒃᑯᐊ 

ᐊᔭᐅᖅᑐᐃᖃᑦᑕᕐᒪᑕ ᐃᓕᓐᓂᐊᖃᑦᑕᖁᔨᓪᓗᑎᑦ 

ᐱᑦᑎᐊᕐᓗᑎᑦ ᐊᒻᒪᓗ ᐅᖃᐅᓯᕆᔪᒪᔭᕗᑦ ᑖᒃᑯᐊ 

ᐃᓕᓴᐃᔩᑦ ᓄᓇᖃᖅᑐᓪᓗ ᐃᑲᔪᖅᑐᐃᖃᑦᑕᕐᒪᑕ 

ᒪᒃᑯᒃᑐᓂ ᑕᐃᒫᒃ ᐃᓕᓐᓂᐊᖅᐸᓪᓕᐊᑎᓪᓗᒋᑦ 

ᐊᒻᒪᓗ ᓯᕗᓂᒃᓴᒥᒃ ᐱᔭᒃᓴᒥᓂᒃ ᐱᕈᖅᑎᑦᑎᓪᓗᒋᑦ.  

 

ᐅᐱᒋᕙᒃᑲ ᓴᓂᑭᓗᐊᕐᒥ 2018 ᐱᔭᕇᖅᓯᔪᑦ ᐊᒻᒪᓗ 

ᐅᐱᒋᕙᒃᑲ ᑖᒃᑯᐊ ᐃᑲᔪᓚᐅᖅᑐᑦ ᐱᔭᕇᖅᓯᑎᓪᓗᒋᑦ 

ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ ᒥᔅ ᖃᒥᓐᖑᐊᖅ. 

(ᑐᓵᔨᑎᒍᑦ) ᐋᒡᒑ? (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 5(2): 

ᐱᒃᑯᒋᔭᐅᓂᖏᑦ ᓄᓇᓕᓐᓂ ᐃᒡᓗᓕᕆᔩᑦ 

ᑲᑎᒪᔨᖏᑦ ᑰᒑᕐᕈᒻᒥ ᑕᓗᕐᔪᐊᒥ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᐅᐱᒋᔪᒪᓪᓗᒋᑦ ᑖᒃᑯᐊ ᑎᒃᑯᐊᖅᑕᐅᕋᑖᓚᐅᖅᑐᑦ 

ᑲᑎᒪᔨᖏᓐᓄᑦ ᑕᕝᕙᓂ ᐃᒡᓗᓕᕆᔨᒃᑯᑦ 

ᑎᒥᖁᑎᖓᓂᒃ ᑰᒑᕐᔪᖕᒥ ᑕᓗᕐᔪᐊᕐᒥᓗ.  

 

ᐅᖃᖅᑏ, ᐃᖅᑲᐅᒪᓂᐊᕋᕕᑦ ᑕᐃᒪ ᑕᒫᓂ 

ᐱᓇᓱᐊᕈᓯᕐᒥ ᐊᐱᖅᓱᕈᑎᖃᓚᐅᕋᒪ ᑕᒪᑐᒧᖓ. 

ᐅᖃᖅᑏ, ᖁᕕᐊᓱᓚᐅᖅᐳᖓ ᑕᑯᒐᒪ ᑖᒃᑯᐊ 

ᑎᒃᑯᐊᕐᓃᑦ ᐃᑉᐸᒃᓴᖅ ᓴᖅᑭᑕᐅᓚᐅᕐᒪᑕ ᑕᕝᕙᓂ 

ᓄᓇᕗᒻᒥ ᒪᓕᒐᕐᓄᑦ ᑎᑎᕋᕐᕕᓂ.  

 

ᐅᖃᖅᑏ, ᑖᒃᑯᐊ ᓄᑖᑦ ᐃᒡᓗᓕᕆᔨᒃᑯᓐᓄᑦ 

ᑲᑎᒪᔨᖏᓐᓄᑦ ᐃᓕᓯᐅᓯ ᐊᓚᑲᓐᓄᐊᖅ, ᕌᓐᑎ  

ᐃᓄᑐᐃᓐᓇᖅ, 

ᐱᕐᓇᑎ ᐃᖅᑰᒐᖅᑐᖅ, ᕗᕆᐊᓐᑕ  

ᖃᐅᕐᔨᐊ, ᐊᒻᒪᓗ ᑳᑐᕇᓇ ᕿᓐᖑᖅ. 

(ᑐᓵᔨᑎᒎᕈᓐᓃᖅᑐᖅ) ᐃᓕᓴᕆᖅᑰᑕᓯ ᐊᑎᕈᓯᐊ. 

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᓕᓴᕆᔭᐅᓕᓵᖅᑐᑦ 

ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᓗᕐᔪᐊᒥ, ᔫᓂ 

ᔪᐊᓇᔅ, ᑯᐊᕆᔅᑏᓐ ᖃᒥᓐᖑᐊᖅ-ᕙᐃᔭᑦ, ᓖᓇ 

ᐸᐅᓗᓯ, ᓕᕙᐃ ᐲᑦᑐᓘᑦ, ᓯᐊᕆ ᑕᖁᓕᒃ, ᔩᓂ 

ᐅᔾᔪᒃ, ᐊᒻᒪᓗ ᒫᓖᓐ ᐅᒥᖕᒪᒃ. 

 

ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᑖᒃᑯᐊ 

ᑲᑎᒪᔨᖏᓐᓃᖃᑦᑕᖅᑐᑦ ᐃᒡᓗᓕᕆᔨᒃᑯᑦ ᑎᒥᖏᓐᓂᑦ 

ᑖᒃᑯᐊ ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ 

ᐱᓕᕆᔾᔪᑎᒃᓴᖃᓗᐊᕋᑎᑦ ᐃᖅᑲᓇᐃᔭᖃᑦᑕᕐᒥᔪᑦ 

ᐊᒻᒪᓗ ᐊᒃᓱᕈᕐᓇᖅᑐᓂᑦ 

ᐋᖅᑭᒃᓱᐃᔭᕆᐊᖃᖃᑦᑕᕐᒪᑕ ᓲᕐᓗᒃ ᑭᒃᑯᑦ 

ᐃᒡᓗᑖᕐᓂᐊᕐᒪᖔᑕ ᓇᓗᓇᐃᖅᓯᓪᓗᑎᒃ.  

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᓕᕆᔨᒃᑯᓐᓄᑦ ᖁᔭᒋᔭᕆᐊᖃᕐᒥᒐᑦᑎᒍᑦ 

ᐊᒃᓱᕈᖃᑦᑕᕐᓂᖏᓐᓂᑦ ᐃᖅᑲᓇᐃᔭᖅᑐᑎᑦ. 

 

ᐅᖃᖅᑏ, ᑕᐃᒪ ᒪᓕᒐᓕᐅᕐᕕᖕᒥ ᐃᓚᒋᔭᐅᓪᓗᖓ 

ᓇᑦᓯᓕᖕᒧᑦ ᑖᒃᑯᐊ ᐊᔭᐅᖅᑐᕈᑏᓐᓇᕐᓂᐊᕋᒃᑭᑦ 

ᐊᒃᓱᕈᕐᓗᖓ ᑖᒃᑯᐊ ᐃᒡᓗᑖᕋᓱᖕᓃᑦ ᑕᒪᕐᒥᖏᓐᓄᑦ 

ᓄᓇᓖᖕᓂᒃ ᑭᒡᒐᖅᑐᖅᑕᓐᓄᑦ.  

 

ᐅᖃᖅᑏ, ᑖᒃᑯᐊᓗ ᒪᓕᒐᓕᐅᖅᑎᓕᒫᑦ 

ᐃᑲᔪᖅᑐᐃᖃᑎᒋᔪᒪᕙᒃᑲ ᐃᓚᒋᔭᐅᔪᓂᑦ ᐊᒻᒪ 

ᐃᖅᑲᓇᐃᔭᖅᑎᒋᔭᐅᔪᓂᓗ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 5(2): 

ᐱᒃᑯᒋᔭᐅᓂᖏᑦ ᐃᑉᐱᐊᕐᔪᒻᒥ 2018-ᒥ 

ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᒃ ᑕᐃᒪ ᐃᓅᔭᖅ 

ᐃᓕᓐᓂᐊᕐᕕᓂᖓ ᐱᔭᕇᖅᓯᔪᐃᑦ ᐅᓐᓅᔪᖅ 

ᐃᒃᐱᐊᕐᔪᖕᒥ ᐅᐱᒋᔭᐅᓂᐊᕐᒪᑕ. ᐃᓄᓕᒫᓪᓗ 

ᐱᓐᖑᐊᕐᕕᓕᐊᕐᓂᐊᕆᓪᓗᑎᑦ ᑖᒃᑯᐊ ᐊᕐᕕᓂᓖᑦ 

ᒪᒃᑯᑦᑐᑦ ᐱᔭᕇᖅᓯᓂᐊᕐᒪᑕ. ᐃᒪᓐᓇ 

ᐅᐱᒋᒍᒪᑦᑎᐊᖅᓱᒋᑦ ᓴᖅᑭᔮᖅᑐᒃᑯᑦ 

ᐅᐱᒋᑦᓯᐊᖅᓱᒋᑦ ᐊᒃᓱᕈᑦᑎᐊᖅᓱᒋᑦ ᐅᐱᒋᒐᒃᑭᑦ.  

 

ᑖᒃᑯᐊᓪᓗ ᐃᓕᓐᓂᐊᖅᑎᖁᑎᖏᑦ ᐊᒻᒪᓗ 

ᐊᖓᔪᖅᑳᖏᑦ ᐊᒻᒪᓗ ᐃᓄᐃᑦ ᑖᒃᑯᐊ 

ᐃᑲᔪᖅᑐᖃᑦᑕᖅᓯᒪᔪᐃᑦ ᑕᕝᕗᖓ 

ᐱᔭᕇᖅᓯᕙᓪᓕᐊᓕᖅᑎᓪᓗᒋᑦ ᖁᕝᕙᓯᖕᓂᓖᒻᒥ 12-

ᒥ ᐱᔭᕇᖅᓯᔪᐊᓐᓅᓂᐊᕐᒪᑕ ᐱᔭᕇᖅᓯᓂᐊᕐᒪᑕ 

ᐅᓐᓄᒃ ᐊᒻᒪᓗ ᑖᒃᑯᐊ 

ᐅᖃᐅᑎᒋᐊᒃᑲᓐᓂᕐᓂᐊᖅᐸᒃᑲ, ᐊᑏ 

ᑲᔪᓯᒋᐊᒃᑲᓐᓂᕐᓂᐊᖅᐳᓯ ᐃᓕᓐᓂᐊᒃᑲᓐᓂᕐᓂᕐᒧᑦ. 

ᑕᕝᕗᖓ ᖁᕝᕙᖅᐸᓪᓕᐊᖏᓐᓇᕆᔅᓯ ᑕᒪᒃᑯᓂᖓ 

ᐱᓕᕆᑦᑎᐊᕈᒪᔭᓐᓃᕗᓯ ᐱᓕᕆᓛᕋᔅᓯ. 

 

ᑲᑎᒪᔨᐅᖃᑎᒃᑳ, ᐅᐱᒋᖃᑎᒋᔪᒪᕙᔅᓯ ᑖᒃᑯᐊ 

ᐱᔭᕇᖅᓯᓂᐊᖅᑐᑦ:  

 

 ᕋᐱᓐ ᖃᐅᓐᓇ,  

 ᔮᓇᑕᓐ ᑭᒍᑎᒃᑳᔾᔪᒃ,  

 ᐄᒪᓕ ᑯᓄᒃ,  

 ᐅᕚᓐ ᕕᓕ,  

 ᑳᑕᓖᓐ ᕿᓚᑉᐸᖅ,  

 ᕇᐱᑲ ᐊᓗᕈᑦ  

 

ᐊᒻᒪᓗ ᐅᓐᓄᒃ ᑕᑯᔭᖅᑐᕈᓐᓇᖅᓯᒍᔅᓯ 

ᑕᑯᔭᖅᑐᑦᑎᐊᓐᓂᐊᖅᐳᓯ ᐅᐱᒋᖃᓯᐅᑎᓗᓯ ᑕᐃᑲᓂ 

ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 5(2): 

ᑲᑎᒪᖃᑕᐅᓐᖏᓐᓂᖓ ᕿᑎᖓᒍᓐ 

ᐋᓐᓂᐊᓚᐅᕐᓂᖓᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒥ 

ᓂᑯᕕᔾᔪᑎᖃᖅᐳᖓ ᓂᕈᐊᖅᑎᓐᓄᑦ 

ᒪᒥᐊᑦᑐᒪᓪᓗᖓ. ᐋᓐᓂᐊᓕᖅᑕᐅᑎᓕᕈᓘᒐᒪ 

ᕿᑎᒃᑯᑦ, ᒪᒥᐊᑦᑐᒪᕗᖓ ᑕᕝᕙᓃᑦᑐᓇᓚᐅᓐᖏᓐᓇᒪ 

ᐅᓪᓘᖕᓂᒃ ᒪᕐᕉᖕᓂᒃ. ᐊᓈᓇᒐᐃᓐᓇ 

ᕿᑎᕐᓗᒃᐸᓚᐅᕐᒪᑦ ᐱᖅᑰᕐᓂᕋᒃᑯ ᕿᑎᖓ 

ᑲᓐᖑᓱᖕᓂᕋ ᐊᑖᑕᓐᓃᓐᖓᖅᖢᓂ. 

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩ, ᐊᒥᑦᑐᕐᒥᐅᑦ ᒪᒥᐊᕝᕕᒋᕙᔅᓯ 

ᑕᕝᕙᓃᑦᑐᓐᓇᓚᐅᖏᓐᓇᒪ ᐅᓪᓘᖕᓃᒃ ᒪᕐᕉᖕᓂᒃ. 

ᑭᓯᐊᓂ ᐊᒃᓱᕈᕐᓂᐊᖅᐳᖓ ᓱᓕ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛ, ᐄᓛᒃ! 

 

ᖃᐃᕐᓂᖅ: ᑖᓐᓇ ᕿᑎᕋ 

ᐋᓐᓂᐊᖅᐸᒃᑲᓗᐊᖅᑎᓪᓗᓂ 

ᑕᕝᕙᓃᓐᓇᓱᓚᐅᕋᓗᐊᖅᑐᖓ ᐃᑉᐸᒃᓴᖅ. 

ᑕᕝᕙᓃᑦᑐᓐᓇᓚᐅᓐᖏᓐᓇᒪ ᕿᑎᓐᓄᑦ.  

 

ᒪᒥᐊᑦᑐᒪᕗᖓ ᓂᕈᐊᖅᑎᓐᓄᓐ 

ᑕᕝᕙᓃᑦᑐᓇᓚᐅᖏᓐᓇᒪ ᑕᐃᒪᓐᓇ 

ᐅᖃᕈᒪᑐᐃᓐᓇᓵᖅᐳᖓ, ᐅᖃᖅᑎᑦᑎᔩ, ᖁᔭᓐᓇᒦᒡᓗ 

ᐱᕕᖃᖅᑎᓵᕋᕕᖓ. ᑕᐃᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 5(2): ᕋᐅᓯ 

ᐊᒻᒪ ᑕᐃᕕᑦ ᐅᓗᔪᒃ 50 ᐊᕐᕌᒍᓄᑦ 

ᑲᑎᑎᑕᐅᓯᒪᓂᖓ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᕗᖓ ᐃᒃᑯᐊ ᐊᖓᔪᕐᖑᕋ ᕋᐅᓯ ᖃᐅᓐᓇᖅ 

ᐅᓗᔪᖅ ᐊᒻᒪ ᐊᐃᒐ, ᑕᐃᕕᑦ ᐅᓗᔪᒃ ᓇᓪᓕᐅᑎᖕᒪᑦ 

ᑲᑎᑎᑕᐅᓂᖓ 50 ᐊᕐᕌᒍᑦ. ᐊᒥᓱᐃᓐᓇᒻᒪᕆᐊᓗᐃᑦ. 

 

>>ᐸᑦᑐᖅᑐᑦ 

 

ᐅᖃᓚᐅᐱᓪᓚᒍᒪᓪᓗᖓ ᑖᓐᓇ ᐊᐃᒐ ᑕᐃᕕᑦ 

ᐅᓗᔪᒃ ᒫᓂᑐᐸᒥᑦ ᓄᓇᕗᑦᒧᑦ ᕿᒧᒃᓯᖅᓱᓂ 

ᓵᓚᖃᖃᑦᑕᖅᓯᒪᔪᖅ ᕿᒧᒃᓯᖅᑎᒻᒪᕆᒃ. ᒫᓐᓇ 

ᐊᔪᓕᖅᐸᓪᓕᐊᓕᕐᒥᔪᖅ. 

 

ᐊᒻᒪ ᐊᖓᔪᕐᖑᕋ ᕋᐅᓯ ᐅᓗᔪᒃ, ᓇᒡᓕᒋᕙᒋᑦ 

ᐊᖓᔪᕐᖒᒃ, ᐅᖓᕕᒐᕕᑦ ᒫᓐᓇ ᕚᓯᖕᑕ, ᒥᐊᓕᒐᕐ-

ᒧᓐᖓᐅᓵᓚᐅᖅᑐᖅ, ᓯᒥᑦᓲᓂᐊᓐ ᐃᓐᓯᑎᑑᒧᑦ. 

ᑕᐃᒃᑯᐊ ᓯᕗᓕᖏᑦ ᖃᐃᓂᕐᒥᐅᑕᐃᑦ 

ᐃᓚᒋᔭᐅᖃᑦᑕᓪᓚᑦᑖᖅᓯᒪᖕᒪᑕ ᐊᒻᒪ ᓯᕗᓕᖏᑦ 

ᖃᐃᓐᓂᕐᒥᐅᑕᐃᑦ ᒫᓂ ᐅᓗᔪᒃᑯᑦ, ᔪᐊᓐ ᐊᑐᐊᒃᑯᑦ 

ᑲᖏᖅᓯᓂᕐᒥᐅᑕᐅᓪᓚᑦᑖᖑᖕᒪᑕ 

ᐃᖅᑲᐅᒪᑦᑎᐊᓪᓚᕗᑦ, ᐅᕙᒍᓪᓕ ᐊᓯᕈᓘᔭᖏᑦ 

ᑎᑭᕌᖑᑐᐃᓐᓇᕋᑦᑕ ᑲᖏᖅᓯᓂᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ. 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 5(2): 

ᑮᓇᐅᔭᓂᑦ ᑐᓴᖅᑎᔾᔪᑎᒃ ᑰᔾᔪᐊᑉ 

ᓄᓇᓯᐅᑎᑯᑖᓄᑦ ᐊᖅᑯᑎᖓᓄᑦ 

ᑐᓚᑦᑕᕐᕕᖓᓄᓪᓗ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ, ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑳ, ᒥᓂᔅᑐᐃᑦ, ᓯᕗᓕᖅᑎ, 

ᐊᒻᒪᓗ ᑕᕆᔭᐅᑎᒃᑯᑦ ᑕᐅᑐᒃᑐᖃᕐᓂᖅᐸᑦ. 

 

ᐄ, ᖁᕕᐊᕼᐅᒃᖢᖓ ᐅᑉᓗᒥ ᐅᖃᖅᑎᑦᓯᔩ 

ᓂᑯᕕᑦᑐᖓ ᑐᕼᐊᓐᓇᓕᓚᐅᒻᒪᑦ ᐱᕙᓪᓕᐊᔪᑎᒍᑦ 

ᐅᑯᐊ ᑰᔾᔪᐊᕐᒥᐅᑦ ᒫᓂᑑᐸᒥᐅᓪᓗ 

ᐱᓕᕆᐊᕆᖃᑦᑖᒑᑦ, ᑖᓐᓇ ᓄᓇᒃᑰᕈᑎᔾᔪᐊᓄᑦ 

ᐊᖅᑯᑕᐅᔪᖅ, ᑕᓯᐅᔭᕐᔪᐊᕐᒧᑦ ᐊᖅᑯᑎᑯᑖᒃ ᑕᐃᒪᒎᖅ 

ᐊᖏᕈᑎᖃᐅᕐᒪᑦ ᑐᓐᖓᕕᒃᓴᖏᓐᓂᑦ 

ᐊᖏᕈᑎᒃᕼᐊᒥᒎᖅ ᐊᖏᕈᑎᑖᖅᕼᐃᒪᕐᒻᒪᑕ. ᑖᒃᑯᐊ 

ᖁᕕᐊᕼᐅᖃᑎᒋᓚᐅᕐᓚᕗᑦ ᑰᔾᔪᐊᕐᒥᐅᑦ, 

ᒫᓂᑑᑉᐸᒥᐅᓪᓗ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐱᓕᕆᖃᑎᒌᒃᑐᓐ 

ᐅᑭᐅᖅᑕᖅᑐᒥ ᐃᖅᑭᓖᓪᓗ ᒫᓂᑐᑉᐸᐃᑉ 

ᐅᐊᖕᓇᖓᓂ ᐅᕗᖓᑦ ᒥᓯᓂᐱ ᓄᓇᓯᐅᑎᑯᑖᒻᒧᑦ 

ᑲᑐᔾᔨᖃᑎᖃᕐᒪᑕ ᕕᐅᕚᒃᔅ ᑮᓇᐅᔭᓕᕆᔨᖏᓐᓂᒃ. 

ᑕᐃᒫᒃ ᐊᖏᖃᑎᒌᕚᓪᓗᒃᑕᖃᕐᒪᑦ ᑖᔅᓱᒪ 

ᓄᓇᓯᐅᑎᑯᑖᑉ ᐊᖅᑯᑎᖓᓄᑦ ᑕᕝᕙᓂ ᑐᓚᒃᑕᕐᕕᖕᒥ 

ᐊᒻᓂᑐᕌᒃᑦᔅ -ᖑᔪᖅ ᑰᔾᔪᐊᕌᓗᖕᒥ. 

 

ᑖᓐᓇ ᑐᓴᖅᑎᑦᑎᕗᖅ ᐱᖓᔪᐊᓐᓂ ᐅᓐᓄᓴᒃᑯᑦ 

ᒐᕙᒪᑐᖃᒃᑯᓐᓂ ᑕᐃᒪᓗ ᑭᕙᓪᓕᕐᒥᐅᑕᐅᓪᓗᑕ  

ᐅᐊᖕᓇᖓᓃᑦᑐᒍᑦ ᑕᐃᒫᒃ ᖁᕕᐊᓱᒻᒪᕆᒃᐳᖓ 

ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᔪᒪᖕᒪᑕ 

ᐅᑭᐅᖅᑕᖅᑐᒥ, ᐅᖃᖅᑏ. ᑖᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᔪᒪᖕᒪᑕ ᐅᑭᐅᖅᑕᖅᑐᒥ.  

 

ᑖᓐᓇ ᒐᕙᒪᑐᖃᒃᑯᓐᓄᑦ ᒥᓂᔅᑕᐅᔪᖅ ᔨᒻ ᑳ 

ᓄᓇᒥᐅᑕᓕᕆᔨᒃᑯᑦ ᑖᒃᑯᐊ ᑰᔾᔪᐊᕌᓗᒻᒧᒡᒎᖅ 

ᐱᐅᔪᒻᒪᕆᐅᖕᒪᑦ. ᒥᓂᔅᑕ 

ᐅᖃᕐᓂᕋᖅᑕᐅᓚᐅᕆᓪᓗᓂ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᑕᕝᕙᓂ ᐊᑦᑐᖅᑕᐅᔭᐅᓂᐊᕐᒪᑕ 

ᓂᐱᖏᓪᓗ ᑐᓵᔭᐅᑦᑎᐊᕐᓂᐊᖅᑐᑎᑦ ᐊᒻᒪᓗ 

ᐃᓚᒋᔭᐅᑦᑎᐊᕐᒪᑕ ᖃᐅᔨᒪᔭᑎᑦ ᑖᓐᓇ 

ᖁᕕᐊᓇᑦᑐᒻᒪᕆᐅᖕᒪᑦ ᓯᕗᓂᒃᓴᒧᑦ ᐅᑭᐅᖅᑕᖅᑐᒧᑦ 

ᑰᔾᔪᐊᕌᓗᖕᒧᓪᓗ. 

 

ᐅᖃᖅᑏ, ᑖᓐᓇ ᒥᓂᔅᑕ ᐅᑭᐅᖅᑕᖅᑐᒥ ᐅᖃᕋᒪ 

ᓄᓇᕗᒻᒥ ᐱᖃᓯᐅᔾᔨᖕᒪᑦ. ᑕᐃᒪ 

ᓂᕆᐅᑦᑎᐊᖅᑐᒻᒪᕆᐅᕗᖓ ᒐᕙᒪᑐᖃᒃᑯᑦ 

ᑐᓴᖅᑎᑦᑎᑎᓪᓗᒋᑦ ᐱᖁᑎᕐᔪᐊᓂ 

ᐊᖏᖃᑎᒌᒍᑎᓄᑦ ᓇᖕᒥᓂᕆᔭᐅᒐᓗᐊᖅᐸᑕ 

ᒐᕙᒪᒃᑯᓐᓂᓘᓐᓃᑦ ᑮᓇᐅᔭᖃᖅᑎᑕᐅᒐᓗᐊᖅᐸᑕ 

ᓄᓇᕗᒻᒥ ᐃᓚᐅᔾᔪᑕᐅᕐᒪᑦ ᑭᕙᓪᓕᖅ. ᔫ 

ᐊᕕᑦᑐᖅᓯᒪᒃ.  

 

ᐊᒻᒪᓗ ᐅᖃᐅᓯᖃᕈᒪᓪᓗᖓ ᑖᓐᓇ ᑰᔾᔪᐊᕌᓗᒃ...  

 

ᑕᐃᒪ ᐱᕕᖃᒃᑲᓐᓂᒍᒪᒐᓗᐊᖅᐳᖓ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᒐᓗᐊᕐᒪᑦ 

ᑖᒃᑯᐊ ᐅᓪᓗᒥ ᐅᖃᐅᓯᕆᔭᓂ 

ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 

ᑐᓴᓐᖏᓐᓇᒪ, ᒥᔅᑕ ᒪᐃᓐ ᑲᔪᓯᓚᐅᕆᑦ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓇ 

ᒪᓕᒐᓕᐅᖅᑎᐅᖃᑎᒃᑲ.  

 

ᑕᒪᓐᓇ ᐅᖃᐅᕼᐃᕆᕼᐅᐊᓚᐅᖅᖢᒍ ᐅᑯᐊ ᑕᐃᒻᓇ 

ᓄᓇᒃᑰᕈᑎᕐᔪᐊᓄᑦ ᐊᖅᑯᑦ 

ᐊᑐᕈᓐᓃᓚᐅᖅᕼᐃᒪᑎᓪᓗᒍ ᑖᒃᑯᐊ ᑰᔾᔪᐊᕐᒥᐅᑦ 

ᑖᓐᓇ ᒪᐃᔭᒋᔭᖓᑦ ᒪᐃᒃ ᓯᐱᐊᓐᔅ 

ᐃᓕᑕᕆᕼᐅᐊᖅᕼᐅᒍᓪᓗ ᑕᒪᑦᓱᒥᖓ  

ᓄᖅᑲᓚᐅᖅᕼᐃᒪᓐᖏ’ᒪᑦ 

ᓂᐸᖏᓚᐅᖅᕼᐃᒪᓐᖏᖦᖢᓂᓗ.  

 

ᑭᕼᐃᐊᓂᓕ ᒐᕙᒪᒋᔭᖅᐳᑦ ᖃᓄᖅ 

ᓂᕐᔮᖅᑎᒋᕼᐃᒪ’ᒪᖔᑖ ᑭᕙᓪᓕᕐᒧᑦ ᐊᑉᖁᑎᒃᕼᐊᖅ 

ᐅᕝᕙᓘᓐᓃᑦ ᑭᕙᓪᓕᕐᒧᑦ ᐅᒃᑳᓄᑦ ᕼᐊᕕᒐᐅᒐᒃᕼᐊᖅ 

Hydro 

Line, Fibre Line, ᐱᕙᓪᓕᐊᔪᑎᒍᕋᓗᒃ  

ᒐᕙᒪᑉᑕ ᐅᖃᐅᕼᐃᕆᓗᐊᖅᕼᐃᒪ’ᔫᔭᓐᖏᒻᒪᔾᔪᒃ. 

ᑭᕼᐃᐊᓂ ᓂᐸᐃ’ᒥᐊᕐᓗᑕ ᑕᕝᕙ ᖃᓄᖅ 

ᑐᕼᐊᖅᑕᐅᓂᐊ’ᒪᖔᑉᑕ ᓇᓗᒐᒪ.  

 

ᑖᒃᑯᐊ ᑰᔾᔪᐊᕐᒥᐅᑦ ᑕᐃᒪ ᓂᔾᔮᖏᓐᓇᖅᖢᑎᒃ 

ᐱᕙᓪᓕᐊᔪᑎᒍᑦ 

ᑐᕼᐊᕐᓇᕋᔪᑦᑎᑦᕼᐃᐊᒥᐊᓚᐅᖅᖢᓂ 

ᐊᔭᐅᖅᑐᐃᓐᓇᖅᑐᕐᔫ’ᒪᑕᓕ. ᐅᐱᒋᕙᒃᑲ ᐊᒻᒪ 

ᐃᑲᔪᖅᑐᕐᓇᖅᖢᑎᒃ ᐅᕙᑦᓯᐊᕈ ᕼᐃᕗᓕᖅᑎᕗᑦ 

ᐊᐱᖅᕼᐅᕆᐊᕐᓂᐊᖅᖢᒍ ᖃᓄᑎᒋ 

ᓄᓇᕗᒻᒥᐅᑕᐅᓪᓗᑕ ᒫᓂᑑᕙᒥᐅᑕᓂᒃ 

ᐱᓕᕆᖃᑎᖃᑦᑕᕐᒪᖔᑉᑖ ᐊᐱᖅᕼᐅᒋᐊᕐᓂᐊᖅᖢᒍ 

ᐅᕙᑦᓯᐊᕈ. ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 5(2): 

ᐱᓕᕆᓂᖅ ᓯᕗᒧᐊᑦᑎᐊᖅᑎᑦᑎᒋᐊᕐᓂᕐᒧᑦ 

ᓯᕗᓂᒃᓴᒥ ᑭᖑᕚᖑᓂᐊᖅᑐᓄᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ. ᐅᑉᓛᒃᑯᑦ ᐅᖃᖅᑏ. ᐅᑉᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᐃᑦ, ᓯᕗᓕᖅᑎ. 

ᑐᓵᔭᒃᓴᓄᑦ ᓰᐲᓰ ᐅᖃᓪᓚᕝᕕᓖᑦ, ᑐᓵᔨᕗᑦ 

ᐃᖅᑲᓇᐃᔭᖅᑎᕗᑦ ᐊᑕᖏᖅ, ᐅᖃᖅᑏ, 

ᐅᑉᓛᒃᑰᖅᐸᑉᓯ.  

 

ᑕᐃᒪᐃᓛᒃ ᑕᕝᕙᓂ ᐃᒡᓗᒥ 

ᐊᖏᖃᑎᒌᓐᖏᑲᐃᓐᓇᖃᑦᑕᓚᖓᔪᒍᑦ 

ᓂᓐᖓᐅᑎᕈᓘᔭᖃᑦᑕᕐᓗᑕ ᐊᒡᓛᑦ. ᑭᓯᐊᓂ 

ᓴᐃᒪᓐᖏᔾᔪᑎᑦᑎᓐᓂᒃ ᐊᖏᓂᖅᓴᐅᒐᑦᑕ ᕼᐃᓖ? 

ᓯᕗᓂᒃᓴᕗᑦ ᑭᖑᕚᒃᓴᕗᑦ ᐱᔾᔪᑎᒋᓪᓗᒋᑦ 

ᐅᕙᓃᒃᑲᑦᑕ, ᐅᖃᖅᑏ.  

 

ᐃᒃᑯᐊ ᐃᕐᖑᑕᖃᐅᓕᖅᐸᓪᓕᐊᕐᒥᒐᒪ 

ᑕᒪᐅᓐᖓᕋᑖᖅᖢᖓ ᐅᑉᓗᑐᐃᓐᓇᕐᒥ 

ᓯᓂᒃᑕᕈᒪᓪᓕᖅᑐᕈᓘᓚᐅᕐᒪᑎᖏᒃᑯᐊ 

ᐊᕐᓇᖃᑎᒌᓛᕈᓘᒃ. ᐃᓄᑑᖃᑎᒋᐅᔭᖅᖢᒋᒃ 

ᖃᓄᓐᖓᓴᐅᑎᐊᓪᓚᓕᖅᐸᒃᖢᑎᒃ. ᐱᖃᑖᑕ 

ᐃᒪᐃᓐᓇᐃᓕᖔᒐᒍᑦ ᑖᓐᓇ ᐱᖃᑖ  

ᐱᒋᐊᑲᐅᑎᒋᕙᒃᓱᑎᒃ. ᑕᐃᒪᐃᓕᐅᕈᑎᓚᐅᖅᑳᖅᓱᑎᒃ 

ᐃᒪᓐᓇᐃᓕᐅᓚᐅᕐᒪᑎᒃ: “ᐃᔨᕌᓕᕐᓘᒃ?”  

ᓴᐃᒪᓐᖏᔾᔪᑎᒥᓂᒃ ᑕᕝᕙᓐᖓᐃᓐᓇᑲᐅᑎᒋ 

ᐳᐃᒍᖅᖢᑎᒃ.  

 

ᑕᐃᒪᐃᑦᑑᔭᕆᐊᖃᕋᑦᑕ, ᐅᖃᖅᑏ, ᐱᓗᐊᖅᑐᒥ 

ᑕᒡᕙᓂ ᒪᓕᒐᓕᐅᕐᕕᖕᒥ ᐅᕙᑦᑎᓐᓂᒃ ᐱᔾᔪᑎᖃᕐᓗᑕ 

ᐅᕙᑦᑎᓐᓄᐃᓐᓇᖅ ᐱᓐᖏᓐᓇᑦᑕ. ᓯᕗᓂᒃᓴᑦᑎᓐᓄᑦ 

ᑭᖑᕚᒃᓴᑦᑎᓐᓄᑦ ᐃᓅᓯᖃᑦᑎᐊᓛᖁᓪᓗᒋᑦ 

ᐊᒃᓱᕈᐊᕆᒐᑦᑎᒍᑦ ᑕᐃᒃᑯᐊ ᑭᖑᕚᕆᓛᖅᑕᕗᑦ 

ᐅᖃᕈᒫᕐᒪᑕ ᐃᒃᑯᐊ ᓯᕗᓕᖅᑎᒋᓚᐅᖅᑕᕗᑦ 

ᐱᓕᕆᑦᑎᐊᓚᐅᖅᐳᑦ. ᑕᒪᑦᓱᒥᖓ  

ᐃᓅᔪᓐᓃᕋᓗᐊᖅᑎᓪᓗᑕ ᐅᖃᕈᒫᕐᒪᑕ. ᐅᖃᖅᑏ, 

ᓇᖏᖅᓯᔾᔪᑎᒋᔭᒃᑲ ᑖᒃᑯᐊ ᓯᕗᓂᒃᓴᕗᑦ 

ᐊᒃᓱᕈᐊᕆᓚᐅᕐᓚᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 5(2): 

ᐱᖅᑯᓯᑐᖃᖅ ᓂᕿᓂᒃ ᑐᓂᓯᖃᑦᑕᓂᕐᒧᑦ 

ᐊᓯᒥᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓛᒃᑰᖅᐸᒃᑲ ᑭᒻᒥᕈᕐᒥᐅᑦ 

ᑭᓐᖓᕐᒥᐅᓪᓗ.  

 

ᐅᖃᖅᑏ ᐅᓪᓗᒥ ᓂᑯᕕᒍᑎᖃᖅᑐᖓ ᐃᓛᖃᐃ 

ᐅᖃᐅᓯᕆᓗᒍ ᑖᓐᓇ ᐊᖑᓇᓱᓐᓂᒃᑯᑦ ᐊᒻᒪᓗ 

ᓂᕿᒃᑯᑦ ᐃᓕᖅᑯᓯᕗᑦ ᐊᔾᔨᐅᓐᖏᓐᓂᖓᓂᒃ 

ᐅᐱᒋᓪᓚᕆᐊᓗᒃᑲᑦᑎᒍᑦ ᑖᓐᓇ ᕿᑭᖅᑖᓘᑉ ᓂᒋᐊᓂ 

ᓲᕐᓗᒃ ᑕᒪᒃᑯᐊ ᐳᐃᔩᑦ ᓂᕿᒃᑯᑦ 

ᖁᕕᐊᓲᑎᒋᔭᐅᓪᓗᑎᑦ ᓂᕆᕕᔾᔪᐊᓲᖑᒐᑦᑕ.  

 

ᑭᒻᒥᕈᕐᒦᓚᐅᖅᓯᒪᓐᓂᕈᑦᑕ ᑕᕝᕙᓂ ᑕᖅᑭᐅᑉ 

ᑭᖑᓂᑦᑎᓐᓂᖃᐃ ᑕᕝᕙᓂᓕᒫᑲᓴᒃ 

ᕿᓚᓗᒃᑭᐊᖃᑦᑕᕐᒪᑕ ᐃᒃᑯᐊ ᓯᓈᖓᓂ. ᑖᒃᑯᐊᓗ 

ᓂᕆᕕᔾᔪᐊᓕᕌᖓᒥᒃ ᐃᒫᒃ ᑕᐃᒍᖅᑕᐅᓲᖑᖕᒪᑕ 

“ᑕᓕᕈᖑᓈ”. ᑖᓐᓇ ᑭᒻᒥᕈᕐᒥᐅᑎᑐᑦ  

ᓂᕆᖃᑎᒌᓲᖑᒻᒪᑕ ᐊᒻᒪᑦᑕᐅᖅ ᓱᓕ ᓲᕐᓗ ᓇᑦᓰᑦ 

ᐃᓛᒃ ᑕᒫᓂ ᕿᑭᖅᑖᓘᑉ ᓂᒋᐊᓂ ᓂᕿᒃᑯᑎᖏᓛᒃ 

ᓂᕆᖃᑎᒌᑦᓱᑎᑦ ᐊᓗᐸᔮᓲᖑᖕᒪᑕ.  

 

ᐅᖃᖅᑎᑦᓯᔩ ᑖᓐᓇ ᑲᔪᓰᓐᓇᕐᓂᐊᕐᒪᑦ ᐃᓕᖅᑯᓯᕗᑦ 

ᓂᕿᒃᑯᑎᒍᑦ ᓂᕆᖃᑎᒌᓐᓂᕆᓲᕆᔭᕗᑦ 

ᐅᐱᒋᔪᒪᕙᒃᑲ ᑕᒪᒃᑯᐊ ᐊᓯᕙᖅᑎᒋᔭᕗᑦ. ᓂᕿᓂᒃ 

ᑐᓂᓯᓲᖑᒻᒪᑕ. 

 

ᐊᒻᒪᓗᑦᑕᐅᖅ, ᐅᖃᖅᑏ, ᐅᑯᐊ ᒥᓂᔅᑕᐃᑦ 

ᐅᖃᐅᓯᕆᔭᖏᓐᓂᑦ ᐅᓂᒃᑳᖅᑲᐅᒻᒪᑕ 

ᐃᖃᓗᓕᕆᓂᕐᒧᑦ ᓂᖅᑎᐅᓂᕐᒧᑦ 

ᒪᓕᒐᕋᓛᖑᓂᕋᖅᑕᐅᔪᒥᒃ, ᑖᒃᑯᐊᖃᐃ “ᑕᓕᕈᖑᓈ” 

ᐊᒻᒪᓗ “ᐊᓗᐸᔮᖅ” ᑕᐃᑲᓂ 

ᐅᖃᓕᒫᒐᕐᓃᓛᖅᑐᒃᓴᐅᕗᑦ. ᑭᓯᐊᓂ ᓇᑯᕐᒦᕈᒪᕙᒃᑲ 

ᑕᒪᒃᑯᐊ ᓂᕿᒃᑯᑎᒍᑦ ᐃᑲᔪᖅᐸᑦᑐᐃᑦ ᑕᒪᒃᑯᐊ 

ᓂᕿᒋᕙᑦᑕᕗᑦ ᒪᒪᖅᑐᐊᓘᑎᓪᓗᒋᑦ ᐆᓯᒪᑎᓪᓗᒋᑦ 

ᐆᓯᒪᓐᖏᒃᑲᓗᐊᖅᑎᓪᓗᒋᑦ. ᑕᒪᒃᑯᐊᓕᒫᑦ 

ᐱᖃᑕᐅᖃᑦᑕᖅᑐᑦ ᐊᖑᓇᓱᓐᓂᒃᑯᑦ. 

 

ᐊᒻᒪᓗ ᒫᓐᓇᐅᔪᖅ ᑲᓐᖏᐊᕐᓇᖅᓯᔪᐊᓘᖕᒪᑦ 

ᑲᖑᐃᑦᑕᐅᖅ ᒪᒪᖅᑐᐊᓘᑎᓪᓗᒋᑦ ᐊᖑᓇᓱᓐᓂᒃᑯᑦ 

ᐃᓕᖅᑯᓯᕗᑦ ᓴᓐᖏᔫᒻᒪᑦ ᐊᒻᒪᓗ ᑲᔪᓰᓐᓇᕐᓂᐊᕐᒪᑦ 

ᐅᐱᒋᓚᕗᑦ ᐊᒻᒪᓗ ᓴᐱᒪᕕᒋᓚᕗᑦ ᐱᒃᑯᒋᓗᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. 4. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 5.0 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᖃᒪᓂ’ᑐᐊᒧᑦ 

ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 086 - 5(2): ᑐᓴᒐᒃᓴᖅ 

ᐃᖅᑲᖅᑐᐃᔨᕋᓛᑦ (ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ ᐅᑉᓛᑦᓯᐊᖅ.  

 

ᐅᖃᖅᑎᑦᓯᔩ ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᒥᓂᔅᑕᐅᔪᒧᑦ ᒪᓕᒐᓕᕆᓂᕐᒧᑦ. 

 

ᕼᐃᕗᓪᓕᖅᐹᕐᒥᒃ ᖁᕕᐊᕼᐅᓪᓚᕆᒃᐳᖓ 

ᑭᒡᒐᖅᑐᖅᑕᒻᓂ ᓵᓕ ᑕᐅᑐᐊᕐᔪᒃ  

ᑎᒃᑯᐊᖅᑕᐅᓚᐅᕐᒪᑦ ᐃᖅᑲᖅᑐᐃᔨᕋᓛᓄᑦ. ᑖᒻᓇ 

ᑎᒃᑯᐊᖅᑕᐅᓚᐅᖅᑐᖅ ᑕᐃᒪ 

ᒪᓕᒐᓕᐅᖅᑎᐅᖃᑎᒋᔭᕐᒪᑦᑕᐅᖅ 

ᑎᑎᖅᑭᕆᑦᑕᕐᓂᕋᒥ ᓄᓇᕗᑦ ᒐᔭᑦ ᕼᐊᖅᑭᐅᒪᖕᒪᑕ. 

 

ᒥᓂᔅᑕ ᖃᐅᔨᒪᑦᓯᐊᖅᑐᖅ ᑕᒪᒃᑯᐊ ᑎᒃᑯᐊᖅᑕᐅᔪᑦ 

ᐃᖅᑲᖅᑐᐃᔨᕋᓛᑦ ᓄᓇᓕᒋᔭᑉᑎᒻᓂ ᐱᒻᒪᕆᐅᖕᒪᑕ 

ᐊᒻᒪᓗ ᓇᓗᓇᓐᖏᑦᓯᐊᖅᑐᑦ ᐊᓪᕌᒍᓂᑦ 

ᖄᖏᖅᑐᓂᑦ ᑕᒪᓐᓇ ᐅᖃᐅᕼᐃᕆᖅᑕᑉᓯᒪᒐᑉᑯ. 

 

ᓇᓗᓇᐃᑦᓯᐊᕐᓂᐊᕐᒪᑦ ᒥᓂᔅᑕ ᐅᖃᖅᑑᓗᐊᖅᐸ 

ᐃᖅᑲᖅᑐᐃᔨᕋᓛᑦ ᖃᑉᓯᐅᕙᑦ ᖃᒪᓂ’ᑐᐊᕐᒥ 

ᐅᑉᓗᒥᒧᑦ ᑎᑭᖦᖢᒍ? ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ 

ᐊᐱᕆᖕᒪᑦ. ᒫᓐᓇᐅᔪᖅ ᐊᑕᐅᓯᕐᒥᒃ 

ᐃᖅᑲᖅᑐᐃᔨᕋᓛᖃᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐸᒃᓴᖅ ᑕᐃᒃᑯᐊ ᒪᓕᒐᐃᑦ ᑎᑎᕋᖅᑕᐅᒪᕕᖏᓐᓂ 

ᐅᖃᓚᐅᕐᒪᑕ ᖁᓖᒡᒎᖅ ᐃᖅᑲᖅᑐᐃᔨᕋᓛᑦ 

ᑎᒃᑯᐊᖅᑕᐅᖕᒪᑕ ᓄᓇᕗᒻᒥ. ᖃᐅᔨᒪᔭᐅᓂᐊᕐᒪᑦ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ 

ᐃᖅᑲᖅᑐᐃᔨᕋᓛᑦ ᖃᔅᓯᐅᖕᒪᖔᑕ ᖁᓕᐅᖕᒪᖔᑕ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒫᓐᓇᐅᔪᖅ, ᐅᐊᑦᑎᐊᕈᐊᐃᑦ, 

ᓇᐃᓴᐅᑎᒃᑲ ᐅᑯᐊ, 9-ᖑᔪᑦ ᐃᖅᑲᖅᑐᐃᔨᕋᓛᑦ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑕ ᐱᓕᕆᕕᖏᑦ 

ᑎᓕᐅᕆᔾᔫᒥᖁᓪᓗᒋᑦ ᓄᓇᕗᒻᒥᐅᑕᐃᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ 

ᐃᖅᑲᖅᑐᐃᔨᕋᓛᖑᕋᓱᓐᓂᕐᒧᑦ ᐱᓇᓱᔾᔫᒥᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑎᓕᐅᕆᖃᑦᑕᖅᑐᒍᑦ 

ᓄᓇᕗᒻᒥᐅᓂᒃ ᑐᓂᓯᖃᑦᑕᖁᓪᓗᒋᑦ 

ᐃᖅᑲᓇᐃᔭᕐᓂᕆᓚᐅᖅᑕᖏᓐᓄᑦ ᑎᑎᕋᖅᓯᒪᔪᓂᒃ 

ᐃᖅᑲᖅᑐᐃᔨᕋᓛᖑᕈᒪᓐᓂᖅᐸᑕ 

ᓴᖅᑭᔮᖅᑎᑦᑎᖃᑦᑕᖅᑐᒍᑦ 

ᐃᖅᑲᖅᑐᐃᔨᕋᓛᓐᖑᕈᒪᔪᖃᕐᒪᖔᑦ ᓄᓇᓕᖕᓂ 

ᐱᓇᓱᖁᓪᓗᒋᑦ ᐃᓐᓄᑦᑕᐅᖃᑦᑕᕐᓂᐊᕐᒪᑕ ᑕᒪᒃᑯᐊ 

ᐃᖅᑲᖅᑐᐃᔨᕋᓛᑦ ᐃᓂᖏᑦ. 

ᑐᒃᓯᕋᐅᑎᓕᐅᖃᑦᑕᖅᑐᒍᑦ ᐃᓛᒃ ᐱᓇᓱᖃᑦᑕᖁᔭᕗᑦ 

ᐊᒻᒪ ᐊᑐᓕᖁᔭᓕᐅᖃᑦᑕᖅᖢᑎᒃ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓂᕆᔭᖏᑦ 

ᐃᖅᑲᖅᑐᐃᔨᕋᓛᑦ ᐋᖅᑭᒃᓱᖅᑕᐅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᐊᐱᖅᑯᑦ 087 - 5(2): ᐃᑲᔪᕈᑎᓄᑦ ᐱᔨᑦᑎᕈᑎᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᐊᑦᓯᐊᖅ  

ᕼᐃᕗᓪᓕᕐᒥᒃ ᐅᖃᐅᕼᐃᖃᕐᕕᖕᒦᓪᓗᖓ 

ᑐᓐᖓᓇᓐᖏᑦᓯᐊᖅᑑᔮᖅᑐᖓ ᐃᕼᐅᒪᒋᒐᒪ ᐅᕙᒻᓂᒃ. 

ᐅᑉᓛᒃᑰᖅᐸᑉᓯ ᒪᓕᒐᓕᐅᖅᑎᐅᖃᑎᑉᓯ ᑰᒑᕐᔪᖕᒥᐅᑕᑦ  

ᑕᓗᕐᔪᐊᕐᒥᐅᑕᓪᓗ, ᓄᓇᕗᒻᒥᐅᓪᓗ ᐃᒡᕕᒡᓗ 

ᐅᖃᖅᑎᑦᓯᔩ. 

 

ᐅᖃᖅᑎᑦᓯᔩ, ᑖᒻᓇ ᐊᐱᖅᑯᑎᒋᓂᐊᖅᑕᕋ ᐅᑉᓗᒥ 

ᐃᑲᔪᖅᑐᐃᓂᕐᒧᑦ ᕼᐊᓇᔨᖁᑎᒋᔭᐅᔪᓂᒃ ᓄᓇᕗᑦᑕ  

ᐃᓗᐊᓂ. 

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᕆᔭᖓᓐᓄᑦ ᑮᓇᐅᔭᓕᕆᔨᒃᑯᑦ.  

 

ᑖᒃᑯᐊ, ᐅᖃᖅᑏ, ᓄᓇᕗᑦ ᐃᑲᔪᖅᑐᐃᔾᔪᑎᖕᓄᑦ 

ᐱᔨᑦᓯᖅᑕᐅᔭᕆᐊᖃᓪᓚᕆᓕᕐᒪᑕ. ᓄᓇᕗᒻᒥᐅᑦ 

ᐃᓅᓯᑦᑎᓐᓂ ᐊᔪᓕᐅᖅᑲᓕᕋᑦᑕ 

ᓄᓇᕗᒻᒥᐅᑕᐅᓪᓗᑕ ᐱᖃᓐᓇᕆᔭᕗᑦ ᕿᑐᕐᖓᕗᓪᓗ 

ᐃᓅᔪᓐᓃᖅᐸᓪᓕᐊᖃᑦᑕᓕᕐᒪᑕ ᓱᒃᑲᔪᐊᓗᖕᒥᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐃᑲᔪᖅᑐᐃᔾᔪᑎᑕᖃᕐᒪᖔᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒃᓱᕉᓴᒃᑐᑦ ᐃᓅᓯᖏᓐᓂᒃ 

ᐃᑲᔪᖅᑕᐅᔾᔪᑎᒃᓴᐅᓂᐊᖅᑐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓄᑲᓪᓚᒃᑐᑦ 

ᐊᐅᓚᔾᔭᒃᑕᐅᓯᒪᔪᑦ ᐃᑲᔪᖅᑐᐃᔾᔪᑎᐅᓂᐊᖅᑐᑦ 

ᐃᖅᑲᓇᐃᔭᖅᑎᐅᔪᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᐃᓚᖓᑦ ᑕᐃᓐᓇ 

ᑎᓕᐅᕆᔾᔪᑎᒋᒐᔪᒃᑕᕗᑦ ᐊᑐᖅᑕᐅᖁᓪᓗᑎᒍᓪᓗ 

ᐊᑐᖅᑕᐅᒐᔪᒃᖢᓂ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑐᐃᔾᔪᑎᓂᒃ ᐱᓕᕆᔾᔪᑎ ᐊᑭᖃᓐᖏᑦᑐᒥᒃ 

ᐅᖄᓚᕕᐅᔪᓐᓇᕐᒥᔪᖅ ᑕᐃᓐᓇ. ᓇᓕᐊᑐᐃᓐᓇᖅ 

ᐅᖄᓚᔪᓐᓇᖅᑐᖅ ᐃᖅᑲᓇᐃᔭᖅᑎᐅᔪᖅ ᑕᐃᑯᖓ. 

ᐊᒻᒪᓗᑦᑕᐅᖅ ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖅᑎᐅᔪᓂᒃ ᐱᑕᖃᕐᒥᔪᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ  

ᕿᓐᖑᑦ. 
 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓪᓗ ᒥᓂᔅᑕ 

ᑭᐅᔪᓐᓇᕐᒪᑦ ᑕᐃᑉᓱᒥᖓ. ᐅᖃᖅᑏ ᖃᐅᔨᒪᒐᑦᑕ 

ᑭᓇᑐᐃᓐᓇᖅ ᐃᖅᑲᓇᐃᔭᕐᔪᐊᕐᓂᐊᖅᑎᓪᓗᒍ 

ᐅᖁᒪᐃᑦᑐᓂᒃ ᑕᖃᔪᓐᓇᕐᒪᑕ. 

ᑕᐃᒪᐃᓕᐅᒐᔪᖅᑰᒐᑦᑕ ᐃᖅᑲᓇᐃᔭᖅᑎᑦᑎᓂᖅ 

ᐱᓗᐊᖅᑐᓂᑦ ᐃᓄᖃᐅᓐᖏᑦᑎᓪᓗᒋᑦ 

ᐃᖅᑲᓇᐃᔮᒃᓴᐃᑦ ᖄᖓᒃᑲᓐᓂᐊᒍᑦ ᐃᖅᑲᓇᐃᔭᖅᑏᑦ  

ᐃᖅᑲᓇᐃᔭᕆᐊᖃᓕᓲᖑᒻᒪᑕ.  
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᖃᓄᐃᓕᐅᓕᕐᒪᖔᑕ ᐃᓐᓄᒃᓯᓇᓱᒃᖢᑎᒃ 

ᐃᖅᑲᓇᐃᔮᒃᓴᓂᑦ ᐃᓐᓄᒃᓯᒪᓐᖏᑦᑐᓂᑦ? 

ᐱᓗᐊᖅᑐᓂᒃ ᑖᒃᑯᐊ ᐃᖅᑲᓇᐃᔮᑦ ᐊᓯᖓᓄᑦ 

ᐃᖅᑲᓇᐃᔭᖅᑎᒧᑦ 

ᐱᓕᕆᔭᐅᔭᕆᐊᖃᒃᑲᓐᓂᓕᖅᐸᒃᑐᑦ ᐱᓗᐊᖅᑐᒥᒃ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓐᓄᒃᓯᒪᖏᑦᑐᑦ ᐃᖅᑲᓇᐃᔮᑦ 

ᐊᒻᒪ ᐃᓐᓄᒃᑕᐅᔭᕆᐊᓖᑦ ᐱᓪᓗᑎᒋᑦ 

ᐊᖅᑯᓵᖃᑦᑕᖅᑕᕗᑦ ᐅᓄᑲᓪᓚᒃᑐᑦ ᑕᒪᒃᑯᐊ. 

ᐱᕙᓪᓕᐊᔾᔪᓯᐅᔪᑦ ᐊᒻᒪᓗᑦᑕᐅᖅ ᑐᐊᕕᓐᓇᓐᓂᖅᐸᑦ 

ᐃᖅᑲᓇᐃᔮᒃᓴᖅ ᐃᓐᓄᒃᑕᐅᔭᕆᐊᖃᖅᐸᑦ 

ᐃᖅᑲᓇᐃᔭᑎᐅᓚᐅᑲᐱᓪᓚᒃᑐᓂ 

ᐃᖅᑲᓇᐃᔭᖅᑎᑖᑲᐃᓐᓇᖃᑦᑕᖅᑐᑦ ᑕᐃᒪᓐᓇ 

ᐱᐅᓯᖃᖃᑦᑕᖅᑐᑦ ᐃᖅᑲᓇᐃᔭᖅᑎᑭᒃᓴᕐᓂᖅᐸᑕ. 
 

ᐊᒻᒪᓗ ᓇᓗᓇᐃᖅᓯᔪᒪᓪᓗᖓ ᑕᐃᒃᑯᐊ 

ᐃᖅᑲᓇᐃᔮᒃᓴᐃᑦ ᐊᔪᖏᑉᐸᑕ ᐱᓕᕆᔪᓐᓇᖅᐸᑕ 

ᐃᓚᖏᑦ ᐱᓕᕆᐊᕆᔭᐅᔪᑦ ᐃᖅᑲᓇᐃᔮᖓᑕ 

ᖄᒃᑲᓐᓂᐊᒍᓐ ᐃᖅᑲᓇᐃᔭᓕᕌᖓᒥᒃ 

ᑕᖃᖃᑦᑕᕐᒥᖕᒪᑕ ᐅᖓᑕᐅᔾᔨᓕᖅᐸᒃᖢᑎᒃ 

ᐃᑲᕐᕋᒥᓂᒃ. ᓄᓇᑦᑎᓐᓂ ᑖᒃᑯᐊ 

ᓇᐅᑦᑎᖅᓱᐊᕆᖃᑦᑕᖅᖢᑎᒍᑦ. 

ᐱᔾᔪᑎᖃᐅᑦᑎᐊᖅᐸᑕ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖅᐸᑕᓗ ᐱᓕᕆᕕᕗᑦ 

ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓂᒃ 

ᐱᓕᕆᐊᖃᖃᑦᑕᖅᑐᖅ ᑕᒪᒃᑯᐊ 

ᐃᓐᓄᒃᑕᐅᔪᓐᓇᕐᓂᐊᕐᒪᑕ ᐅᓄᖅᓯᒋᐊᓪᓗᒋᑦ 

ᐃᖅᑲᓇᐃᔮᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᒻᒥᑉᒪᑦ ᑕᐃᑉᓱᒥᖓ. 

(ᑐᓵᔨᒃᑰᑎᒎᓕᖅᑐᖅ) ᐅᖃᖅᑏ, ᐃᒪᓐᓇᐃᖅᑰᔨᖕᒪᑦ 

ᐅᓄᖅᑐᑦ ᐃᖅᑲᓇᐃᔭᖅᑎᕗᓐ ᖃᐅᔨᒪᖏᒻᒪᑕ ᓇᒧᑦ 

ᐃᑲᔪᖅᑕᐅᓂᐊᕆᐊᒃᓴᖅ ᓵᑦᑕᕆᐊᒃᓴᖅ 

ᐊᒃᓱᕉᓴᓕᖅᑎᓪᓗᒋᑦ ᐃᓅᓯᕐᒥᓂᒃ, 

ᐋᓐᓂᐊᕈᑎᖃᖅᑎᓪᓗᒋᑦ ᐃᖅᑲᓇᐃᔭᕝᕕᒻᒥᓂᒡᓘᓐᓃᑦ  

ᐊᒃᓱᕉᓴᓕᖅᑎᓪᓗᒋᑦ. ᒥᓂᔅᑕ ᓴᖅᑭᑦᑎᔪᓐᓇᓛᖅᐹ  

ᑐᓴᒐᒃᓴᐅᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᓐᓄᑦ 

ᐃᑲᔪᖅᑐᐃᔾᔪᑕᐅᖃᑦᑕᕐᓂᐊᖅᑐᓂᒃ ᑕᐃᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᖃᐅᔨᒪᑦᑎᐊᕐᓂᖅᓴᐅᓂᐊᒻᒪᑕ ᐃᑲᔪᕈᑕᐅᕙᒃᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑎ ᖁᔭᒋᑦᑎᐊᖅᐸᒋᑦ 

ᑖᓐᓇ ᓴᖅᑭᖁᒐᕕᐅ ᐊᒻᒪᓗ 

ᓴᖅᑭᔮᑦᑎᐊᖅᑎᑦᑎᓇᓱᖃᑦᑕᖅᐳᒍᑦ, 

ᐃᖅᑲᓇᐃᔭᖅᑎᓕᒫᕗᑦ ᑖᒃᑯᓂᖓ 

ᖃᕋᓴᐅᔭᖁᑎᖃᐅᖃᑦᑕᒻᒪᑕ ᑕᐃᑰᓇ 

ᑮᓇᐅᔭᓕᕆᔨᒃᑯᑦ ᖃᕋᓴᐅᔭᒃᑯᕕᐊᑎᒍᑦ ᖃᓄᖅ 

ᐃᑲᔪᖅᑕᐅᔪᓐᓇᕋᔅᓯ ᐃᖅᑲᓇᐃᔭᖅᑎᕗᑦ 

ᑎᑎᕋᖅᓯᒪᔪᐃᑦ ᐊᔾᔨᒌᖏᑦᑐᐃᑦ ᐊᒥᓲᓪᓗᑎᒃ. 

ᐊᒥᓲᐊᓘᒻᒪᑕ ᑕᐃᒃᑯᐊᑦ ᐅᖃᓕᒫᖅᑕᐅᔪᓐᓇᖅᐸᑕ, 

ᐊᒻᒪᓗ ᑐᑭᓯᔭᐅᓐᖏᑉᐸᑕ ᑖᒃᑯᐊ 

ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᖏᑦ 

ᑲᒪᔨᒋᔭᐅᖃᑦᑕᖅᑐᐃᑦ ᓇᓗᓇᐃᖅᑕᐅᖃᑦᑕᒻᒪᑕ 

ᐃᖅᑲᓇᐃᔭᖅᑎᓕᒫᓄᑦ. ᑕᐃᒃᑯᐊᑦ 

ᐊᐱᖅᓱᖅᑕᐅᑎᐊᖃᑦᑕᒻᒥᓕᑦ.  

 

ᑖᓐᓇᓗ ᑕᒪᒃᑯᐊᑦ ᐊᑐᐃᓐᓇᐅᑎᖃᑦᑕᕋᑦᑎᒍᑦ 

ᐅᓂᒃᑳᖅᑐᐊᑦ ᐊᒻᒪᓗ ᐊᕐᕌᒍᑕᒫᑦ ᑕᕝᕗᖓ 

ᐃᒡᓗᔾᔪᐊᒧᑦ ᓴᖅᑭᑎᑦᑎᖃᑦᑕᒻᒪᑕ ᑮᓇᐅᔭᓕᕆᔨᒃᑯᑦ 

ᖃᓪᓗᓈᑎᑑᖅᑐᑦ (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᖃᑦᑕᖅᑐᓄᑦ 

(ᑐᓵᔨᑎᒎᕈᓐᓃᖅᑐᖅ) ᓴᖅᑭᔮᖅᑎᖃᑦᑕᒻᒥᒐᑦᑎᒍᑦ 

ᑕᕝᕗᖓ. ᑕᕝᕗᖓ ᓴᖅᑭᑦᑎᑦᑎᔭᕆᐊᖃᓐᓂᐊᕈᒪ 

ᑕᐃᑯᓈᕋᔭᖅᓱᓂ ᐊᒻᒪᓗ ᑖᒃᑯᐊᑦ ᐃᖅᑲᓇᐃᔭᖅᑏᑦ 

ᐅᑕᖅᑭᑦᑕᐃᓕᒋᔅᓯ ᑎᑎᖅᑲᓂᒃ, ᖃᐅᔨᒋᐊᖃᑦᑕᕆᔅᓯ. 

ᐃᑲᔪᖅᑕᐅᒋᐊᖃᕈᔅᓯ ᐃᑲᔪᖅᑕᐅᒍᒪᒋᔅᓯ. 

ᐅᐱᓐᓇᑦᑎᐊᖅᑐᖅ ᑕᕝᕘᓇ ᐊᒻᒪᓗ 

ᐃᑲᔪᖅᑕᐅᔭᕆᐊᖃᕈᑦᑕ ᐃᑲᔪᖃᑎᒌᑦᑎᐊᖃᑦᑕᖅᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 088 - 5(2): ᓄᓇᕗᒻᒥ 

ᐃᓕᐊᓗᓕᕆᓂᕐᒧᑦ ᑲᒥᓴᓇᒃᑯᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᓐ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ. ᑖᓐᓇᑦᑕᐅᖅ ᑲᒪᔨᐅᖕᒥᒻᒪᑦ  

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓄᑦ. ᐅᑎᕝᕕᖃᕈᒪᒐᒪ 

ᒫᔾᔨ 14, ᐊᐱᖅᑯᑎᒋᔪᔭᓐᓄᑦ 2018-ᖑᑎᓪᓗᒍ, 

ᐊᓕᒍᐃᑦ ᐃᒥᐊᓗᐃᑦ ᐴᒥᓂᖏᑦ ᐊᑭᖏᑕ. 

 

ᐅᓂᒃᑳᓕᐊᒥᓂᐅᓚᐅᖅᑐᖅ ᑖᓐᓇ 

ᐃᒥᐊᓗᓕᕆᔨᒃᑯᓂᓛᒃ 29-ᓴᒥᒃ 

ᐊᑭᓖᖃᑦᑎᑦᑎᓲᖑᒻᒪᑕ, ᐊᒻᒪ 14-ᓴᒥᒃ 

ᖃᑦᑖᔾᔪᓛᓄᑦ, ᐊᒻᒪᓗᑦᑕᐅᖅ 178,000-ᓂᒡᒎᖅ 

ᑮᓇᐅᔭᖅᑐᕈᑎᓂᒃ ᐊᑐᓐᓂᕐᖓᑕ ᐴᒥᓂᓕᕆᓪᓗᑎᒃ 

ᐃᒥᐋᓗᓐᓄᑦ.  

 

ᒥᓂᔅᑕ ᑕᐃᒪ ᐅᖃᓚᐅᒻᒪᑦ ᒫᔾᔨ 14-ᒥ, ᑕᒪᓐᓇ 

ᐊᑐᓕᖅᑭᖃᑦᑕᓐᓂᖅ ᐃᒋᑕᐅᓯᒪᔪᓂᒃ ᑕᕝᕙᓂ 

ᐃᒥᐋᓗᓕᕆᔨᒃᑯᓐᓂ ᐋᖅᑭᔅᓯᒪᖏᒻᒪᑦ ᑭᓯᐊᓂ 

ᑳᓐᑐᕌᒃᓯᓯᒪᒐᓗᐊᖅᑐᒍᑦ ᑕᒫᓂ ᐊᑐᓕᖅᑭᒐᔅᓴᓂᒃ 

ᓄᐊᑦᑎᖃᑦᑕᓲᒥᒃ ᐃᒥᐋᓗᓐᓄᑦ ᐴᒥᓂᓐᓄᑦ. ᖃᓄᖅ 

ᑖᓐᓇ ᐱᓕᕆᐊᖃᕆᐊᖃᕐᓂᖃᖅᑲ 

ᓇᒦᑎᑕᐅᒋᐊᖃᕐᒪᖔᑕ, 

ᓇᒧᓐᖓᖅᑕᐅᒋᐊᖃᕐᒪᖔᑕᓗ ᐃᒥᐊᓗᐃᑦ ᐴᒥᓂᖏᑦ 

ᑕᒫᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑐ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ 

ᐊᑐᓕᖅᑭᖃᑦᑕᖅᑎᑦᑎᓂᕐᒧᑦ ᐱᓕᕆᓂᐅᔪᐃᑦ 

ᐃᒋᑕᐅᓯᒪᔪᓂᖏᓛᒃ, ᑕᒪᒃᑯᐊ ᐃᒥᐊᓗᒻᒧᑦ ᐴᒥᓃᑦ 

ᖃᑦᑖᕐᔪᓛᑦ ᐊᒻᒪᓗ ᐊᓕᒍᐃᑦ ᕙᐃᓂᒧᑦ ᐴᒥᓃᑦ 

ᑕᕝᕗᖓ ᓇᒻᒥᓂᖃᐅᑎᓕᒻᒨᖅᑕᐅᖃᑦᑕᖅᑐᑦ, 

ᑕᐃᒪᓕ ᓇᒻᒥᓂᖃᐅᑎᓕᒃ ᑲᒪᒋᐊᖃᖃᑦᑕᖅᑯᖅ 

ᐊᑐᓕᖅᑭᑦᑕᐅᑎᑦᑎᓂᕐᒥᑦ ᐃᒋᑕᐅᓯᒪᔪᓂᒃ. ᑕᕝᕘᓇ 

ᑕᕝᕙ ᑲᒪᒋᔭᐅᑎᓲᕗᑦ, ᐃᓚᒋᔭᐅᔾᔪᑎᕗᑦ 

ᐊᑐᓕᖅᑭᑦᑕᐅᑎᑦᑎᒐᓱᓐᓂᑎᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᔭᐅᒐᒪ. 

ᐊᐱᕆᒃᑲᓐᓂᕈᒪᓕᕐᒥᔪᖓ, ᑕᐃᒪᓕ 

ᓇᒻᒥᓂᖃᐅᑎᓕᐅᓂᕋᕋᑖᖅᑕᖓ 

ᐊᑐᓕᖅᑭᑦᑕᐅᑎᑦᑎᖃᑦᑕᕆᐊᖃᕐᖓᒡᒎᖅ, ᑖᓐᓇ 

ᒪᓕᑦᑎᐊᖅᑳ ᒪᓕᒋᐊᓕᒥᓂᕐᒥᓂᒃ ᑳᓐᑐᕌᒃᑦ-ᖓᒍᑦ?  

ᐃᒫᒃ ᐊᐱᕆᒐᓱᑦᑐᖓ, ᑖᓐᓇ ᓇᒻᒥᓂᖃᐅᑎ 

ᐊᑐᓕᖅᑭᑦᑕᐅᑎᑦᑎᕙᑉᐹᑦ ᐃᒋᑕᕕᓂᕐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᒻᒪᒍ ᑖᓐᓇ 

ᑭᖑᓪᓕᖅᐹᒥ ᐃᔅᓯᕙᑎᓪᓗᑕ ᓴᖅᑭᖅᑕᐅᔪᒻᒪᑦ. 

ᑕᕝᕙᓂ ᐃᓚᖏᑦ ᐃᒋᑕᐅᖃᑦᑕᕐᖓᑕᒎᖅ ᐊᔅᓯᕕᒻᒧᑦ. 

ᐃᖅᑲᓇᐃᔭᖅᑎᒃᑲ ᐅᖃᐅᑎᓯᒪᔭᒃᑲ ᑳᓐᑐᕌᒃᑦ 

ᕿᒥᕐᕈᐊᖅᑕᐅᑦᑎᐊᖁᓪᓗᒍ ᖃᓄᕐᓗ, ᖃᓄᖅ 

ᐱᓕᕆᐊᖑᔭᕆᐊᖃᕐᒪᖔᑕ 

ᐊᑐᓕᖅᑭᑦᑕᐅᑎᑕᐅᒐᓱᓪᓗᑎᒃ. ᑖᓐᓇᓕ ᓱᓕ 

ᑭᐅᔭᐅᓚᐅᓐᖏᓐᓇᒪ, ᐅᓂᒃᑳᕐᕕᐅᓚᐅᓐᖏᓐᓇᒪ 

ᓱᓕ ᐃᖅᑲᓇᐃᔭᖅᑎᑎᓐᓄᑦ ᖃᐅᔨᓴᕐᓂᖏᓐᓂᑦ. 

ᑕᐃᒪ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᑕᒪᓐᓇ 

ᓈᒻᒪᖏᓐᓂᕋᖅᑐᓂᐅᒃ. ᐄ, ᖃᐅᔨᒋᐊᖅᑕᕋ ᑕᒪᓐᓇ, 

ᑭᐅᔭᐅᓂᐊᓕᖅᑐᔅᓴᐅᔪᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒫᖏᓛᒃ ᐅᖃᖅᑲᐅᒻᒥᒐᒪ ᑕᒪᒃᑯᐊ 29-ᓴᒥᑦ 

ᐊᑭᖃᖅᑕᐅᑎᒋᖃᑦᑕᕐᖓᑕ 

ᑲᒪᒋᔭᐅᔾᔪᑎᔅᓴᑲᓐᓂᖏᓐᓂᑦ ᓂᐅᕕᐊᖑᒐᐃᒻᒪᑕ. 

ᑕᐃᒪᓕ ᐅᑎᖅᑎᑦᑎᒐᐃᒻᒪᑕ 25-ᓴᒥᑦ 

ᐱᒍᓐᓇᖃᑦᑕᖅᑐᑦ, ᑕᐃᒪᓕ ᑖᓐᓇ ᑳᓐᑐᕌᒃᑦᓯᐅᔪᔪᖅ 

4-ᓴᒥᑦ ᐱᑖᖃᑦᑕᖅᑲᖅ.  

 

ᑕᐃᒪᓕ ᒫᓐᓇ ᐊᓕᒍᕐᓂᑦ ᐊᑐᓕᖅᑭᕝᕕᒻᒥᑦ 

ᐱᑕᖃᓐᖏᒻᒪᑦ 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐊᒻᒪᓗ ᐊᑭᑐᓗᐊᕋᔭᖅᑐᓂ ᖃᓪᓗᓈᓄᑦ 

ᐊᐅᓪᓚᖅᑎᑕᐅᒋᐊᖏᑕ 

ᐊᓕᒍᓕᐊᖑᒃᑲᓂᕐᓂᐊᕐᓗᑎᒃ 

ᐊᔅᓯᕕᑦᑎᓅᖅᑕᐅᖃᑦᑕᖅᑐᐃᑦ.  

 

ᐊᓯᐊᒍᓪᓕ, ᑐᓴᖅᑎᑕᐅᓯᒪᓕᕐᒥᒐᒪᑦᑕᐅᖅ ᑕᒫᓂ  

ᐃᖃᓗᓐᓂ ᓂᕆᔭᖅᑐᕐᕖᑦ ᐊᓯᖏᓪᓗ ᐊᓕᒍᖁᑎᖏᑦ 

ᓄᐊᑕᐅᕙᓐᖏᒻᒪᕆᑦᑐᑦ ᑖᔅᓱᒧᖓ ᑳᓐᑐᕌᑦᑎᐅᔪᒧᑦ, 

ᐊᑐᓕᖅᑭᑦᑎᐅᔪᒧᑦ ᐊᔅᓯᕕᒻᒧᑦ 

ᐃᒋᑕᐅᑐᐃᓐᓇᓪᓚᕆᑉᐸᑦᑐᐃᑦ, ᓴᐅᔭᐅᓪᓗᑎᒃ 

ᑕᐅᕗᖓ. ᐊᐱᕆᕗᖓᓕ, ᑕᐃᒪᐃᒐᐃᒻᒪᑕ 

ᑳᓐᑐᕌᒃᑦᓯᓯᒪᔪᖅ ᓱᓕ 4-ᓴᒥᑦ ᐱᖃᑦᑕᓲᖑᕙ ᓱᓕ 

ᐊᑕᐅᓯᕐᒧᑦ ᐊᓕᒍᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᔩ. (ᑐᓵᔨᑎᒍᑦ) ᐋᒡᒐᐃᑦ, 

ᑮᓇᐅᔭᖅᑖᐸᓐᖏᑦᑐᑦ ᑕᐃᒃᑯᓂᖓ ᑳᓐᑐᕌᒃᑦᓯᔪᖅ 

ᑐᓂᔭᐅᔪᓂᑦ ᒪᓕᑦᑐᒋᑦ ᑮᓇᐅᔭᖅᑖᖃᑦᑕᖅᑐᖅ. 

ᑕᐃᒃᑯᐊᓕ ᐊᓯᖏᑦ ᐱᕙᓐᖏᑕᖏᑦ, ᑖᓐᓇᓕ 

ᑳᓐᑐᕌᒃᑦᑕᐅᓯᒪᔪᕐᖏᓛᒃ 

ᐅᓂᒃᑳᓕᐅᖃᑦᑕᕆᐊᖃᕐᒥᔪᖅ ᖃᑦᑎᓂᒃ ᐊᓕᒍᕐᓂᒃ, 

ᖃᑦᑖᕐᔪᓛᓂᓪᓗ ᐅᑎᖅᑎᑦᑎᕕᐅᓯᒪᒻᒪᖔᖅ, 

ᑐᓂᓯᕕᐅᓯᒪᒻᒪᖔᖅ. ᑕᐃᒫᒃ ᐊᑭᓕᖅᓱᐸᑉᐸᕗᑦ 

ᐊᑭᓕᕆᐊᓕᑦᑎᓐᓂᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ.  

 

ᐊᐱᖅᑯᑦ 089 - 5(2): ᐳᔪᕐᓗᕐᒧᑦ 

ᐊᑭᒋᔭᐅᖁᔭᐅᔪᖅ ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᐊᐱᖅᑯᑕᐅᖃᑦᑕᖅᑐᓂᒃ  

ᑲᔪᓯᒋᐊᑐᐃᓐᓇᓐᖑᓱᒃᑲᒪ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓱᕐᓗᖓ.  

 

ᑕᕝᕙᓂ ᐱᓇᓱᐊᕈᓯᑦᑎᓐᓂ ᒥᓂᔅᑕ 

ᐅᖃᐅᓯᖃᓚᐅᕐᖓ ᐳᔪᕐᓗᐃᑦ ᐊᑭᒋᓂᐊᓕᖅᑕᖓ 

ᑖᒃᓯᖏᓐᓂᒃ. 

ᖃᓄᖅ ᑭᓱᓂᒃ ᐱᔾᔪᑎᖃᖅᑐᓯ ᐋᖅᑮᓂᖅᑭᓯ 

ᓄᓇᕗᒻᒥ ᐊᐅᓚᑦᑎᒍᒪᓐᖏᓪᓗᓯ ᐳᔪᕐᓗᖕᓂᒃ 

ᑖᒃᓰᔭᕐᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐊᐱᕆᒐᕕᓐᖓ. ᐋᖅᑭᓚᐅᖅᑕᕗᑦ. 

ᐋᖅᑭᑦᑕᐅᓚᐅᖅᑐᖅ ᑖᓐᓇ ᐊᐅᓚᑦᑎᒍᒪᓐᖏᑦᑐᑎᑦ 

ᐳᔪᕐᓗᖕᓄᑦ ᑖᒃᓯᓂᑦ. ᒐᕙᒪᑐᖃᒃᑯᑦ 

ᐊᑭᖃᖅᑎᑦᑎᓕᓚᐅᖅᑎᓪᓗᒋᑦ ᑕᐃᒫᒃ 

ᐅᖃᓕᖅᑭᑦᑖᖃᑦᑕᖅᓯᒪᒐᑦᑕ ᒐᕙᒪᑐᖃᒃᑯᓐᓄᑦ 

ᒪᕐᕈᐊᖅᑎᕐᓗᑎᒃ 

ᑖᒃᓰᔭᐃᔭᖅᑎᑕᐅᖃᑦᑕᕆᐊᖃᓐᖏᓇᑦᑕ. ᑕᐃᒪᓕ 

ᓂᕈᐊᖅᑕᐅᓯᒪᔪᓕᓕᒫᑦ ᓂᕈᐊᖅᑕᐅᕕᓕᒫᑦᑎᐊᑦ 

ᐋᖅᑭᑦᑎᕆᓂᐊᕐᓂᕐᖓᑕ ᑖᒃᓰᔭᐃᓗᑎᑦ 

ᒐᕙᒪᑐᖃᒃᑯᓐᓄᓪᓗ ᐋᖅᑭᒃᑕᐅᓗᑎᒃ.  

 

ᑕᐃᒪᓕ ᒐᕙᑐᖃᒃᑯᑦ ᐱᓕᕆᖃᑎᒋᖃᑦᑕᖅᓯᒪᒐᑦᑎᒍᑦ 

ᐅᖃᖃᑎᒋᓪᓗᑎᒍᑦ ᐅᖃᐅᑎᓪᓗᑎᒍᓗ 

ᑐᑭᖃᔾᔮᓐᖏᒻᒪᑦ ᓄᓇᕘᒧᑦ ᑕᒪᓐᓇ. ᐅᖃᐅᑎᓗᑎᒍᑦ 

ᐊᐅᓚᔾᔮᓐᖏᓐᓇᑦᑎᒍᑦ ᑖᒃᓰᔭᐃᔭᖅᑎᑎᔾᔮᓐᖏᓐᓇᑦᑕ 

ᐳᔪᕐᓗᖕᓄᑦ ᑕᐃᒫᒃ ᐅᖃᐅᑎᓯᒪᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕᐅᑉ ᐅᖃᐅᓯᖏᓐᓂᒃ ᒐᕙᒪᒃᑯᑦ 

ᖁᕕᐊᒋᔭᖃᓚᐅᕐᖓᑕ $15 ᒥᓕᐊᓂᒃ ᓄᑖᓂᒡᒎᖅ 

ᑮᓇᐅᔭᓂᑦ ᐃᓯᖅᑐᓂᑦ. ᑖᓐᓇ ᑭᓲᓐᖏᑦᑐᒥᒃ 

ᖁᕕᐊᓱᒍᑎᖃᕐᓂᖅ ᑕᒪᒃᑯᐊ ᑮᓇᐅᔭᐃᑦ ᐃᓯᖅᑐᐃᑦ 

ᐊᓯᑦᑎᓐᓄᑦ ᑖᒃᓯᒃᑲᓐᓂᐊᓗᖕᓂᑦ ᓴᖅᑮᓂᒥᓂᖏᓐᓄᑦ 

ᓄᓇᕘᒧᑦ.  

 

ᒐᕙᒪᕗᑦ ᑕᒪᔅᓱᒥᖓ ᐃᓕᓴᖅᓯᓯᒪᔪᖅ. 

ᑐᑭᓯᓯᒪᓐᖏᑦᑐᒍᑦ ᖃᓄᖅ ᒐᕙᒪᑐᖃᒃᑯᑦ 

ᐃᓕᓴᖅᓯᓂᐊᕐᒪᖔᑕ ᓄᓇᕗᑦ ᐊᔾᔨᐅᓐᖏᓐᓂᖓᓂᒃ 

ᑕᕝᕘᓇ ᑖᒃᓯᔭᐃᔭᖅᑎᑦᑎᓐᖏᒍᓐᓇᕐᓂᖏᓐᓄᑦ. 

ᐱᖃᑕᐅᓪᓚᕆᒐᓱᓐᓂᐊᕐᓂᕈᑦᑕ ᐊᐅᓚᑕᐅᑎᓪᓗᒍ  

ᓄᓇᕘᒧᑦ ᐳᔪᕐᓗᓄᑦ ᑖᒃᓰᔭᐃᔭᕐᓂᖅ 

ᖃᓄᐃᓕᖓᒐᔭᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ  

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑲᓇᑕᓕᒫᒧᑦ 

ᐋᖅᑭᑎᖅᑕᐅᓯᒪᔪᖅᑕᖃᕐᖓᑦ ᑖᔅᓱᒧᖓ ᐳᔪᕐᓗᖕᓄᑦ 

ᑖᒃᓰᔭᐃᔭᕐᓂᕐᒥᒃ ᐱᔾᔪᑎᖃᖅᑐᒥᒃ ᐃᓯᐊᖅᑭᔪᓄᓂᓛᒃ 

ᑖᒃᓰᔭᐃᔭᕐᓂᕐᒥᒃ ᑖᒃᑯᓄᖓ ᓄᓇᕘᒧᑦ 

ᓄᓇᑦᓯᐊᕐᒧᓪᓗ ᔫᑳᓐ-ᒧᓪᓗ ᑲᑐᔾᔨᖃᑎᒌᕝᕕᐅᓯᒪᔪᖅ 

ᑮᓇᐅᔭᓕᕆᔨᒃᑯᓐᓄᑦ ᐊᒻᒪ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᓄᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᑲᒪᔨᐅᔪᓄᑦ 

ᐊᕙᑎᓕᕆᔨᒃᑯᓄᓪᓗ. ᑕᕝᕘᓇ ᐊᒻᒪ ᒐᕙᒪᑐᖃᒃᑯᓪᓗ 

ᐊᐅᓚᑦᑎᔨᖏᑦ ᑕᒪᑐᒥᖓ ᐱᓕᕆᖃᑎᒋᒐᑦᑎᒍᑦ 

ᓱᓕ, ᐱᓕᕆᐊᕆᒐᓱᐊᕋᑦᑎᒍᑦ. ᖃᓄᖅ 

ᐊᐅᓚᑕᐅᓂᐊᕐᒪᖔᖅ ᑕᒪᓐᓇ ᐱᓪᓗᒍ ᐃᓚᒋᔭᐅᕗᖅ 

ᐅᖃᐅᓯᐅᓂᖓ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᓯᖏᑦ ᓂᕈᐊᖅᑕᐅᓯᒪᕕᐅᔪᐃᑦ 

ᓇᒻᒥᓂᖃᐅᑎᓕᓐᓂᒃ ᑲᑐᔾᔨᖃᑎᒌᓂᓪᓗ 

ᑖᒃᓰᔭᐃᔭᕆᐊᖃᖅᑎᑎᓐᖏᒻᒪᑕ. ᑕᐃᒫᓪᓕ 

ᐊᐅᓚᑦᑎᒍᒪᓂᐊᓐᖏᒃᑯᑦᑕ ᓯᓚᑎᑦᑎᓐᓄᑦ 

ᐊᐅᓚᑕᐅᑎᓐᓂᐊᕈᑦᑎᒍᑦ ᒐᕙᒪᑐᖃᒃᑯᓐᓄᑦ 

ᑕᐃᒃᑯᐊᓕ ᑕᐃᒪ ᓯᓚᑖᒎᕈᓐᓇᖅᑐᐃᑦ ᖃᓄᖅ 

ᑲᒪᒋᔭᐅᓂᐊᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐄ, ᒫᓐᓇ ᐅᖃᐅᓯᐅᔪᖅ 

ᐅᖃᖃᑎᒋᔾᔪᑕᐅᔪᑦ ᓯᕗᓕᖅᑎ, ᑲᓇᑕᒥ 

ᓯᕗᓕᖅᑎᕐᔪᐊᖓᓂᒃ ᐅᖃᖃᑎᖃᕋᑖᓚᐅᕐᒥᔪᖅ 

ᐊᒻᒪᑦᑕᐅᖅ ᓯᕗᓕᖅᑎᐅᖃᑎᒥᓂᒃ 

ᐃᓛᒃᑰᖅᑎᑕᐅᒐᓱᐊᕋᓗᐊᖅᑐᑕ 

ᓴᓂᕌᒎᖅᑎᑕᐅᒐᓱᐊᖅᑐᑕ. ᑕᒪᒃᑯᐊᓗ ᖃᖓᑕᓲᑦ 

ᐅᖅᓱᖏᑦ ᑕᐃᒪᐃᑎᒐᓱᐊᕆᓪᓗᑎᒍᑦ 

ᐊᓯᐊᒎᕐᕕᖃᓐᖏᒻᒪᑦ ᖃᖓᑕᓲᕐᓗᑕ ᑭᓯᐊᓂ  

ᒪᐅᓐᖓᕈᓐᓇᐸᒃᑲᑦᑕ. ᐊᒻᒪ 

ᐊᖑᓇᓱᑦᑎᒐᓚᕕᔾᔪᐊᕌᓘᖕᒪᑕ 

ᐅᖅᑰᓴᐅᑎᖃᕆᐊᖃᖅᐸᑦᑐᑕᓗ ᐊᓯᖏᓐᓂᒃ 

ᐆᒻᒪᖅᑯᑎᓕᐅᕈᑎᒃᓴᓂᒃ ᓇᓂᓯᓚᐅᓐᖏᑯᑦᑕ  

ᐊᓯᖃᔾᔮᓐᖏᒻᒪᑦ ᐅᖅᓱᐋᓗᓐᓄᑦ, ᑭᓯᐊᓂ 

ᐅᖅᑰᑎᒐᓱᐊᖃᑦᑕᓪᓗᑕ.  

 

ᒫᓐᓇ ᐊᓯᐊᓂᒃ ᓂᕈᐊᕋᔅᓴᖅᑕᖃᓐᖏᒻᒪᓐ ᑖᓐᓇᓗ 

ᑖᒃᓰᔭᐅᔭᓐᓂᖅ ᐅᕙᑦᑎᓐᓄᑦ ᓈᒻᒪᔮᖏᓪᓚᕆᒻᒪᑦ 

ᒪᕐᕈᐊᖅᑎᖅᑐᐋᓘᔭᖅᑎᑦᑎᓂᐊᒻᒪᑦ 

ᑖᒃᓰᔭᐃᔭᓐᓂᑦᑎᓐᓂᒃ. ᑕᐃᒫᒃ ᑕᕝᕙ 

ᐊᐅᔭᐅᕆᓪᓚᕆᐳᖓ ᓄᓇᕗᒻᒥᐅᓂᑦ ᑕᒪᓐᓇ 

ᓂᓪᓕᐊᔾᔪᑕᐅᖁᓪᓗᒍ ᓄᓇᕗᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 090 - 5(2): ᑲᑎᖃᑎᖃᕐᓂᖅ ᐃᓄᐃᑦ 

ᑎᒥᖁᑎᖏᓐᓂᒃ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐅᑉᓗᒥ 

ᓯᕗᓪᓕᖅᐹᒻᒥ ᐅᑉᓛᒃᑰᖅᐸᒃᑲ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᓴᓪᓕᕐᒥᐅᑕᐃᓪᓗ 

ᓇᐅᔮᕐᒥᐅᑕᐃᓪᓗ.  

 

ᐅᑉᓗᒥ ᐅᖃᖅᑏ, ᐅᓇ ᓯᕗᓕᖅᑎᕗᑦ 

ᐊᐱᕆᔪᒪᓪᓗᒍ.  

 

ᑖᓐᓇ ᑐᕌᖅᑕᕗᑦ ᑕᒡᕙᓂ ᑕᓪᓕᒪᖓᓂ 

ᒪᓕᒐᓕᐅᕐᕕᖕᒥ ᐅᖃᖅᓯᒪᖕᒪᑦ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑎᒋᓂᐊᓐᓂᕋᖅᓱᑎᒍᑦ 

ᑕᑉᐱᑲᓂ ᒥᑦᑎᒪᑕᓕᖕᒥ, ᐊᖏᖃᑎᒋᓚᐅᖅᓯᒪᔭᕗᑦ.  

 

ᑖᒃᑯᓄᖓ ᐅᓇ ᓯᕗᓕᖅᑎᕗᑦ ᐊᐱᕆᔪᒪᓪᓗᒍ 

ᑖᒃᑯᓄᖓ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ 

ᑲᑎᖃᑎᖃᖅᓯᒪᓕᖅᐹ? ᖃᓄᖅ 

ᐱᓕᕆᖃᑎᖃᕈᓐᓇᖅᐱᑕ ᐃᓕᔅᓯᖕᓂᒃ 

ᑲᑐᔾᔨᖃᑎᒌᖕᓂᖅ ᐃᒪᓐᓇ 

ᐊᐱᕆᓯᒪᒐᓚᓐᖏᓚᖃᐃ? ᑲᑎᖃᑎᖃᓚᐅᖅᓯᒪᕙ 

ᑕᐃᒪᓐᖓ ᐅᓇ ᓴᖅᑭᓚᐅᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᓐᖓᓂᓛᒃ ᑖᓐᓇ ᓴᖅᑭᓚᐅᖅᑎᓪᓗᒍ ᑖᒃᑯᐊ 

ᐊᔾᔨᒌᖏᑦᑐᐃᑦ ᒥᓂᔅᑕᐅᖃᑎᒃᑲ 

ᑲᑎᖃᑎᖃᖃᑦᑕᖅᓯᒪᔪᐃᑦ ᑎᒥᐅᔪᓂᒃ, ᐃᓄᐃᑦ 

ᑎᒥᖁᑎᖏᓐᓂᒃ. ᐊᒻᒪᑦᑕᐅᖅ 

ᐅᖃᓪᓚᖃᑎᖃᐃᓐᓇᖅᐸᒃᑭᕗᖓ ᑖᒃᑯᓇᓐᖓᑦ 

ᓄᓇᕗᑦ ᑐᓐᖓᕕᒃᑯᓐᓂᓪᓗ ᐊᓯᖏᓐᓂᒡᓗ. 

ᐅᖃᓪᓚᖃᑎᖃᐃᓐᓇᖃᑦᑕᖅᐳᒍᑦ ᑎᑎᖅᑲᒃᑯᑦ 

ᑕᐃᒪᓐᖓᑦ ᑐᓴᐅᒪᖃᑎᒌᑦᑎᐊᖅᑐᒍᑦ. ᐊᒡᓛᑦ 

ᑕᒪᓐᓇ ᐅᖃᐅᑎᓯᒪᑎᓪᓗᑎᒍᓂᓛᒃ ᐃᓄᐃᑦ 

ᑲᑐᔾᔨᖃᑎᒌᑦ ᓴᓇᖃᑎᒋᖃᑦᑕᕐᓂᐊᕐᓂᑦᑎᓐᓂᒃ, ᐄ, 

ᐅᖃᓪᓚᖃᖃᑎᖃᐃᓐᓇᖅᑐᒍᑦ ᑕᐃᒪᓐᖓᑦ ᑕᒪᓐᓇ 

ᓴᖅᑭᓚᐅᖅᑎᓪᓗᒍ. ᐊᒡᓛᑦ ᓯᕗᓂᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ 

ᓯᕗᓕᖅᑎ ᐅᖃᕋᕕᑦ ᑭᐅᒐᕕᑦ. ᑕᐃᒪᓕ 

ᐊᐱᕆᔪᒪᕙᕋ ᑖᓐᓇ ᓯᕗᓕᖅᑎᕗᑦ ᑕᐃᒃᑯᐊ 

ᑲᑎᖃᑎᒋᖃᑦᑕᖅᑕᖏᑦ ᐃᓄᐃᑦ ᑲᑐᔾᔨᖃᑎᒌᑦ, 

ᓱᓇᒥᒡᓕ ᐊᒃᓱᕈᐊᕆᔭᖃᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᐅᖃᖅᑎᑦᑐᓐᓇᓐᖏᑦᑕᕋᓗᐊᒃᑲ 

ᓇᖕᒥᓂᖅᑕᐅᖅ ᐃᓱᒪᖃᕐᒥᖕᒪᑕ ᓇᖕᒥᓂᖅᑕᐅᖅ 

ᐱᔪᒪᔭᖏᓂᒃ, ᑭᓯᐊᓂ ᑖᓐᓇ 

ᓇᓗᓇᐃᔭᑦᑎᐊᓚᐅᖅᓯᒪᒐᑦᑎᒍᑦ ᑖᓐᓇ ᑐᕌᖅᑕᕗᑦ 

ᐋᖅᑭᒃᓱᖅᓯᒪᓕᖅᑎᓪᓗᑎᒍᑦ, ᑖᒃᑯᐊ 

ᑲᑎᖃᑎᒋᓚᐅᖅᓯᒪᖕᒥᒐᑦᑎᒍᑦ ᓄᓇᕗᑦ ᑐᓐᖓᕕᒃᑯᑦ 

ᖃᓄᓕ ᑖᔅᓱᒥᖓ ᐃᓱᒪᖕᒪᖔᑕ. ᑕᐃᒪ 

ᐊᖏᖃᑎᖃᑦᓯᐊᕐᒪᑕ ᑕᒡᕙ ᑕᐃᒪᓐᖓᑦ ᓄᓇᕗᑦ  

ᐊᖏᕈᑎ ᒪᓕᒃᖢᒍ, ᑕᐃᒪᓐᓇᐃᒋᐊᖃᕋᑦᑎᒍᑦ, 

ᑐᓴᐅᒪᑎᑦᑎᐊᕆᐊᖃᕋᑦᑎᒍᑦ ᑐᓴᕆᐊᕐᕕᒋᓗᒋᑦ  

ᑕᐃᒪᓐᖓᓕᒫᖅ ᐅᕙᓐᖓᑦ ᐋᖅᑭᒃᓱᖅᑕᑦᑎᓐᓂᒃ 

ᑕᐃᒪᓐᖓᑦ ᑐᓴᖅᑎᒋᐊᖃᐃᓐᓇᕋᑦᑎᒍᑦ. 

ᑐᓴᖅᑎᑦᑎᐊᓚᐅᖅᓯᒪᓪᓗᑎᒍᑦ, ᖃᓄᐃᒃᓴᓐᖏᒻᒪᑕ 

ᐊᒡᓛᑦ ᐱᔪᒪᔭᕗᑦ ᑕᒪᒃᑯᐊ ᑐᒃᓯᕋᕈᒪᔭᕗᑦ  

ᐱᒋᐊᕈᒪᔭᕗᑦ ᐃᑲᔪᖅᑐᑦᑎᐊᖅᓯᒪᔪᑦ ᑖᒃᑯᓂᖓ 

ᑐᕌᖅᑕᕗᑦ ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓇ ᓯᕗᓕᖅᑎᑦᑕ 

ᑎᑎᕋᖅᑕᕕᓂᖓ ᑖᒃᑯᓄᖓ ᓄᓇᑦᓯᐊᒃᑯᓐᓄᑦ 

ᑎᑎᖅᑲᑦ ᐊᖓᔪᖅᑳᖓᓄᑦ ᓇᑲᑎᕆᔨᒧᑦ 

ᐱᕙᓪᓕᐊᔪᓂᑦ. ᐅᓇ ᐅᖃᖅᓯᒪᖕᒪᑦ ᖃᑉᓗᓈᑎᑐᑦ 

ᑐᑭᓯᑦᑎᐊᕐᓇᕐᒪᑕ ᐅᖃᖅᑏ, ᐅᖃᓕᒫᕐᓂᐊᕋᒃᑯᐊᐃᑦ. 

(ᑐᓵᔨᑎᒍᑦ) “ᑕᐃᒫᑐᐃᓐᓇᖅ ᐋᖅᑭᒃᓯᓯᒪᔪᒍᑦ 

ᑐᕌᒐᒃᓴᑦᑎᓐᓂ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 

ᑲᑎᒪᔨᕋᓛᖅᑕᖃᓕᖅᑐᖅ ᑕᒪᒃᑯᐊ ᐊᐅᓚᔾᔭᒋᐊᓖᑦ 

ᑲᔪᓯᑎᑕᐅᓂᐊᒻᒪᑕ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᓕᒫᑦ 

ᑐᕌᖅᑕᕗᑦ ᐃᓗᐊᓂ ᑎᑎᕋᖅᓯᒪᔪᑦ ᐃᓘᓐᓇᖏᑦ 

ᑲᔪᓯᔪᓐᓇᕐᓂᐊᕐᒪᑕ.”  

 

ᖃᓄᐃᓕᐅᖅᓯᒪᓕᖅᐸᑦ ᑖᒃᑯᐊ ᒐᕙᒪᒃᑯᑦ ᑖᓐᓇ 

ᐱᔭᒃᓴᖅᑖᕆᔭᐅᓯᒪᔪᖅ ᑲᔪᓯᑦᑎᐊᕈᓐᓇᕐᓂᐊᕐᒪᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ. ᑕᐃᒪ ᑖᒃᑯᐊ 

ᑐᓴᐅᒪᑎᑦᑎᐊᕋᑦᑎᒍᓂᓛᒃ ᐃᓄᐃᑦ ᑲᑐᔾᔨᖃᑎᒌᖏᑦ 

ᓱᓇᑦ ᓯᕗᓪᓕᐅᑎᑕᐅᓚᐅᕐᒪᖔᑕ ᐊᒡᓛᑦ, ᓲᕐᓗ 

ᖃᐅᔨᒪᑦᑎᐊᕋᑦᑕ ᑕᕝᕙᓂ ᐃᓪᓗᕐᔪᐊᑦᑎᓐᓂᑦ 

ᑕᒪᒃᑯᐊ ᐃᓐᓇᐃᑦ ᐱᔾᔪᑎᒋᓪᓗᒋᑦ 

ᓯᕗᓪᓕᖅᐹᓐᖑᖅᑎᓐᓇᓱᒃᑲᑦᑎᒍᑦ 

ᐱᔭᒃᓴᕆᓂᐊᖅᑕᑦᑎᓐᓂᒃ. ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑕᒪᑐᒥᖓ ᑐᓴᐅᒪᑦᓯᐊᖅᑐᑦ. 

ᑕᐃᒪᓐᓇ ᑕᕝᕙ ᑐᓴᐅᒪᖃᑎᒌᑦᑎᐊᖃᑦᑕᖅᐳᒍᑦ 

ᐊᒻᒪᓗ ᐅᖃᐃᓐᓇᖅᓯᒪᓪᓗᖓᐃᓛᒃ ᑕᐃᒪᓐᖓᑦ 

ᓯᕗᓕᖅᑎᓐᖑᕋᒪ  

ᓴᓇᖃᑎᒌᖕᓂᖅ, ᑕᒪᓐᓇ ᐱᒻᒪᕆᐅᖕᒪᑦ. ᑖᒃᑯᐊ 

ᓄᓇᕗᒻᒥᐅᑕᐅᖃᑎᕗᑦ ᑲᑐᔾᔨᖃᑎᒋᒋᐊᖃᕋᑦᑎᒍ, 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᖃᑎᒋᒋᐊᖃᕋᑦᑎᒍ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᒻᒪᓗ ᑕᒪᒃᑯᐊ ᐊᓯᖏᑦᑕᐅᖅ ᓇᖕᒥᓂᓖᑦ. 

ᑕᐃᒪᓐᓇ ᑕᕝᕙ ᐅᖃᐃᓐᓇᕋᒪ, ᐅᖃᐃᓐᓇᕋᑦᑕ 

ᐊᒻᒪᓗ ᑖᓐᓇ ᑐᕌᒐᕆᓪᓗᑎᒍ. ᑕᕝᕘᓇ ᑕᕝᕙ 

ᑕᐃᒪᓐᓇᖦᖤᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ-

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 091 - 5(2): 2018-ᒥ ᐅᐊᓕᓂᕐᒥ 

ᓯᕗᓕᖅᑏᑦ ᑲᑎᒪᓂᖓᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᕼᐃᕗᓕᖅᑎ 

ᐊᐱᖅᕼᐅᕈᐊᖅᑐᒍ ᓂᑯᕕᑦᑐᖓ. 

ᖃᐅᔨᒪᓕᖅᑲᒻᒥᓐᖏᓐᓇᕐᒥᐊᖑᒐᓗᐊᖅ ᐅᕙᑦᑎᐊᖅ 

ᐅᖃᐅᑎᕼᐃᒫᓪᓚᓚᐅᕋᒃᑯ.  

 

ᑕᐃᒪ ᕼᐃᕗᓕᖅᑎᕗᑦ ᑲᑎᖃᑎᖃᓚᐅᕐᒪᒡᒎᖅ 

ᓯᕗᓕᖅᑎᐅᖑᖃᑎᔮᕐᒥᓂᒃ ᑕᐅᕙᓂ ᓄᓇᑦᓯᐊᕐᒥᑦ, 

ᓄᓇᑦᓯᐊᕆᕐᔪᐊᕋᓗᐊᖅᖢᑕ ᓄᓇᕗᒻᒥᐅᑕᑎᒍᑦ. 

ᑕᐅᕙᓂ ᔭᓗᓇᐃᒥᒎᖅ ᑲᑎᒪᓚᐅᕐᒪᑕ, ᐅᓇ 

ᑎᑎᖅᑲᖅ ᕼᐊᖅᑭᓚᐅᕐᒪᑦ ᐊᔾᔨᒌᓐᖏᑦᑐᓂᒃ 

ᐅᖃᐅᕼᐃᖃᖅᑐᓂ.  

 

ᑖᒃᑯᐊ ᐱᖁᑎᕐᔪᐃᑦ ᐅᖃᐅᕼᐃᕆᓇᔭᕈᑦᑎᒍ, 

ᒫᓂᑑᕙᒥᐅᑦ ᐱᓕᕆᖃᑎᒋᓪᓚᕆᑦᑕᕋᑉᑎᒍ, ᐃᓛᒃ 

ᑭᕙᓪᓕᕐᒥᐅᑕᐅᓪᓗᑕ ᐋᓐᓂᐊᖃᕐᓇᓐᖏᑦᑐᓕᕆᓂᖅ. 

ᐊᒥᕼᐅᑦ ᑭᕙᓪᓕᕐᒥᐅᑦ ᒫᓂᑑᕙ ᐃᓗᐊᓅᖅᑕᕈᑉᑯᑦ 

ᐃᑲᔪᒐᐅᒋᐊᖅᑐᖅᑐᑎᒃ, ᑕᑯᔭᐅᒋᐊᖅᑐᖅᖢᑎᒃ 

ᐅᑯᐊᓗ ᓇᖕᒥᓂᖅ ᐱᓕᕆᕝᕕᓖᑦ ᒫᓂᑑᕙᒥᐅᓂᒃ 

ᐱᓕᕆᖃᑎᖃᓪᓚᕆᒃᑐᑦ ᐊᒻᒪᓗ ᐃᖏᕐᕋᔪᓕᕆᓂᖅ. 

ᑎᒻᒥᕼᐆᖁᑎᓗᒃᑖᕗᑦ ᑕᐅᕙᓂ ᒫᓂᑑᕙᒦᓐᖔᖅᑐᓂᒃ 

ᑲᒻᐸᓂᒧᑦ ᓇᖕᒥᓂᕆᔭᐅᖕᒪᑕ ᑭᕙᓪᓕᕐᒥᑦ.  

 

ᑕᐃᒪ ᑖᒃᑯᐊ ᐱᖁᑎᕐᔪᐃᑦ, 

ᐅᖃᐅᕼᐃᕆᓇᕼᐅᓪᓗᒋᑦ ᐱᖁᑎᕐᔪᐃᑦ ᑖᒃᑯᐊ 

ᒪᕐᕉᒻᒪᑕ ᐅᖃᐅᕼᐃᐅᑦᑕᖅᕼᐃᒪᔪᑦ ᑭᕙᓪᓕᕐᒧᑦ 

ᐊᖅᑯᑎᒃᕼᐊᖅ ᒫᓂᑑᕙᒧᑦ, ᐊᒻᒪᓗ ᐅᒃᑳᒧᑦ, 

ᐅᒃᑳᓕᕆᓂᕐᒧᑦ ᕼᐊᕕᒐᐅᔭᒃᕼᐊᖅ ᐃᒥᒃᑰᖅᑐᒃᑯᑦ 

ᐅᐊᔭᐃᑦ ᐊᒻᒪᓗ ᖃᕋᓴᐅᔭᖅᓯᐅᑎᓄᑦ ᐅᐊᔭᐃᑦ. 

ᑖᒃᑯᐊ ᒪᕐᕉᒃ ᕼᐃᕗᓕᖅᑎᑦᑕ 

ᐅᖃᐅᕼᐃᕆᔫᓪᓗᐊᕋᔭᖅᐸᒋᒃ ᑕᕝᕙᓂ ᐃᒡᓘᑉ 

ᐃᓗᐊᓂ ᖁᕕᐊᓇᕋᔭᖅᐳᖅ, ᐱᓗᐊᖅᑐᒥᑦ 

ᐃᕼᐅᒪᕈᐊᖅᑐᖓ ᖃᓄᑎᒋ ᒫᓂᑑᕙᒥᐅᑦ ᒐᕙᒪᖓᑦ 

ᐃᑲᔪᖅᓱᐃᖕᒪᖔᑕ ᑕᒪᒃᑯᓂᖓ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ 

ᓯᕗᓕᖅᑎ, ᒥᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᑕᕋ 

ᒪᓕᒐᓕᐅᖅᑎᐅᖃᑎᒐ ᑕᒪᒥᑐᖓ ᐊᐱᖅᑯᑎᖃᕐᒪᑦ 

ᐱᔾᔪᑎᒋᓪᓗᒍ ᐊᑖᑕᒋᓚᐅᖅᓯᒪᔭᕋ 

ᑕᐅᕙᖔᓚᐅᖅᓯᒪᖕᒪᑦ, 

ᑕᐅᕙᓂᕐᒥᐅᑕᐸᓘᓚᐅᕐᒥᖕᒪᑦ ᑖᒃᑯᐊ ᐃᓚᓕᒫᖏᑦ.  

 

ᐄᑦᑎᐊᖅ, ᓱᓕᕗᑎᑦ ᑕᐃᑲᓂ ᔭᓗᓇᐃᒦᑎᓪᓗᑕ 

ᑖᓐᓇ ᓯᕗᓕᖅᑎ ᐹᓕᔅᑐ ᑕᐃᑲᓂ ᑕᑯᓚᐅᖅᓯᒪᓪᓗᒍ 

ᑭᓯᐊᓂ ᐅᖃᓪᓚᖃᑎᒋᓗᐊᓚᐅᖅᓯᒪᓐᖏᑕᕋᓕ 

ᑕᐃᑲᓂ ᑕᒪᓐᓇ ᐱᔾᔪᑎᒋᓪᓗᒍ. ᑭᓯᐊᓂ 

ᖃᐅᔨᒪᖁᕙᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᑕᐃᒪ 

ᐊᖏᕈᑎᒥᒃ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᓕᕆᐊᓂᒃᑲᑦᑕ (MOU-ᕌᓂᒃᑲᑦᑕ) 

ᑕᐃᒪᓐᖓᑦ ᓄᑕᐅᓐᖏᑦᑑᒐᓗᐊᑦ 2015-ᒥ 

ᓴᖅᑭᑕᐅᓚᐅᖅᓯᒪᔪᖅ ᓄᕕᐱᕆᐅᑎᓪᓗᒍ, ᑭᓯᐊᓂ 

2015-ᒥᒃ 2020-ᒧᑦ ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᑦ ᐋᖅᑭᒃᓯᒪᔫᒐᓗᐊᖅ.  

 

ᐊᔾᔨᒌᓐᖏᑦᑐᓂᒃ ᑕᐃᒪ 

ᓴᓇᖃᑎᒋᖃᑎᒋᖃᑦᑕᖅᓯᒪᒐᑦᑎᒍ, 

ᐅᖃᑦᓯᐊᖅᑲᐅᕗᑎᑦ ᐋᓐᓂᐊᖅᑕᐃᓕᓕᕆᓂᕐᒧᑦ 

ᑖᒃᑯᐊ ᓴᓇᖃᑎᒋᑦᑎᐊᖅᑕᕗᑦ. ᑖᓐᓇ 

ᐊᖏᕈᑕᐅᓯᒪᔪᖅ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑦ ᐄ, 

ᐋᓐᓂᐊᖅᑕᐅᓕᓕᕆᓂᕐᒧᑦ ᐆᒻᒪᖅᑯᑎᓕᕆᓂᖅ, 

(ᑐᓵᔨᑎᒍᑦ) ᑮᓇᐅᔭᓕᐅᕋᓱᐊᕐᓂᖅ, 

ᐃᖏᕐᕋᔾᔪᑎᓕᕆᓂᖅ, ᐃᓕᖅᑯᓯᓕᕆᓂᖅ. 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᒻᒥᑦ ᑕᕝᕙᓂ ᐊᖏᖃᑎᒌᒃᓯᒪᔪᒍᑦ ᖃᓄᖅ 

ᓴᓇᖃᑎᒌᒍᓐᓇᕐᒪᖔᑦᑕ.  

 

ᑕᐃᒪᓖᓛᒃ ᑕᒪᓐᓇᑦᑕᐅᖅ ᐱᒻᒪᕆᐊᓘᕗᖅ 

ᐅᖃᐅᓯᕆᔭᐃᓂᓛᒃ ᑕᒪᓐᓇ ᐊᖅᑯᑎᒃᓴᐅᓯᒪᔪᖅ. 

ᑕᐃᒪ ᖃᐅᔨᒪᖁᖕᒥᔭᕋ ᑖᒃᑯᐊ ᑲᓇᑕᒥ 

ᑕᐅᖅᓰᖃᑎᒌᖕᓂᕐᒧᑦ ᐊᖅᑯᑎᒃᓴᖏᓐᓄᑦ ᑮᓇᐅᔭᒃᑯᑦ 

ᑕᕝᕘᓇ, ᑕᕝᕘᓇᑦᑕᐅᖅ ᑕᕝᕙᓂ 

ᐃᓚᓕᐅᑎᓚᐅᖅᓯᒪᒐᓗᐊᕐᒥᒐᑦᑎᒍᑦ, ᑕᕝᕘᓇ 

ᐱᑕᖃᓚᐅᖏᒻᒪᑦ ᑕᒫᓂ ᑮᓇᐅᔭᐃᑦ 

ᑐᓂᖅᑲᐅᖅᑕᐅᓕᖅᑎᓪᓗᑎᒍᑦ, 

ᐊᖏᖅᑕᐅᓯᒪᓚᐅᖏᒻᒪᑦ ᑭᓯᐊᓂ ᑕᒡᕘᓇ 

ᐱᓕᕆᖃᑎᒌᖏᓐᓇᓐᓂᐊᖅᑐᒍᑦ ᓇᓗᓇᓐᖏᑦᑐᖅ. 

 

ᐊᒻᒪᓗ ᑖᓐᓇ ᒫᓐᓇᕈᓗᒃ ᐋᖅᑭᒃᓱᐃᓇᓱᖕᓂᐊᖅᑐᒍᑦ 

(ᑐᓵᔨᑎᒍᑦ) ᓯᕗᓕᖅᑎ ᐹᓕᔅᑐ, 

(ᑐᓵᔨᑎᒎᕈᓐᓃᖅᑐᖅ) ᒫᓂᑑᕙᒥ ᓯᕗᓕᖅᑎᖓ, 

ᖃᖓ ᑲᑎᖃᑎᒋᔪᓐᓇᕐᒪᖔᒃᑯ ᑖᓐᓇ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ 

ᓄᑖᖑᖅᑎᓐᓇᓱᐊᕐᓗᒍ. ᓄᑕᐅᔪᓐᓃᐸᓗᖕᒪᑦ 2015-

ᒥ ᐊᑎᓕᐅᖅᑕᐅᓚᐅᕐᒪᑦ. ᐄ, ᑕᐃᒪᓐᓇ ᑕᒡᕙ 

ᐋᖅᑭᒃᓱᖅᓯᒪᓇᓱᒃᐳᒍᑦ. ᑭᓯᐊᓂ ᓇᓗᓇᓐᖏᑦᑐᖅ 

ᐃᓛᒃ ᐅᖃᖅᑲᐅᑎᓪᓗᖓ 

ᐅᖃᓪᓚᖃᑎᒋᓗᐊᓚᐅᓐᖏᑕᕋ ᑕᒪᑐᒪᐅᑉ ᒥᒃᓵᓄᑦ. 

ᑭᖑᓪᓕᕐᒥ ᑲᑎᖃᑎᒋᔪᒪᓂᐊᖅᑕᕋ ᑕᐃᒪ ᑖᓐᓇ 

ᐊᖏᕈᑎ ᓄᑖᓐᖑᖅᑎᓐᓇᓱᐊᕐᓂᐊᕋᑦᑎᒍᑦ 

ᓄᑖᖑᖕᒥᒐᑦᑕ ᒐᕙᒪᐅᓪᓗᑕ ᑕᒪᒃᑯᓂᖓ ᑕᕝᕙ 

ᐱᓇᓱᐊᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ, ᕼᐃᕗᓕᖅᑎ. ᐄ, 

ᑖᒻᓇ ᐊᖏᕈᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ 

ᑐᑭᕼᐃᐅᒪᔭᒃᑯᑦ ᑕᒪᒃᑯᐊ, ᐄ, 

ᐃᑲᔪᓂᖃᕼᐅᖅᑑᒐᓗᐃᑦ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᑎ, ᑭᕼᐃᐊᓂ ᒪᓕᒃᑕᐅᕼᐅᐊᓐᖏᒃᑳᖓᒥᒃ 

ᒪᓕᒃᑕᐅᖏᒥᐊᕼᐅᕐᒪᑕ ᒐᕙᒪᒋᔭᐅᔪᒧᑦ ᖃᑉᓗᓈᑐᑦ 

ᒪᓕᒃᓴᐃᓐᓇᕆᐊᖃᕐᓇᓐᖏᒻᒪᑦ ᐱᖁᔭᖅᑎᒍᑦ.   

(ᑐᓵᔨᑎᒍᑦ) ᒪᓕᒃᑕᐅᖏᑦᑑᔪᓐᓇᖅᑐᑦ ᐊᒻᒪᓗ ᐄ, 

ᑕᐃᒪᓐᓇ ᒪᓕᒃᑕᐅᓐᖏᑦᑑᔪᓐᓇᖅᑎᓪᓗᒍ 

ᐱᐅᓐᖏᑦᑑᒐᓗᐊᖅ. 

 

ᑭᓯᐊᓂ ᑕᐃᓐᓇ ᐅᑭᐅᒃᑯᑦ ᐊᖅᑯᓯᐅᖅᑕᐅᔪᒪᔪᖅ 

ᑕᐃᒃᑯᐊᓗ ᐃᒥᕐᒥᒃ ᐃᒥᕐᒧᑦ ᐊᑐᕐᓗᑎᒃ ᐆᒻᒪᖅᑯᑏᑦ 

ᑖᓐᓇᖃᐃ ᓯᕗᓕᖅᑎ ᑎᑎᕋᖅᓯᒪᔪᓂᒃ 

ᐊᓯᐊᒎᖓᔪᓂᒡᓘᓐᓃᑦ ᓇᓗᓇᐃᖅᓯᕕᐅᓯᒪᕙ 

ᒫᓂᑐᑉᐸᐅᑉ ᒐᕙᒪᒃᑯᖏᓐᓄᑦ ᑕᒪᑯᓄᖓ? 

ᐃᒪᐃᓕᒐᓱᒃᑐᖓ ᑕᐃᒪ ᐅᐊᔭᓕᐅᓐᓂᐊᕈᑦᑕ 

ᐱᑐᒃᓯᒪᓕᕐᓂᐊᕈᑦᑕᓗ ᑲᓇᑕᒧᑦ ᐊᖅᑯᑎᒃᑯᑦ ᑭᓯᐊᓂ 

ᐃᑲᔪᖅᑕᐅᓐᖏᒃᑯᑦᑕ ᐃᑲᔪᖅᓱᖅᑕᐅᓐᖏᒃᑯᑦᑕ 

ᓯᕗᒧᐊᖅᐸᓪᓕᐊᔪᓐᓇᐃᓪᓕᓂᐊᖅᑐᒍᑦ. ᒫᓂᑑᑉᐸ 

ᐃᑲᔪᓐᖏᑉᐸᑦ ᐃᒻᒪᖄ ᓴᔅᑳᑦᓱᕙᓐᖔᖅ 

ᑕᑯᓐᓇᕈᓐᓇᑕᕗᑦ ᑕᐃᒃᑯᐊᑦᑕᐅᖅ ᐅᑭᐅᖅᑕᖅᑐᒥ 

ᓄᓇᓕᖁᑎᖃᐅᕐᒪᑕ.  

 

ᓯᕗᓕᖅᑎ ᖃᐅᔨᒪᕚ ᒫᓂᑕᐅᑉᐸᐅᑉ ᒐᕙᒪᒃᑯᖏᑦ 

ᐃᑲᔪᖅᓱᐃᖕᒪᖔᑦ ᓲᕐᓗ 

ᐊᖅᑯᓯᐅᕈᒪᒃᐸᑕ ᐅᑭᐅᒃᑯᑦ 

ᐊᑐᖅᑕᐅᖃᑦᑕᕈᓐᓇᖅᑐᓂᒃ ᐅᐊᔭᓕᖅᓱᐃᓂᕐᒥᒡᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᓐᖏᑦᑐᖅ ᑕᒪᓐᓇᐃᓛᒃ ᓲᕐᓗ 

ᒪᕐᕈᐃᓕᖓᔪᓐᓇᖅᑰᕐᒪᑦ ᑕᒪᓐᓇ ᐊᖅᑯᑎᒃᓴᖅ 

ᐱᔾᔪᑎᒋᓪᓗᒍ ᖃᖓᓕᒫᒃᑯᑦ ᐊᖅᑯᑎᐅᔪᓐᓇᖅᑐᖅ 

ᐅᕝᕙᓘᓐᓃᑦ ᐅᑭᐅᒃᑯᑦ ᐊᑐᕋᒃᓴᐅᓗᓂ ᐊᖅᑯᑎ. 

(ᑐᓵᔨᑎᒍᑦ) ᐅᑭᐅᒃᑯᑦ ᖃᖓᓕᒫᕐᓘᓐᓃᑦ 

ᐊᑐᖅᑕᐅᖃᑦᑕᕈᓐᓇᕐᓗᓂ ᐊᖅᑯᑕᐅᔪᓐᓇᖅᑐᖅ. 

 

ᐄ, ᒫᓂᑐᑉᐸ ᓄᓇᕗᑦ ᐃᒃᑯᐊ ᑲᑎᒪᖃᑦᑕᕐᒪᑕ 

ᑕᒪᒃᑯᐊ ᐅᖃᐅᓯᕆᔭᐅᖃᑦᑕᖅᓯᒪᔪᖅ 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᖓᓕᒫᖅ 

ᐅᖃᐅᓯᐅᖃᑦᑕᖅᓯᒪᖕᒥᔪᖅ ᐊᒻᒪᓗ ᑕᐃᒪᓐᖓᑦ 

ᑕᐃᑲᓂ ᐅᖃᓪᓚᒃᑎᓪᓗᒋᑦ ᓇᓗᓇᓐᖏᑦᑐᖅ ᑖᓐᓇ 

ᒥᓂᔅᑕᒋᔭᕗᑦ ᒐᕙᓚᓕᕆᔨᒃᑯᓐᓄᑦ 

ᐃᒃᓯᕙᐅᑕᕆᔭᐅᕙᖕᒪᑦ ᑖᒃᑯᓇᓐᖓᑦ 

ᑲᑎᒪᕕᔾᔪᐊᕐᓂᕐᒥᒃ. ᑕᐃᒪᓐᖓᑦ 

ᐅᖃᐅᓯᐅᖃᑦᑕᖅᓯᒪᔪᖅ ᑕᐃᑰᓇ ᐊᒻᒪᓗ 

ᐃᑲᔪᖅᑐᖅᑕᐅᖃᑦᑕᖅᓯᒪᔫᒐᓗᐊᖅ. 

 

ᑭᓯᐊᓂ ᖃᓄᖅ ᐊᐅᓚᓂᐊᕐᒪᖔᑦ ᑕᒡᕘᓇ ᑭᓯᐊᓂ 

ᒐᕙᒪᒃᑯᑐᖃᒃᑯᑦᑕᐅᖅ ᑖᒃᑯᐊ 

ᐃᓚᐅᒋᐊᖃᓪᓚᕆᖕᒥᖕᒪᑕ. ᒐᕙᒪᑐᖃᒃᑯᑦ, ᒫᓂᑐᑉᐸ 

ᐊᒻᒪᓗ ᐅᕙᒍᑦ ᓄᓇᕗᑦ ᒐᕙᒪᑦ. 

ᐊᑕᐅᓯᑐᐊᖑᖏᒻᒪᑦ ᒪᕐᕈᑐᐊᖑᖏᒻᒪᑎᒃ. 

ᒐᕙᒪᑐᖃᒃᑯᑦᑕᐅᖅ ᑖᒃᑯᐊ ᐃᓚᐅᒋᐊᖃᓪᓚᕆᖕᒪᑕ. 

 

ᐊᒻᒪᓗ ᖃᐅᔨᒪᖁᑦᑎᐊᕐᒥᔭᕋ ᒪᓕᒐᓕᐅᖅᑎᐅᖃᑎᒐ 

ᑕᒪᓐᓇ ᐅᖃᐅᓯᕇᓐᓇᖃᑦᑕᖅᓯᒪᖕᒥᔭᕋ ᐊᒡᓛᑦ ᑕᐃᒪ 

ᒫᓐᓇᓵᐸᓗᒃ ᑲᓇᑕᑉ ᓯᕗᓕᖅᑎᕐᔪᐊᖓ 

ᐅᖃᓪᓚᖃᑎᒋᓪᓗᒍ ᑕᒪᓐᓇ ᓴᖅᑭᑦᑎᐊᓚᐅᕐᒥᔭᕋ, 

ᑕᒃᑰᓐᖔ ᓄᓇᕗᒻᒥᐅᑕᐅᔪᑎᒍᑦ 

ᐊᖅᑯᑎᖃᖏᑦᑐᑐᐊᖑᑦᑎᐊᓕᕋᑦᑕ  ᑕᐅᓄᖓ ᓲᕐᓗ 

ᓂᒋᐊᓂ ᓄᓇᓐᖑᐊᕐᒥ 60. ᐅᓄᖓ 

ᐱᑕᖃᓐᖏᑦᑐᑐᐊᑦᓯᐊᖑᓕᕋᑦᑕ. ᑲᓇᑕᓕᒫᖅ ᑕᒪᓐᓇ 

ᐊᔭᐅᖏᓐᓇᑦᑎᐊᖃᑦᑕᖅᑕᕗᑦ. 

ᑕᒡᕘᓇ ᑭᓯᐊᓂ ᑕᐃᒪᓐᓇ ᓇᓗᓇᓐᖏᑦᑐᖅ 

ᐃᑲᔫᑎᖃᕈᓐᓇᑦᑎᐊᓪᓚᕆᖕᒪᑕ ᑖᒃᑯᐊ ᑮᓇᐅᔭᐃᑦ 

ᓴᖅᑭᑕᐅᕙᒃᑐᐃᑦ ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᖃᕈᑎᒋᔭᐅᔪᒃᓴᑦ  ᑮᓇᐅᔭᖁᑎᖏᓐᓄᑦ ᐊᒻᒪ 

ᑕᐃᑲᓃᖦᖢᑕ ᑖᓐᓇ ᑲᓇᑕᐅᑉ ᓯᕗᓕᖅᑎᕐᔪᐊᖓ, 

ᐱᖓᓲᓪᓗᑕ ᐅᑭᐅᖅᑕᖅᑐᒥ ᑲᓇᑕᑉ 

ᓯᕗᓕᖅᑎᐅᔪᑎᒍᑦ ᑖᓐᓇ ᓴᖅᑭᑦᑎᐊᓚᐅᕐᒥᔭᕗᑦ 

ᑕᔅᓱᒧᖓ ᑲᓇᑕᑉ ᓯᕗᓕᖅᑎᕐᔪᐊᖓᓄᑦ. ᑕᒃᑰᖔᒃ, 

ᑕᐃᑲᒥ ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᖃᕈᑎᒋᔭᐅᔪᒃᓴᑦ  ᑮᓇᐅᔭᖁᑎᖏᓐᓄᑦ ᑖᓐᓇ 

ᑮᓇᐅᔭᖃᑦᑎᐊᒃᑲᓐᓂᕆᐊᖃᓛᒥᔪᖅ 2019-ᒥ. ᑕᒪᔾᔭ 

ᐃᓱᒪᒋᓪᓗᑎᒍᑦ. 

ᑕᐃᒪᓐᓇᐃᓕᖓᖃᑦᑕᖅᓯᒪᖦᖤᖅᐳᒍᑦ. ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᖁᕕᐊᓱᒃᑐᖓ ᑕᒪᒃᑯᓂᖓ ᐅᓂᒃᑲᐅᓯᖃᕈᓐᓇᕐᒪᑦ 

ᓯᕗᓕᖅᑎ. ᓱᓖᓛᒃ ᖃᐅᔨᒪᓐᖏᓚᖓ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᖃᐅᔨᒪᓐᖏᑦᑐᖓ 

ᓱᓕ ᑕᒪᒃᑯᓂᖓᓕ ᑐᓴᐅᒪᔾᔪᑎᓂᒃ ᐱᓯᒪᖃᑦᑕᕋᕕᑦ 

ᓯᕗᓕᖅᑎᐅᓪᓗᑎᑦ. 

 

ᓯᕗᓕᖅᑎ ᐅᖃᖅᑲᐅᓪᓗᓂᓗ ᑕᐃᒃᑯᐊ 

ᓯᕗᒃᑲᖅᑕᖅᑎᓪᓚᕆᐊᓗᐃᑦ ᐃᓚᓕᐅᓪᓗᓂ ᑕᐃᒃᑯᐊ 

ᓯᕗᓕᖅᑏᑦ ᐊᒻᒪᓗ ᑲᓇᑕᐅᑉ ᐊᖓᔪᖅᑳᕐᔪᐊᖓ. 

ᑕᒪᒃᑯᓂᖓ ᐊᖏᔫᑎᐊᓗᓐᓂᒃ ᐱᖁᑎᕐᔪᐊᓂᒃ 

ᐅᖃᐅᓯᖃᖃᑦᑕᕐᒪᑕ ᐊᒻᒪᓗ ᑕᐃᒃᑯᐊ ᑕᓯᐅᔭᕐᔪᐊᒥ 

ᑲᑎᒪᔩᑦ ᑕᐃᑲᓂᓕ ᑕᒪᒃᑯᐊ ᐱᖁᑎᕐᔪᐊᑦ 

ᐃᓱᒪᓕᐅᖃᑕᐅᖃᑦᑕᓐᖏᒻᒪᑕ. 

ᐃᓱᒪᓕᐅᕈᑕᐅᓂᐊᖅᑐᑦ ᖁᕝᕙᓯᖕᓂᖅᐹᓂᒃ 

ᐊᖓᔪᖅᑲᐅᑎᓂᒃ ᒐᕙᒪᒃᑯᓐᓂ. 

 

ᓯᕗᓕᖅᑎ, ᑎᑎᕋᖅᓯᒪᔪᓂᒃ ᐅᖃᐅᓯᒃᑯᓪᓘᓐᓃᑦ 

ᓇᓗᓇᐃᖅᓯᕕᐅᓯᒪᕚᑦ ᒫᓂᑑᐸᒥᐅᑦ ᒐᕙᒪᒃᑯᖏᑦ 

ᐃᑲᔪᖅᓱᐃᖕᒪᖔᖏᑦ ᐊᖅᑯᓯᐅᕐᓂᐊᕐᓂᕐᒥᒃ ᐊᒻᒪᓗ  

ᐅᐊᔭᓕᖅᓱᐃᓂᕐᒥᒃ ᐱᔾᔪᑎᒋᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᓐᖓᑦ ᑖᒃᑯᐊ ᒐᕙᒪᒃᑯᑦ ᓴᖅᑭᓚᐅᖅᑎᓪᓗᒋᑦ 

ᑎᑎᖅᑲᖅᑖᖅᓯᒪᓐᖏᑦᑐᒍᑦ ᑕᒪᑐᒪᐅᑉ ᒥᒃᓵᓄᑦ. 

ᐅᖃᖅᑲᐅᑎᓪᓗᖓ ᐊᒡᓛᒃ, ᔭᓗᓇᐃᑉ-ᒦᑎᓪᓗᑕ 

ᑕᒪᓐᓇ ᓴᖅᑭᓗᐊᓚᐅᓐᖏᑕᕗᑦ, ᑭᓯᐊᓂ 

ᐅᖃᒃᑲᓐᓂᖅᑲᐅᒋᕗᖓ 

ᐃᖅᑲᐃᑎᒃᑲᓐᓂᑐᐃᓐᓇᖅᖢᒍ ᑖᓐᓇ ᓯᕗᓕᖅᑎ 

ᐹᓕᔅᑐ ᓯᕗᓕᖅᑎᐅᔪᖅ ᒫᓂᑑᐸᒧᑦ 

ᑲᑎᖃᑎᒋᓂᐊᕐᓂᑦᑎᓐᓂᒃ ᒫᓐᓇ ᐸᕐᓇᒃᐸᓪᓕᐊᔪᖓ. 

ᐃᒻᒪᖄ ᑕᐃᑰᓇ ᓇᓗᓇᓐᖏᑦᑐᖅ 

ᓴᖅᑭᑕᐃᓐᓇᕐᓂᐊᖅᑕᕗᑦ. ᑭᓯᐊᓂ, ᐄ,  

ᑎᑎᖅᑲᖅᑖᓚᐅᖅᓯᒪᓐᖏᓚᖓ ᓱᓕ ᑕᐃᒪᓐᖓᓂᒃ 

ᓯᕗᓕᖅᑎᓐᖑᕋᒪ ᑕᕝᕙᓂ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 092 - 5(2): ᐃᒍᑦᑕᖅᑕᐅᓂᖓ 

ᐅᑕᖅᑭᕕᒥᓂᖅ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓇ ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 

 

ᐃᖅᑲᐅᒪᔪᒃᓴᐅᕗᓯ ᐊᑭᑐᔪᖅᑐᕈᑏᑦ 

ᐊᖏᖅᑕᐅᓚᐅᖅᓯᒪᖕᒪᑕ ᑕᒪᑐᒪᓂ ᐊᕐᕌᒍᒥ ᑕᐃᓐᓇ 

ᐅᑕᖅᑭᕕᒃ ᓴᓂᑭᓗᐊᕐᒥ ᐃᒍᑦᑕᖅᑕᐅᔪᓐᓇᕐᓂᐊᕐᒪᑦ 

ᐊᒻᒪᓗ ᑕᒪᓐᓇ ᐃᑲᔪᖅᓱᓪᓚᕆᓚᐅᖅᑕᕋ ᑕᐃᓐᓇ 

ᐅᓗᕆᐊᓇᖅᓯᖕᒪᑦ ᐅᑕᖅᑭᕕᒥᓂᑐᖃᕈᓗᒃ.  

 

ᓇᓗᓇᐃᖅᓯᕕᐅᔪᓐᓇᖅᐱᑖ ᑕᐃᓐᓇ ᑳᓐᑐᕌᒃᑦᓴᖅ 

ᖃᓄᐃᓕᖓᓕᕐᒪᖔᑦ ᐃᒍᑦᑎᕆᔨᐅᓂᐊᖅᑐᓄᑦ 

ᑐᕌᖓᔪᖅ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᔅᓯᒃᑭᐊᕐᖏᒃᑯᐊ ᒥᓂᔅᑕᐃᑦ 

ᑭᐅᓚᐅᖅᓯᒪᖕᒪᑕ ᑖᔅᓱᒪ ᐊᐱᖅᑯᑎᒋᔭᖓᓄᑦ. ᑕᐃᒪ 

ᑭᐅᔪᓐᓇᖅᓯᓂᐊᓕᑕᐃᓐᓇᖅᐸᕋ 

ᐊᖏᖃᑎᒋᑦᑎᐊᕐᓂᐊᖅᑕᒃᓴᕆᕚᖓ. ᑕᐃᓐᓇ 

ᐃᒍᑦᑎᖅᑕᐅᓂᐊᕐᓂᖓ ᐅᑕᖅᑭᕕᑐᖃᕈᓗᒃ 

ᓴᓂᑭᓗᐊᕐᒥ ᑳᓐᑐᕌᒃᖓ ᑕᒪᑐᒪᓂ ᑕᖅᑭᒥ 

ᓴᖅᑭᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᑭᐅᓄᑦ 9-ᓂᒃ ᒐᕙᒪᒃᑯᑦ ᑕᒪᑐᒥᖓ ᑎᓕᐅᕈᑎᒥᒃ 

ᐊᐱᖅᑯᑎᓯᒪᓕᖅᑕᕋ. ᒥᓂᔅᑕ ᖃᖓᒃᑯᑦ 

ᐱᔭᕇᖅᑕᐅᒐᔭᕐᒪᖔᑦ ᐱᓕᕆᕕᖕᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᐅᓪᓗᑐᐃᓐᓇᕐᒥ ᑕᐃᓐᓇ 

ᖃᖓᒃᑰᕐᓂᐊᕐᒪᖔᑦ 

ᐃᒍᑦᑕᖅᑕᐅᓂᖓ ᐅᑕᖅᑭᕕᒃ ᓴᓂᑭᓗᐊᕐᒥ ᐊᐅᔭᐅᑉ 

ᐃᓱᓕᓐᓂᖓᓂ ᑐᑭᓯᓇᖅᓯᒋᐊᒃᑲᓐᓂᓛᖅᑐᖅ. 

ᖃᐅᓱᐃᑦᑐᒥ, ᐊᐅᓱᐃᑦᑐᒥᓗ ᓴᓂᑭᓗᐊᕐᒥᓪᓗ 

ᐊᔾᔨᒌᓐᖏᒻᒪᑎᒃ ᐱᔭᕇᖅᑕᐅᓯᒪᒐᔭᓐᖑᐊᖅᑐᖅ 

ᐅᑐᐱᕆᒥ ᑕᒫᓂ ᐅᑭᐊᒃᓵᒥ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᐊᐅᔭᖅ? 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᖅᑐᖅ ᑖᓐᓇ ᐱᔭᕇᖅᐸᓪᓕᐊᓕᕐᒥᖕᒪᑦ 

ᐅᑐᐱᕆᒥ ᑕᑯᓂᐊᖅᐸᕗᑦ. 

 

ᐱᓕᕆᕝᕕᖓ ᐱᔭᒃᓴᓄᑦ ᐸᕐᓇᐅᑎᖓᓂ 

ᐸᕐᓇᒃᓯᒪᖕᒥᖕᒪᑕᒎᖅ ᕿᑭᖅᑕᕐᔪᐊᒥ, ᓴᓪᓕᓂ, 

ᓇᓂᓯᕕᖕᒥ ᖃᐅᓱᐃᑦᑐᒥᓗ. ᒥᓂᔅᑕ  

ᐅᖃᕈᓐᓇᖅᐹ ᖃᖓᒃᑯᑦ ᑖᒃᑯᐊ ᓄᓇᓖᑦ  

ᐱᔭᕇᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐊᕙᑎᒥ ᖃᐅᔨᓴᓐᓂᖅ 

ᐱᔭᕇᖅᓯᒪᓕᖅᑐᑦ ᐃᒡᓗᓄᑦ ᑖᒃᑯᐊ 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓄᑦ. ᒫᓐᓇ 

ᑮᓇᐅᔭᓂᒃ ᓱᓕ ᐃᒍᑦᑎᖅᑕᐅᔾᔪᑎᓴᖏᓐᓄᑦ ᑕᐃᒃᑯᐊ 

ᐃᒡᓗᐃᑦ ᑖᒃᑯᐊ ᐊᑕᐅᓯᐅᓈᖅᑎᖅᑐᒋᑦ ᐱᓕᕆᐊᑦ 

ᓴᓂᑭᓗᐊᖅ ᓯᕗᓪᓕᖅᐸᐅᓪᓗᓂ. ᐊᓯᖏᑦ ᓄᓇᓖᑦ 

ᑕᑯᓇᓕᕐᓂᐊᕆᓪᓗᑎᒍᑦ ᑭᖑᓂᐊᒍᑦ, ᑖᒃᑯᐊ 

ᐃᒍᑦᑎᕈᒪᓯᒪᒐᑦᑎᒍᑦ ᖃᖓᒃᑰᓂᐊᕐᒪᖔᑕ ᓱᓕ 

ᒫᓐᓇ ᐋᖅᑭᒃᓯᒪᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 093 - 5(2): ᑕᕆᐅᕐᒥ 

ᐳᓚᕋᖅᑐᓕᕆᓂᕐᒧᑦ ᒪᓕᒐᓕᐊᑦ (ᐋᖁᐊᖅ) 

 

ᐋᕐᑯᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᓕᖁᑎᒐᓗ 

ᐅᖅᓱᖅᑑᖅ.  

ᑭᓇᒧᓪᓖ ᐊᐱᖅᓱᕐᓂᐊᖅᑐᖓ ᐅᓪᓗᒥ?  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ, ᑖᒃᑯᐊ ᑐᕌᖅᑎᓐᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᒻᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᒧᑦ.  

 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᑖᒃᑯᐊ ᐊᓯᔾᔨᕈᑎᑦ 

ᐱᒻᒪᕆᓂᒃ ᐊᓯᔾᔩᑐᐊᕈᑦᑕ ᑖᒃᑯᐊ 

ᐳᓚᕋᑦᑐᓕᕆᓂᕐᒧᑦ ᐳᓚᕋᑎᓕᕆᓂᕐᒧᓪᓗ ᐱᖁᔭᕐᒥᒃ 

ᒪᓕᒐᓕᐅᖅᑎᐅᓚᐅᖅᑐᓂᒃ. ᑖᒃᑯᐊ ᐊᓯᔾᔨᐅᑕᐅᔫᒃ 

ᐃᓚᖓ ᑖᒃᑯᐊ ᒐᕙᒪᒃᑯᓐᓄᑦ 

ᐱᔪᓐᓇᖅᑎᖅᑖᕈᑕᐅᓚᐅᕐᒪᑦ 

ᒪᓕᒐᕋᓛᓕᐅᕈᓐᓇᖅᑐᐃᑦ ᑖᒃᑯᐊ ᑕᕆᐅᒃᑯᑦ 

ᐳᓚᕋᑦᑐᓕᕆᓂᕐᒧᑦ.  

 

ᑖᓐᓇ ᐱᒻᒪᕆᐅᖕᒪᑦ ᑖᒃᑯᓄᖓ ᐅᖅᓱᖅᑑᑉ 

ᐃᓄᖏᓐᓄᑦ, ᑖᒃᑯᐊ ᓄᓇᓕᒃᐳᑦ ᖃᐅᔨᖃᑦᑕᖅᐳᑦ 

ᖃᔅᓯᑲᓪᓚᖕᓂ ᐳᓚᕋᑦᑎᓕᕆᔨᓂᒃ ᐅᒥᐊᕐᔪᐊᓂᒃ 

ᐊᐅᔭᑕᒫᑦ. ᑕᐃᒪᓗ 

ᑕᑯᖃᑦᑕᒃᑲᓐᓂᕐᓂᐊᖅᑐᒃᓴᐅᓪᓗᑕ ᐊᕐᕌᒍᓂᐊᖅᑐᓂᒃ. 

ᑖᒃᑯᐊ ᕗᕌᓐᑭᓕᑦ ᖃᐅᔨᔭᐅᔪᒪᓂᖓ ᒪᓕᒡᓗᒍ.  

 

ᐅᖃᖅᑏ, ᑖᓐᓇ ᑕᕆᐅᕐᒥ ᐳᓚᕋᑦᑎᓕᕆᓂᕐᒧᑦ 

ᒪᓕᒐᕋᓛᖅ ᓴᖅᑭᑕᐅᓚᐅᕐᒪᑕ ᐃᑉᐸᒃᓴᖅ ᐅᓐᓄᓴᒃᑯᑦ 

ᑕᕝᕙᓂ ᓄᓇᕘᒥ ᒪᓕᒐᐃᑦ ᑎᑎᕋᖅᑕᐅᕝᕕᖏᓐᓂ 

ᐊᒻᒪᓗ ᕿᒥᕐᕈᐊᑦᑎᐊᕈᓐᓇᖅᓯᒪᓕᕋᒃᑭᑦ.  

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ ᐅᓇ: ᐅᐃᒍᑕ 

A ᐊᒻᒪ B, ᑕᕝᕙᓂ ᓄᑖᓂᒃ ᑕᕆᐅᒃᑯᑦ 

ᐳᓚᕋᑎᓕᕆᓂᕐᒧᑦ ᒪᓕᒐᕋᓛᑦ ᐱᒻᒪᕆᐅᔪᓂᒃ 

ᒪᓕᒃᑕᐅᔭᕆᐊᓕᖕᓂᒃ ᐃᓗᓕᖃᕐᒪᑕ ᑕᒪᕐᒦᖕᓄᑦ 

ᐅᒥᐊᕐᔪᐊᖁᑎᖃᖅᑐᓄᑦ ᐊᒻᒪᓗ ᐃᑭᒪᖃᑦᑕᖅᑐᓄᑦ.  

ᒥᓂᔅᑕ ᑐᑭᓯᓇᖅᓯᑎᒋᐊᖅᑎᑦᑎᔪᓐᓇᖅᐹ ᖃᓄᖅ 

ᐱᓕᕆᕕᖓᑦ ᐸᕐᓇᒃᓯᒪᖕᒪᖔᑦ ᑖᒃᑯᐊ 

ᒪᓕᒃᑕᐅᑎᓐᓇᓱᒡᓗᒍ ᒪᓕᒐᕋᓛᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ,  

ᐅᖃᖅᑏ. ᑕᐃᒪ ᐅᓪᓛᕈᖅᑐᐊᓘᓪᓗᓂ 

ᐅᖃᓕᒫᖅᑐᕕᓂᖅ ᐱᖁᔭᐃᑦ ᑎᑎᕋᖅᑕᐅᕝᕕᖏᓐᓂ 

ᐃᓂᒋᔭᖓᓂ. 

 

ᐅᖃᖅᑏ, ᑖᒃᑯᐊ ᒪᓕᒐᕋᓛᑦ ᓄᑖᖑᖕᒪᑕ ᒫᓐᓇ, 

ᓯᕗᓪᓕᖅᐹᖅ ᑐᕋᒐᕆᔭᕗᑦ ᖃᐅᔨᒪᔭᐅᖁᓪᓗᒋᑦ 

ᓄᓇᓕᖕᓄᑦ ᑖᒃᑯᓄᖓ ᐅᒥᐊᕐᔪᐊᖅᑕᐅᖃᑦᑕᖅᑐᓄᑦ  

ᐊᒻᒪᓗ ᐅᒥᐊᕐᔪᐊᖁᑎᖃᖅᑐᓄᑦ ᐊᒻᒪᓗ ᐊᓯᖏᓐᓂᒃ 

ᐳᓚᕋᑎᐅᑉ ᐅᒥᐊᖏᓐᓂᒃ ᐃᒪᓐᓇ ᓇᖕᒥᓂᕆᔭᐅᔪᑦ 

ᑮᓇᐅᔭᓕᐅᕈᑕᐅᔪᓪᓘᓐᓃᑦ. ᑕᐃᒪᓕ 

ᒪᓕᒃᑕᐅᔭᕆᐊᓖᑦ ᖃᐅᔨᒪᔭᐅᒃᐸᑕ ᑕᐃᒪᓐᓇ 

ᓈᒻᒪᒃᓴᖏᑦᑐᑦ ᐱᓕᕆᕝᕕᑦᑎᓐᓄᑦ 

ᐅᖃᖃᑦᑕᕈᓐᓇᕐᓂᐊᖅᑐᑦ ᐱᓕᕆᕕᒃᐳᓪᓗ 

ᓈᒻᒪᒃᓴᖏᑦᑐᓂᑦ ᑲᒪᖃᑦᑕᕐᓂᐊᖅᑐᑦ 

ᑎᑭᑉᐸᓪᓕᐊᓂᖏᑦ ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐃᓚᖓ 

5, ᑕᕝᕙᓂ ᓄᑖᓂᑦ ᑕᕆᐅᒻᒥ ᐳᓚᕋᑦᑐᓕᕆᓂᕐᒧᑦ 

ᒪᓕᒐᕋᓛᑦ ᐅᒥᐊᕐᔪᐊᓂᑦ ᐊᐅᓚᑦᑎᔪᓂᒃ 

ᑐᓂᓯᖃᑦᑕᕆᐊᖃᖅᑎᑦᑎᖕᒪᑕ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑕᒪᐅᓈᓚᐅᖅᑎᓪᓗᒋᑦ 

ᐅᓂᒃᑳᓂᒃ ᑖᒃᑯᐊ ᐱᓕᕆᕝᕕᐅᑉ ᐳᓚᕋᑎᓕᕆᔨᒃᑯᑦ 

ᐊᖓᔪᖅᑳᖓᓐᓄᑦ. ᑖᒃᑯᐊ ᐅᓂᒃᑳᑦ 

ᑐᓴᐅᒪᔾᔪᑕᐅᔭᕆᐊᖃᕐᒪᑕ ᐱᒻᒪᕆᐅᔪᓂᒃ ᐅᒥᐊᕐᔪᐊᑦ 

ᐳᓚᕋᓐᓂᕆᖃᑦᑕᖅᑕᖏᓐᓂᒃ ᓄᓇᓕᑦᑎᓐᓄᑦ. ᑖᒃᑯᐊ 

ᑐᓴᐅᒪᔭᐃᑦ ᐊᑑᑎᖃᑦᑎᐊᖅᑐᒻᒪᕆᐅᓂᐊᕐᒪᑕ 

ᓄᓇᓖᑦ ᒐᕙᒪᖏᓐᓄᑦ ᐊᒻᒪᓗ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᑦ. ᑕᒪᒃᑯᐊ 

ᐱᔪᒥᓇᖅᓴᐃᔨᐅᖕᒪᑕ ᑲᔪᓰᓐᓇᕈᓐᓇᖅᑐᒥᒃ 

ᐳᓚᕋᑦᑐᓕᕆᓂᕐᒥ. 

 

ᐅᖃᖅᑏ, ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᒃᑯᐊ 

ᑎᑭᓚᐅᖅᑎᓪᓗᒋᑦ ᐅᓂᒃᑳᓕᐊᖑᖃᑦᑕᖅᑐᑦ 

ᑐᓂᔭᐅᖃᑦᑕᖅᑐᑦ ᐃᓚᖓ 5 ᑕᕝᕙᓂ ᓄᑖᓂᒃ 

ᒪᓕᒐᕋᓛᓂ ᓯᐅᒻᒪᒃᑎᑕᐅᖃᑦᑕᕈᓐᓇᕐᓂᐊᕐᒪᑕ 

ᓄᓇᓖᑦ ᒐᕙᒪᖏᓐᓄᑦ ᕿᓚᒻᒥᐅᔪᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᔾᔪᑎᒃᓴᖅᑕᖃᖅᑰᔨᖕᒪᑦ ᑖᒃᑯᐊ 

ᖃᓄᐃᒻᒪᑦ ᓯᐊᒻᒪᖅᑎᒃᑲᔭᓐᖏᒻᒪᖔᑦᑎᒍᑦ ᑕᐃᒪ 

ᑕᑯᓇᒃᑕᐅᓚᐅᖅᑎᓪᓗᒍ ᑖᒃᑯᓄᖓ ᓄᓇᓕᖕᓄᑦ 

ᐳᓚᕋᑎᓂᑦ ᐅᒥᐊᕐᔪᐊᖅᑖᖅ ᑖᓐᓇ ᓄᓇᓕᖕᓂ 

ᐃᒪᓐᓇ ᐱᔪᓐᓇᖅ ᐃᑲᔪᖅᑕᐅᔪᓐᓇᕐᓂᓕᒫᖏᓐᓂ 

ᐃᑲᔪᖅᑕᐅᑎᓐᓇᓱᒍᓐᓇᕋᑦᑎᒍᑦ ᑖᒃᑯᐊ 

ᐅᒥᐊᕐᔪᐊᖅᑕᐅᖃᑦᑕᖅᑐᑦ ᐳᓚᕋᑎᓂᑦ. ᑖᒃᑯᐊ 

ᓄᓇᓖᑦ ᒐᕙᒪᖓᑦ ᐱᓕᕆᖃᑎᒋᓂᐊᖅᐸᕗᑦ 

ᓇᖕᒥᓂᕆᔭᐅᔪᓪᓗ ᓄᓇᓕᖕᓂ ᐃᒪᓐᓇ 

ᐃᑲᔪᖅᑕᐅᔪᓐᓇᕐᓂᓕᒫᖏᓐᓂᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐳᓚᕋᑎᐅᑉ 

ᐅᒥᐊᕐᔪᐊᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᑐᐃᓐᓇᐅᖕᒪᑦ 

ᐅᓪᓗᑐᐃᓐᓇᐅᑎᓪᓗᒍ. . . ᒪᒃᐱᕈᓐᓇᐃᓪᓕᒐᒃᑯ.  

 

ᐅᖃᖅᑏ, ᑕᐃᒪ ᐅᓪᓗᒥ ᔫᓂ ᐱᒋᐊᕐᓂᕆᖕᒪᒍ, 

ᐊᐅᔭᕐᓗ ᐱᓇᓱᐊᕈᓰᑦ ᐊᒥᓲᓗᐊᓐᖏᑦᑐᑦ 

ᐅᖓᓯᒃᑐᒥᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ 

ᖃᔅᓯᑦ ᐅᒥᐊᕐᔪᐊᖁᑎᖃᖅᑐᑦ ᑐᓂᔭᐅᓂᐊᕐᒪᖔᑕ 

ᑖᒃᑯᓂᖓ ᓄᑖᓂᑦ ᑕᖅᑭᒥ ᐳᓚᕋᖅᑐᓕᕆᓂᕐᒧᑦ 

ᐱᓇᓱᐊᕈᓯᐅᓂᐊᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᓯᕗᓪᓕᖅᐹᖑᒻᒪᒡᒎᖅ ᐊᐅᔭᖓᓂᒃ ᑖᓐᓇ ᐊᖏᖃᑎᒐ 

ᐅᓪᓛᖅ ᐃᖅᑲᓇᐃᔭᕆᐊᕐᒪᑦ ᐊᐳᑎᖃᖅᑲᐅᖕᒪᑦ ᓱᓕ 

ᓂᓚᖃᖅᖢᓂ ᐊᐅᔭᐅᖅᑰᓐᖏᑦᑐᖅ ᓱᓕ.  

 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᑖᒃᑯᐊ 

ᐅᒥᐊᕐᔪᐊᓕᒫᑦ ᑖᒃᑯᐊ ᐳᓚᕋᓐᓂᐊᖅᑐᑦ 

ᓄᓇᕗᒻᒧᐊᖅᑐᑦ ᑖᒃᑯᓂᖓ 

ᑐᓂᔭᐅᔪᐃᓐᓇᐅᓂᐊᖅᑐᑦ ᑎᒍᒥᐊᖅᑕᐅᓕᓚᐅᕐᒪᑦ 

ᐅᖃᓕᒫᖅᑕᐅᓪᓗᓂ  

ᖃᐅᔨᒪᓕᖅᑕᐅᓇᓱᒡᓗᓂᓗ ᖃᐅᔨᒪᓂᐊᕐᒪᑕ ᑖᒃᑯᐊ 

ᒪᓕᒐᐃᑦ ᖃᓄᐃᑦᑑᖕᒪᖔᑕ. ᑕᐃᒪ 

ᒪᓕᒐᖃᕆᐊᖃᕋᑦᑕ ᑐᑭᓯᐅᒪᔭᐅᑦᑎᐊᖅᑐᓂᒃ 

ᒪᓕᒃᑕᐅᓗᑎᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 094 - 5(2): ᓯᕗᓪᓕᐅᑎᓕᐊᖑᔪᑦ 

ᐃᓄᑐᖃᕐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. 

ᐊᐱᖅᑯᓯᒋᓂᐊᖅᑕᕋ ᐅᓇ ᒥᓂᔅᑕᒧᑦ ᐃᓐᓇᕐᓄᑦ  

ᒥᓂᔅᑕᐅᓕᖅᑐᖅ.  

 

ᒪᑯᐊ ᐃᓐᓇᖁᑎᕗᑦ ᓄᓇᕘᒥ ᐅᖃᓵᑦᑎᐊᕋᕕᑦ, ᐄ, 

ᐃᓐᓇᖅᐳᒡᒎᖅ ᓯᕗᓪᓕᐅᑎᓐᓂᐊᕋᑦᑎᒍᑦ. ᖃᓄᖅ 

ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᐅᖃᖅᑎᑦᑎᔩ, 

ᖃᓄᖅ ᓯᕗᓪᓕᖅᐹᖑᑎᓐᓂᐊᕋᔅᓯᐅᒃ ᐃᓐᓇᖁᑎᕗᑦ 

ᓄᓇᕘᒥ? ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᐃᓐᓇᑐᖃᕐᓄᑦ, ᒥᓂᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓐᓇᐅᓕᖅᑎᓪᓗᖓᓗ ᑭᐅᓇᓱᑦᓯᐊᕐᓂᐊᖅᐸᕋ.  

 

>>ᐃᓪᓚᖅᑐᑦ 

 

ᐃᓛᒃ, ᐅᖃᑦᑎᐊᖅᓯᒪᒐᑦᑕ ᑕᐃᒪᓐᓇ ᖃᓄᖅ 

ᓯᕗᓪᓕᐅᑎᒋᐊᖃᕐᓂᑦᑎᓐᓂᒃ. ᓱᓇᓂᒃ 

ᐱᔨᑦᓯᕆᐊᖃᖅᐱᑎᒍᑦ ᑖᒃᑯᐊ ᐃᓐᓇᖁᑎᕗᑦ? ᑖᓐᓇ 

ᑕᕝᕙ ᓯᕗᓪᓕᖅᐹᖑᑎᒋᓂᐊᖅᑕᕗᑦ. ᓱᓇᒥᒃ 

ᐱᔨᑦᓯᕆᐊᖃᕐᓂᐊᖅᐱᑕ ᐃᓐᓇᖁᑎᑦᑎᓐᓄᑦ. 

ᑖᔅᓱᒥᖓ ᑕᕝᕙ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᕐᒪᑦ. ᓇᓗᓇᐃᒃᑲᓐᓂᕐᓚᖓ. ᒪᑯᐊ 

ᐃᓐᓇᖅᐳᑦ ᐃᓛᒃ ᐃᓐᓇᕐᓂᒃ ᐱᕈᖅᓯᒪᒐᒪ, ᖃᓄᖅ 

ᒪᑯᐊ ᐃᓐᓇᖁᑎᕗᑦ ᐅᖃᕌᖓᑕ ᓱᓕᔪᒥᒃ 

ᐊᑐᓐᖏᓚᐅᕋᓗᐊᖅᖢᑎᒃ ᓱᓕᓕᖃᑦᑕᕐᒪᑕ.  

 

ᓇᓗᓇᐃᒃᑲᓐᓂᕐᓚᖓ ᐃᒪᓐᓇ ᐅᖃᖅᑎᑦᑎᔩ, 

ᐅᖃᓚᐅᖅᓯᒪᖕᒪᑦ ᐅᓇ ᐃᓐᓇᖅ ᐅᕙᓐᓄᑦ, 

ᖃᓄᕐᓕᑐᒎᖅ ᑲᔾᔮᕐᓇᖅᑐᒧᑦ 

ᐅᐸᒃᑎᑕᐅᖃᑦᑕᐅᖃᑦᑕᓚᐅᕐᓕᑦ. ᐃᓄᒋᐊᒃᑐᓄᑦ. 

ᐆᒃᑑᑎᒋᓗᒍ ᑲᓇᑕᒥ ᐅᓪᓗᖓ. ᑲᔾᔮᕋᓗᐊᖅᖢᓂᒎᖅ 

ᕿᑐᕐᖓᖃᖅᑰᔨᖃᑦᑕᕈᓐᓃᕐᒪᑦ.  

 

ᐃᓐᓇᒃᑯᕕᖃᖅᑐᐃᑦ ᒪᑯᐊ ᐆᒃᑑᑎᒋᓗᒍ ᐃᒡᓗᓕᒃ, 

ᐅᖃᖅᑎᑦᑎᔩ. ᐅᖃᓚᐅᖅᓯᒪᖕᒪᑦ ᑖᓐᓇ ᐃᓐᓇᖅ 

ᐅᕙᓐᓄᑦ, ᑲᔾᔮᖅᐸᒃᑲᓗᐊᕆᓪᓗᓂᒎᖅ ᐃᒻᒥᓂᒃ  

ᐅᐸᒍᒪᒐᓗᐊᕆᓪᓗᓂ, ᓇᖕᒥᓂᖅ ᐊᔪᕋᒥ. 

ᒪᑯᐊᓕᖃᐃ ᐃᓐᓇᖁᑎᕗᓇᐃᑦ 

ᐃᒡᓗᖁᑎᖃᖅᑎᑕᐅᔪᐃᑦ ᒐᕙᒪᒃᑯᓐᓂᑦ, 

ᐃᒡᓗᖃᖅᑎᑕᐅᔪᐃᑦ ᑕᐃᒪᓐᓇ ᐅᐸᒍᒪᒑᖓᑕ, 

ᑖᔅᓱᒪᐅᑉ ᐃᒃᐱᖕᓂᖅᑎᓚᐅᖅᓯᒪᖕᒫᖓ.  

 

ᐊᐃᑦᑖᖑᒐᓗᐊᖅ ᓄᑭᖃᕈᓐᓃᓚᐅᑲᓵᕋᒪ.  

 

ᒪᑯᐊ ᓄᓇᕘᓕᒫᒥᓪᓕᖅᑲᐃ 

ᐃᒡᓗᓕᖕᒥᑐᐃᓐᓇᐅᓐᖏᑦᑐ, 

ᓴᓂᕋᔭᖕᒥᑐᐃᓐᓇᐅᓐᖏᑦᑐᖅ ᐃᖏᕐᕋᔾᔪᑎᓂᒡᓕᖃᐃ 

ᒪᑯᐊ ᓲᕐᓗ ᐃᓄᒋᐊᒃᑐᓄᑦ ᐅᐸᒍᒪᒑᖓᑕ 

ᑲᔾᔮᖃᑦᑕᕋᓗᐊᖅᑎᓪᓗᒋᑦ, ᑕᐃᒪᓐᓇᓕᖃᐅᑯᐊᐃᑦ 

ᕙᓯᓂᑦ, ᐆᒃᑑᑎᒋᓗᒍ, ᐱᑎᑕᐅᔪᓐᓇᓐᖏᑦᑐᖅᑲᐃ 

ᓄᓇᕘᒥᐅᑦ, ᐃᓐᓇᖁᑎᕗᑦ ᐆᒃᑑᑎᒋᓗᒋᑦ. 

ᑕᐃᒪᓐᓇᖃᐃ ᐃᖏᕐᕋᔾᔪᑎᓂᓇᐃᑦ 

ᐱᑎᑕᐅᔪᓐᓇᖅᐸᑦ? ᑖᓐᓇ ᐊᐱᕆᓚᐅᐱᓪᓚᒡᓚᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᑲᑎᒪᖃᑎᒋᓵᓚᐅᖅᓯᒪᖕᒥᒐᑦᑎᒍᑦ, 

ᐃᓛᒃ ᐅᕙᖓᐃᓛᒃ ᑲᑎᖃᑎᒋᓚᐅᖅᓯᒪᔭᕋ ᑖᒃᑯᐊ 

ᑕᒪᓐᓇ ᐃᓐᓇᐃᑦ ᐱᔾᔪᑎᒋᓪᓗᒋᑦ 

ᑎᒍᓵᓚᐅᖅᑎᓪᓗᒍ. ᑖᒃᑯᐊ ᓄᓇᕗᒻᒥ ᐃᓄᑐᖃᐃᑦ 

ᑲᑐᔾᔨᖃᑎᒌᖏᑦ ᐊᑎᖃᖅᑎᑦᑕᕗᑦ, ᐃᓄᒃᑎᑐᑦ 

ᑖᓐᓇ ᑕᐃᓵᖅᑕᕋ, ᑖᓐᓇᓕ ᐊᑎᓪᓚᑦᑖᕆᓪᓗᓂᐅᒃ.  

 

ᑕᐃᒪ ᑖᒃᑯᐊ ᑐᓴᕐᕕᒋᔪᒪᖃᑦᑕᖅᓯᒪᔭᒃᑲᐃᓛᒃ 

ᓱᓇᓂᒡᓕ, ᖃᓄᕆᑦᑐᓂᒡᓕ ᐃᑲᔫᑎᒃᓴᓂᒃ 

ᑕᑯᔪᒪᖃᑦᑕᕋᓗᐊᖅᐸᑦ ᓄᓇᓕᖕᓃᑦᑐᑦ ᐊᒻᒪᓗ 

ᑐᓴᖃᑦᑕᖅᓯᒪᓪᓗᖓ, ᓲᖃᐃᒻᒪᑦᑕᐅᖅ ᐃᓐᓇᕐᓂᒃ 

ᖃᐅᔨᒪᔭᖃᑦᑎᐊᕐᒥᒐᒪ ᐅᖃᓪᓚᒃᐸᒃᖢᖓᓗ 

ᓄᓇᓕᖕᓄᐊᕌᖓᒪ ᐊᑏ ᑕᒪᒃᑯᐊ ᐃᓐᓇᖁᑎᕗᑦ 

ᑲᒪᒋᑦᑎᐊᕐᓚᕗᑦ, ᐃᑲᔪᖃᑦᑕᕐᓚᕗᑦ.  

ᐄ, ᑕᐃᒪᓐᓇ ᐱᔭᒃᓴᕆᖕᒥᒐᑦᑎᒍᑦ ᐃᓅᓪᓗᑕ, 

ᐃᑦᑐᖃᕈᑦᑕ, ᐊᑖᑕᑦᑎᐊᖃᕈᑦᑕ ᐃᑲᔪᖃᑦᑕᕐᓚᕗᑦ. 

ᑖᔅᓱᒥᖓ ᑕᕝᕙ ᑖᒃᑯᐊ ᐃᓚᒌᑦ ᑕᐃᒪᓐᓇᑦᓯᐊᖅ 

ᐊᔭᐅᖃᑦᑕᕆᕙᒃᑲᑦᑕᐅᖅ. ᐃᓚᒌᖑᓪᓗᑕ 

ᐃᑲᔪᖃᑎᒌᒋᐊᖃᕋᑦᑕ, ᐃᓐᓇᐃᑦ ᐱᓗᐊᖅᑐᑎᒍᑦ  

ᐱᔾᔪᑎᒋᓪᓗᒍ ᐊᒃᓱᕈᖃᑦᑕᓚᐅᕐᓂᖏᑦ 

ᐱᔾᔪᑎᒋᓪᓗᒋᑦ, ᐅᕙᒍᑦ ᑕᕝᕙ ᑕᒫᓃᑉᐳᒍᑦ. ᑕᒪᓐᓇ 

ᑕᕝᕙ ᐃᓅᑉ ᐃᓕᖅᑯᓯᓪᓚᕆᒋᖕᒪᒍ.  

 

ᐄ, ᑕᐃᒪ ᐊᔾᔨᒌᓐᖏᑦᑐᑦ ᑕᕝᕙᓂ ᒐᕙᒪᒋᔭᑦᑎᓐᓂᑦ 

ᐃᓐᓇᕐᓄᑦ ᐃᑲᔫᑎᓂᒃ ᓴᖅᑭᑎᑦᑎᖃᑦᑕᕐᒪᑕ, ᓲᕐᓗ 

ᐋᓐᓂᐊᖅᑕᐃᓕᓕᕆᔨᒃᑯᑦ ᑖᒃᑯᐊᑦᑕᐅᖅ ᐃᓐᓇᕐᓂᒃ 

ᑲᒪᖃᑦᑕᑦᑎᐊᖅᑐᐃᑦ ᐊᔾᔨᒌᓐᖏᑦᑐᓂᒃ 

ᐱᔭᒃᓴᖃᕆᓪᓗᑎᒃ ᑕᒪᒃᑯᓂᖓ ᓴᓇᔨᖃᖃᑦᑕᕐᒥᖕᒪᑕ 

ᐃᓐᓇᕐᓄᑦ ᐃᑲᔪᖅᑎᐅᔪᓂᒃ. ᑕᒪᒃᑯᐊ ᑕᕝᕙ 

ᐃᓛᓐᓂᑦᑕᐅᖅ ᐃᑲᔪᖃᑦᑕᑦᑎᐊᖅᑐᐃᑦ, 

ᐃᑲᔪᖃᑦᑕᕆᐊᖃᕐᒥᔪᐃᑦ ᐃᓐᓇᕐᓂᒃ 

ᓇᒧᓐᖓᐅᔪᒪᓐᓂᖅᐸᑕ ᐃᑲᔪᖃᑦᑕᕈᓐᓇᑦᑎᐊᕐᒪᑕ 

ᐊᒻᒪᓗ ᑖᒃᑯᐊᑦᑕᐅᖅ ᐃᓅᓯᓕᕆᓂᕐᒧᑦ 

ᐃᓕᖅᑯᓯᓕᕆᔨᒃᑯᑦ, ᐱᖅᑯᓯᓕᕆᓂᕐᒧᑦ ᐊᒻᒪᑦᑕᐅᖅ 

ᑖᒃᑯᐊ ᑮᓇᐅᔭᖃᖅᑎᑎᑦᑎᐊᖃᑦᑕᕐᒥᔪᐃᑦ, 

ᑐᒃᓯᕋᕈᓐᓇᖃᑦᑕᖅᑐᐃᑦ ᐃᓐᓇᐃᑦ ᑲᑐᔾᔨᖃᑎᒌᖏᑦ 

ᓄᓇᓕᖕᓂᑦ ᓱᓇᒧᑦ ᐃᑲᔪᖅᐹᓪᓕᕈᑎᒃᓴᓂᒃ 

ᐱᔪᒪᖕᒪᖔᑕ ᑮᓇᐅᔭᒃᑯᑦ 

ᑐᒃᓯᕋᖃᑦᑕᕈᓐᓇᑦᑎᐊᖅᑐᐃᑦ ᑕᕝᕘᓇ 

ᐃᓅᓯᓕᕆᔨᒃᑯᑦ ᐊᐅᓪᓚᖅᑎᑦᑎᔪᓐᓇᖃᑦᑕᖅᖢᑎᒡᓗ 

ᒪᐅᖓ ᓄᓇᒧᑦ, ᓄᓇᒦᖦᖢᑎᒃ 

ᑲᔾᔮᕈᓱᑦᑎᐊᖃᑦᑕᖅᑐᑦ ᖃᐅᔨᒪᑦᑎᐊᕐᒥᒐᒃᑭᑦ.  

ᐊᒻᒪᓗ ᑖᒃᑯᐊᑦᑕᐅᖅ ᐃᓄᓕᕆᔨᒃᑯᑦ 

ᐃᓅᓯᓕᕆᒥᓂᕐᒧᑦ, ᑕᐃᒪᑦᑕᐅᖅ ᐃᑲᔪᕈᑎᒃᓴᓂᒃ 

ᐱᑕᖃᖃᑦᑕᖅᑐᐃᑦ ᐊᒻᒪᓗ ᑖᒃᑯᐊᑦᑕᐅᖅ ᐊᒡᓛᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ, ᑖᒃᑯᐊᑦᑕᐅᖅ 

ᓇᖕᒥᓂᖅ ᐃᒡᓗᖃᖅᑎᑦᑎᖃᑦᑕᕐᒥᔪᐃᑦ 

ᐃᓐᓇᒃᑯᕕᖕᓂᑦ.  

 

ᑕᒪᔾᔭᐅᖕᒪᑕ, ᓱᓕᕆᓐᖏᓪᓗᑕ 

ᐱᖃᑦᑕᖏᑦᑎᐊᖅᐳᒍᑦ. ᑲᑐᔾᔨᓪᓗᑕ ᒐᕙᒪᐅᓪᓗᑕ 

ᖃᓄᖅ ᐃᓐᓇᕐᓂᒃ ᐱᕚᓪᓕᖅᑎᑦᑎᔪᓐᓇᕐᒪᖔᑕ, 

ᑕᒪᒃᑯᓂᖓ ᐱᑕᖃᖃᑦᑕᕋᓗᐊᖅᑐᒍᑦ. 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ, ᑕᐃᒪᐃᓛᒃ ᐅᖃᖅᑲᐅᑎᓪᓗᖓ ᑖᒃᑯᐊ 

ᑕᕝᕙ ᑐᒃᓯᕋᐅᑎᓂᑦ ᐊᔾᔨᒌᓐᖏᑦᑐᓂᒃ 

ᐱᑕᖃᖃᑦᑕᕐᒪᑦ, ᐊᔭᐅᖅᑐᑐᐃᓐᓇᖅᐸᒃᑲ ᑖᒃᑯᐊ 

ᐃᓐᓇᐃᑦ ᑲᑐᔾᔨᖃᑎᖃᖅᐸᑕ ᓄᓇᓕᖕᓂ ᐊᑏ, 

ᑕᒪᒃᑯᓂᖓ ᐃᑲᔪᖅᑕᐅᔾᔪᑎᐅᔪᓂᑦ ᐊᔾᔨᒌᓐᖏᑦᑐᓂᒃ 

ᐊᑐᖃᑦᑕᑦᑎᐊᕐᓕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᕐᒪᑦ ᑕᐃᒪᓐᓇ, 

ᐃᑲᔪᖅᑕᐅᔪᓐᓇᑦᑎᐊᖅᑐᐃᑦ ᐃᓐᓇᖁᑎᕗᑦ 

ᓄᓇᕗᒻᒥ.  

 

ᐊᑏᑐᖅ, ᒪᒃᑯᒃᑐᓯᒍᑦ ᐃᓐᓇᕐᓂᒃ ᓈᓚᖃᑦᑕᖅᑕ 

ᐅᖃᓵᖅᑐᖅ ᓯᕗᓕᐅᖅᑎᕗᑦ ᐱᔨᑦᑎᕋᕐᓂᖅ, 

ᑐᕌᖅᑕᕗᑦᑎᓐᓂ ᑕᐃᑲᓂ ᓇᓗᓇᐃᔭᓚᐅᖅᓯᒪᔪᖅ  

ᐱᔨᑦᑎᕋᖃᑦᑕᖅᑕᒎᖅ ᐃᓐᓇᑦᑎᓐᓄᑦ. 

ᓯᕗᓂᒃᓴᑦᑎᓐᓂ ᓇᓗᑎᓪᓗᑕ. ᑖᑯᐊ ᐅᖃᕋᑖᕐᒥᒐᕕᑦ 

ᑕᕝᕙ ᐄ, ᐃᓐᓇᖁᑎᒋᓚᐅᓐᖏᒃᑯᑦᑎᒍᑦ ᑕᕝᕙ 

ᒫᓃᓐᓇᔭᓐᖏᑦᑐᒍᑦ. 

ᓇᖏᕋᔭᓐᖏᑦᑐᒃᓴᐅᔪᖓᓪᓘᓐᓃᑦ ᐊᒡᓛᑦ.  

 

ᑕᐃᒪᓕᖃᐃ ᑕᒪᒃᑯᐊ ᓄᓇᕘᒥᐅᑕᐃᑦ ᐃᓐᓇᖅᐳᑦ 

ᑕᐃᒪᓐᓇ ᐃᑲᔪᖅᑕᐅᓂᐊᓕᖅᑎᓪᓗᒋᑦ ᐅᖃᓵᖅᑕᕐᓂᒃ 

ᖃᑕᓐᖑᑎᐅᓕᕆᔨᒃᑯᓐᓂᑦ, ᐱᖅᑯᓯᓕᕆᔨᒃᑯᓐᓂᑦ, 

ᐃᒡᓗᓕᕆᔨᕐᔪᐊᒃᑯᓐᓂᑦ ᐃᑲᔪᖅᑕᐅᔪᓐᓇᖅᑐᐃᑦ? 

ᖁᔭᓐᓇᒦᒡᓗ ᓇᓗᓇᐃᔭᓵᕋᕕᑦ 

ᒥᓂᔅᑕᐅᓕᖅᑎᓪᓗᑎᑦ ᐃᓐᓇᑐᖃᕐᓄᑦ. 

 

ᑕᐃᒪᓕᖃᐃ ᑕᒪᒃᑯᐊ ᐱᔨᑦᑎᕋᕐᓂᕐᒥᒃ ᐅᖃᕋᑖᕋᕕᑦ, 

ᐱᔨᑦᑎᕋᕐᓂᖅ. ᐱᔨᑦᑎᕋᕐᓂᖅ ᑕᒪᓐᓇ 

ᒐᕙᒪᒃᑯᓐᓂᖃᐃ ᑎᒍᔭᐅᒃᑲᓐᓂᕈᓐᓇᓪᓚᑦᑖᖅᐸ 

ᐃᓐᓇᖅᐳᑦ ᓴᐳᔾᔭᐅᒃᑲᓐᓂᕐᓗᑎᒃ ᑲᔾᔮᕆᔭᖏᓐᓄᑦ 

ᐅᐸᖃᑦᑕᕈᒪᖕᒪᑕ, ᐅᖃᖅᑎᑦᑎᔩ. 

 

ᐃᒪᓐᓇᓗ ᐅᖃᒃᑲᓐᓂᕐᓗᖓ. ᑕᐃᒪᓕᑭᐊᖅ ᑖᓐᓇ 

ᐅᖃᐅᓯᕗᓪᓗ ᐱᔨᑦᑎᕋᕐᓂᖅ ᑖᓐᓇ. ᐄ, 

ᐃᑲᔪᖃᑎᒌᖕᓂᖅ. ᒥᓂᔅᑕ ᓇᓗᓇᐃᓚᐅᕐᓕᑐᖅ, 

ᒪᒃᑯᒃᑲᓗᐊᖅᑎᓪᓗᖓ ᐅᖃᖅᑎᑦᑎᔩ, 

ᐃᓐᓇᕈᖅᓯᒪᖅᑰᔨᕗᖓ, ᒥᓂᔅᑕ ᐅᖃᓚᐅᕐᓕᑐᕐᖑᓇ 

ᐃᓐᓇᕐᓄᑦ ᓄᓇᕘᒥᐅᓄᑦ ᑐᓴᖅᑕᐅᓂᐊᕐᒪᑦ, ᖃᓄᖅ 

ᑕᒪᓐᓇ ᑐᕌᖅᑕᕗᑦ ᓴᖅᑭᓚᐅᖅᓯᒪᑎᓪᓗᒍ ᑖᒃᑯᐊ 

ᖃᓄᒃᑲᓐᓂᖅ ᐃᓐᓇᖁᑎᕗᑦ 

ᐱᔨᑦᑎᕋᖅᑕᐅᒃᑲᓐᓂᕈᓐᓇᖅᐹᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓗ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᕝᕙᓃᓕᖅᑎᓪᓗᑕᐃᓛᒃ ᐊᑕᐅᓰᓐᖏᖦᖢᑕ 

ᑐᓴᖃᑦᑕᖅᓯᒪᖅᑰᖅᐳᒍᑦ ᓯᕗᓪᓕᖅᐹᐸᓗᒃ ᑖᓐᓇ 

ᐅᖃᐅᓯᕆᖃᑦᑕᖅᑕᕗᑦ 

ᖃᓪᓗᓈᓄᐊᖅᑎᖃᑦᑕᖅᓯᒪᒐᑦᑎᒍᑦ ᑕᐃᒃᑯᐊ 

ᐃᓐᓇᖁᑎᕗᑦ ᑕᐅᓇᓃᖦᖢᑎᒡᓗ 

ᐊᖏᕐᕋᖅᓯᓕᖃᑦᑕᕐᒪᑕ ᐊᖏᕐᕋᖅᓯᕐᔪᐊᖃᑦᑕᕐᒪᑕ. 

ᑖᓐᓇ ᑕᕝᕙ ᓲᕐᓗ ᓯᕗᓪᓕᖅᐹᒥᒃ 

ᐅᖃᐅᓯᕇᓐᓇᖃᑦᑕᖅᑕᕗᑦ ᑕᐃᒪᓐᖓᓪᓕ 

ᑕᕝᕗᓐᖓᕋᑦᑕ. ᐊᒡᓛᑦ ᑕᐃᑲᓐᖓᑦ 

ᒥᑦᑎᒪᑕᓕᖕᒦᖦᖢᑕ ᐱᒋᐊᖅᖢᓂ ᐊᓱᐃᓛᑦ ᒐᕙᒪᐃᑦ 

ᓄᑖᖑᖕᒪᑕ ᑖᔅᓱᒥᖓ ᓯᕗᓪᓕᖅᐸᐅᑎᑦᑎᓚᐅᖅᐳᒍᑦ. 

 

ᑕᒫᓂ ᓄᓇᕗᒻᒥ ᐃᓐᓇᖁᑎᕗᑦ 

ᓄᓇᕗᒻᒦᒋᐊᖃᖅᑐᑦ. ᑕᕝᕙ ᑖᓐᓇ 

ᓇᓗᓇᐃᑦᑎᐊᖅᓯᒪᖦᖤᕐᒪᑦ. 

ᓇᓗᓇᐃᒃᑲᓐᓂᑐᐃᓐᓇᕆᕙᕋ. ᐊᒻᒪᓗ 

ᐅᖃᑦᓯᐊᖅᓯᒪᒐᑦᑕ ᑕᕝᕙᓂ ᑐᕌᖅᑕᕗᒻᒦᓛᒃ 

ᓈᓚᖃᑦᑕᓚᐅᕐᓚᕗᑦ ᓈᓚᒡᓗᑎᒍᑦ ᐃᓐᓇᖁᑎᕗᑦ 

ᓱᓇᓂᒃ ᐱᔨᑦᑎᕋᑦᑎᐊᒃᑲᓐᓂᕈᓐᓇᖅᐱᑎᒍᑦ? 

ᓈᓚᒡᓗᑎᒍᑦ ᑐᓵᖃᑦᑕᕐᓚᕗᑦ ᐊᒻᒪᓗ ᖃᓄᕐᖔᒃ 

(ᑐᓵᔨᑎᒍᑦ) ᑭᐅᓗᒋᓪᓗ ᐃᓐᓇᑐᖃᑦᑕ 

ᑭᓐᖒᒪᔭᖏᓐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐱᒋᐊᕈᒪᔭᖏᓐᓂᑦ ᐃᓛᒃ 

ᖃᓄᑐᐃᓐᓇᖅ ᓇᐅᒃᑯᒃᑲᓐᓂᖅ. ᑭᓯᐊᓂ 

ᖃᐅᔨᒪᑦᑎᐊᕐᓂᐊᕆᕗᒍᑦ ᐅᕙᒍᑦ 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᐃᓐᓇᐅᓪᓗᑕ ᐅᕙᒍᑐᐊᖅ 

ᑲᒪᔨᐅᒋᐊᖃᓐᖏᓐᓇᑦᑕ ᐃᓐᓇᖁᑎᑦᑎᓐᓂᒃ 

ᐅᖃᓪᓚᑦᓯᐊᖅᑲᐅᒋᕗᑎᑦᑕᐅᖅ ᑕᐃᒪᓐᓇ. 

ᒪᒃᑯᒃᑐᐃᑦᑕᐅᖅ ᐃᕐᖑᑕᕆᔭᐅᔪᐃᑦ ᕿᑐᕐᖓᕆᔭᐅᔪᐃᑦ. 

ᐊᑏ ᐃᑲᔪᒃᑲᓐᓂᕆᐊᖅᑕ ᐃᓐᓇᖁᑎᑦᑎᓐᓂᒃ. 

ᒐᕙᒪᑐᐊᖅ ᑖᓐᓇ ᑕᐃᒪᓐᓇ ᑲᒪᔨᐅᓐᖏᒻᒪᑦ, 

ᐅᕙᒍᓕᒫᖅ ᐃᓚᒌᑎᒍᑦ ᑲᒪᔨᐅᒋᐊᖃᕋᑦᑕ. 

ᑕᐃᒃᑯᓇᓐᖓᑦ ᐱᕈᖅᓴᖅᑕᐅᓯᒪᒐᑦᑕ. ᑕᐃᒃᑯᓇᓐᖓᑦ 

ᑕᒪᐅᓐᖓᖅᑎᑕᐅᓯᒪᒐᑦᑕ ᐅᕙᒍᑦ ᓇᖕᒥᓂᖅᑕᐅᖅ 

ᐃᑲᔪᖅᐹᓪᓕᕆᐊᖃᓪᓚᕆᒃᐳᒍᑦ ᐃᓐᓇᖁᑎᑦᑎᓐᓂ 

ᓄᓇᓕᑦᑎᓐᓂ. 
 

ᓄᓇᓕᑎᑦ ᑕᐃᒃᑯᐊ ᑲᑐᔾᔨᖃᑎᒌᖃᑦᑕᖅᑐᐊᐲᒃ 

ᐃᓐᓇᕐᓂᒃ ᓄᓇᖏᓐᓂ ᑖᒃᑯᐊ ᐅᐱᒋᑦᑎᐊᖅᑕᒃᑲ. 

ᑲᔪᓯᑦᑎᐊᒃᑲᓐᓂᖁᕙᒃᑲ ᐊᒻᒪᓗ ᓇᐅᒃᑯᑐᐃᓐᓇᖅ 

ᐃᑲᔪᖃᑦᑕᖅᑐᐃᑦ ᓇᓗᓇᓐᖏᑦᑐᖅ ᓄᓇᓕᖕᓂ ᒪᐅᖓ 

ᓄᓇᒧᐊᖅᑎᑦᑎᖃᑦᑕᖅᑐᐃᑦ. ᖃᐅᔨᒪᑦᑎᐊᖅᑐᖓ. 

ᐃᓚᖏᑦ ᓄᓇᓖᑦ ᐊᒃᓱᐊᓗᒃ ᐊᔾᔨᒌᓐᖏᑦᑐᓂᒃ 

ᐃᑲᔫᑎᒃᓴᓂᒃ ᓴᖅᑭᑎᑦᑎᖃᑦᑕᖅᑐᐃᑦ ᐃᓐᓇᖁᑎᒥᓄᑦ. 

ᑕᐃᒪᓐᓇᑦᓯᐊᖅᑕᐅᖅ ᑕᕝᕙ ᓄᓇᓕᓕᒫᑦ ᑕᒪᕐᒥᒃ 

ᑕᐃᒪᓐᓇᐃᖁᑐᐃᓐᓇᑦᑎᐊᓪᓚᕆᒃᑲᓗᐊᖅᑕᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᑦᑎ ᒫᓐᓇ ᐅᖃᐅᓯᒃᑯᑦ ᐊᐱᖅᓱᕐᕕᒃ 

ᐱᕕᖃᕈᓐᓃᕐᒪᑦ. ᑕᐃᒪᐃᒻᒪᓪᓗ ᒫᓐᓇ 

ᑲᑎᒪᔾᔪᑎᑦᑎᓐᓄᑦ ᑲᔪᓯᓂᐊᖅᑐᒍᑦ. ᑲᔪᓯᓚᐅᖅᑕᖅ. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᑭᐅᔾᔪᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ 

ᐊᓯᖏᓐᓂᓪᓗ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑐ, ᒥᔅ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 025 - 5(2): 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓂᓪᓗ 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᓂᖓᑦ 

- ᐅᑐᐱᕆ 19, 2017, ᐃᑦᒪᓐᑕᒥ, ᐋᓪᐴᑕᒥ 

(ᐊᕐᓇᒃᑲᖅ) 

ᐊᖓᔪᖅᑳᑦ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑭᑦᑎᓚᐅᖅᑐᖓ 

ᒥᓂᔅᑕᐃᑦ ᑲᑎᒪᓂᕆᓚᐅᖅᑕᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᕐᒥᑦ ᐃᐊᑦᒪᓐᑕᓐᒥ, ᐋᓪᕘᑕ 

ᐅᑐᐱᕆ 19, 2017-ᖑᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ  

ᑎᑎᖅᑲᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 026 - 5(2): 

ᐊᔾᔨᓕᐊᒥᓃᑦ ᐅᖁᖃᖅᑐᒥ ᐃᓄᓕᒫᖅᓯᐅᑎᒥ 

ᐃᒡᓗᒥ  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᑐᓴᖅᑎᓐᓂᐊᓚᐅᕋᓗᐊᖅᑐᒍ 

ᐊᓂᓚᐅᐱᓪᓚᕆᐊᖃᓚᐅᕋᒪ ᑕᐃᒪ, 

ᑕᕝᕙᓃᓐᖏᓕᓚᐅᕋᒪ ᒪᒥᐊᓇᖅ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᓴᖅᑭᑦᑎᔪᒪᔪᖓ 

ᓄᐊᑕᐅᓯᒪᔪᓂᒃ ᐊᔾᔨᓐᖑᐊᓂᒃ ᐅᖁᕐᓂᒃ 

ᐊᔾᔨᓐᖑᐊᕆᔭᐅᔪᓂᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᔭᖏᓐᓂᑦ ᓂᕈᐊᖅᑕᐅᕕᒋᓯᒪᔭᕐᓂᑦ 

ᓴᓪᓕᕐᓂᑦ.  

 

ᐅᖃᖅᑏ, ᐅᓄᓗᐊᖅᑐᐊᓗᐃᑦ ᓄᓇᕗᒻᒥᐅᑕᐅᔪᑦ 

ᐃᒡᓗᖃᓕᕐᒪᑕ ᐱᐅᓐᖏᑦᑐᐊᓗᖕᓂᒃ ᐊᒻᒪᓗ 

ᓴᓐᖏᔪᒃᑯᑦ ᐃᑲᔪᕐᔪᐊᖅᑐᖓ ᑕᒪᒃᑯᓂᖓ 

ᐱᓕᕆᔾᔪᑎᖃᖁᓪᓗᒋᑦ, ᑖᓐᓇ 

ᐋᖅᑭᒃᑕᐅᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 

ᑎᑎᖅᑲᑦ. ᐅᕙᖓᑦᑕᐅᖅ ᓴᖅᑭᑕᒃᓴᖃᖅᑐᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 027 - 5(2): 2018-

2021 ᐊᐅᓚᓂᕐᒧᑦ ᐸᕐᓇᐅᑎᒃ 

ᒪᓕᒐᓕᐅᕐᕕᒻᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 028 - 5(2): 2018-

2021 ᐊᐅᓚᓂᕐᒧᑦ ᐸᕐᓇᐅᑎᒃ 

ᓂᕈᐊᖅᑐᓕᕆᔨᒻᒪᕆᒻᒥᒃ - 

ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 029 - 5(2): 2018-

2021 ᐊᐅᓚᓂᕐᒧᑦ ᐸᕐᓇᐅᑎᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 030 - 5(2): 2018-

2021 ᐊᐅᓚᓂᕐᒧᑦ ᐸᕐᓇᐅᑎᒃ 

ᑭᒡᒐᖅᑐᐃᔨᒥᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ 

(ᐅᖃᖅᑎ) 

ᑲᑎᒪᔩᑦ, ᑎᓴᒪᓂᒃ ᑎᑎᖅᑲᓂᒃ ᓴᖅᑭᑕᒃᓴᖃᕋᒪ, 

2018-2021-ᒥ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 

ᐅᑯᐊ: ᓯᕗᓪᓕᖅᐹᖅ, ᓄᓇᕗᑦ ᒪᓕᒐᓕᐅᕐᕕᐊ. 

ᐊᐃᑉᐸᖓ ᐊᖓᔪᖅᑳᖓᑦ ᓂᕈᐊᖅᑐᓕᕆᔨᒃᑯᑦ, 

ᓄᓇᕗᒻᒥ ᓂᕈᐊᖅᑐᓕᕆᔩᑦ. ᐱᖓᔪᐊᑦ, ᐅᖃᐅᓯᕐᓄᑦ 

ᑲᒥᓴᓇ ᓄᓇᕗᒻᒧᑦ. ᐊᒻᒪᓗ ᑎᓴᒪᖓᑦ 

ᑭᒡᒐᖅᑐᐃᔨᖓᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ. ᖁᔭᓐᓇᒦᒃ.  

 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ 

ᐅᖃᐅᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᐱᖁᔨᕗᖔᕈᑏᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂᑦ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ, 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᑦ 

ᐊᓯᖏᓐᓂᒡᓗ. ᐱᖁᔭᒃᓴᐃᑦ ᓇᐃᓴᐅᑎᖏᑦ. 

ᐱᖁᔭᒃᓴᖅ 4 ᐊᒻᒪᓗ 5 ᐃᒃᓯᕙᐅᑕᕆᔭᐅᓂᐊᖅᑐᖅ 

ᒥᔅᑕ ᕋᒻᐴᑦ.  

 

ᑲᔪᓯᒋᐊᖏᓐᓂᑦᑎᓐᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 

10-ᒥᓂᒥᓂᑦ.  

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 10:44ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 11:03ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ, 

ᑲᑎᒪᔩᑦ. ᒫᓐᓇ ᑲᑎᒪᑐᐃᓐᓇᕆᐊᓕᕐᓂᖅ 

ᐱᒋᐊᖁᖦᖤᖅᐸᕋ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ. ᐱᖁᔭᒃᓴᖅ 4 ᐊᒻᒪᓗ 5. 

ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᕼᐃᒋᐊᕈᒪᑉᓗᑕ ᐱᓕᕆᐊᖃᕐᓂᐊᖅᑎᓪᓗᑕ 

ᐱᖁᔭᒃᓴᒥᑦ ᕼᐃᑕᒪᒋᔮᓂᑦ ᐊᒻᒪᓗ  

ᐋᓐᓂᐊᖅᑐᓕᕆᔨᒃᑯᓐᓂᑦ. ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᑲᑎᒪᔨᕋᓛᑦ ᐊᖏᖅᐹᑦ ᐱᖁᔭᒃᓴᖅ 4 

ᕿᒥᕐᕈᓇᒃᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒫᓐᓇ ᒥᓂᔅᑕ 

ᐊᕐᓇᒃᑲᖅ ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᖕᒪᖔᑦ 

ᐃᖅᑲᓇᐃᔭᖅᑎᓂᒃ? ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᖃᑎᖃᕈᒪᒐᔭᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᒥᔅ ᐊᕐᓇᒃᑳᖅ, ᓂᐱᓕᐅᖅᓯᒪᓂᐊᕐᒪᑦ 

ᑭᒃᑰᖕᒪᖓᑕ ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑭᑦ. ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂᑦ ᑐᖏᓕᕋ, 

ᑳᓕᓐ ᓯᑖᒃᓕ. ᐊᒻᒪᓗ ᓴᐅᒥᓐᓂᑦ ᐃᑲᔪᖅᑎᖓ 

ᑐᖏᓕᐅᑉ, ᑭᐅᕆᓐ ᖃᑉᓗᓈᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᑉᐸᒃᓴᖅ ᐱᓕᕆᕕᐅᑉ ᐊᑐᕈᒫᖅᑕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᔪᖅᑳᖃᕐᕕᐊᓄᑦ  

ᕿᒥᕐᕈᓇᓚᐅᖅᑐᒍᑦ. ᐱᔭᕇᓚᐅᖅᑐᒍᑦ 

ᐊᑕᐅᓯᐊᖅᖢᑎᒃ ᐊᐱᖅᓱᓚᐅᖅᑐᑦ ᒫᓐᓇ 

ᒪᕐᕈᐊᖅᑎᖅ ᒪᓕᒐᓕᐅᖅᑏᑦ 

ᐊᐱᖅᓱᖃᑦᑕᕐᓂᐊᕐᓕᖅᑐᑦ. ᐅᓪᓗᒥ ᒥᔅᑕ ᐋᖁᐊᖅ 

ᐱᒋᐊᕐᕕᒋᓂᐊᖅᐸᕋ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕ, 

ᐃᖅᑲᓇᐃᔭᖅᑏᓪᓗ.  

 

ᒪᕐᕉᖕᓂᒃ ᐊᐱᖅᑯᑎᒃᓴᖃᖅᑐᖓ ᐅᓪᓛᖅ. ᒪᓕᒃᖢᒋᑦ 

ᐆᒃᑐᕈᑎᓕᐊᕆᓯᒪᔭᓯ ᔫᓂ 10, 19-ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᓯ ᐅᐱᒋᕙᔅᓯ 

ᐱᓕᕆᐊᓄᑦ ᐊᑖᒍ ᐃᓅᓯᑦᑎᐊᕙᓕᕆᓂᕐᒧᑦ 

ᐱᓇᓱᐊᕈᓯᖓᓂ ᐱᓕᕆᕕᔅᓯᓐᓂᑦ 

ᑮᓇᐅᔭᖃᖅᑎᑦᑎᓂᐊᕐᒪᑕ ᓄᓇᓕᖕᓄᑦ ᐊᒻᒪᓗ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑎᒥᖁᑎᒋᔭᐅᔪᑦ 

ᑮᓇᐅᔭᖃᖅᑎᑕᐅᓂᐊᕐᒪᑕ. ᖃᓄᐃᑦᑐᓂᒃ 

ᐱᒋᐊᕈᑎᓂᒃ ᐃᑲᔪᖅᑐᐃᔾᔪᑎᖃᓚᐅᖅᐱᓯ 

ᐱᓕᕆᐊᑎᒍᑦ 2017-18 ᐃᓗᐊᓂ ᐊᓯᔾᔨᕐᓂᐊᖅᐹᑦ 

ᐱᓕᕆᔾᔪᑎᐅᔪᑦ ᐅᕝᕙᓘᓐᓃᑦ 

ᑮᓇᐅᔭᖅᑖᕈᑎᐅᖃᑦᑕᖅᑐᑦ 2018-19 ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ 

ᑭᐅᓚᐅᖏᓂᓐᓂᑦ ᒥᔅᑕ ᐋᖁᐊᕐᒧᑦ ᐊᐱᖅᑯᑎᐊᓄᑦ 

ᑐᓴᒐᒃᓴᓂᒃ ᑐᓂᓯᑲᐃᓐᓇᕈᒪᒐᒪ ᐃᑉᐸᒃᓴᖅ 

ᐊᐱᖅᑯᑕᐅᓚᐅᖅᑐᓄᑦ ᐅᑎᕐᕕᒋᓂᐊᕐᓂᕋᖅᑐᑎᑦ  

ᒪᓕᒐᓕᐅᕐᕕᖕᒧᑦ. ᖃᓄᐃᒃᓴᓐᖏᓚᑏᑦ ᐃᒃᓯᕙᐅᑖᖅ? 

 

ᐊᐱᕆᔭᐅᓚᐅᕋᑦᑕ ᐃᑉᐸᒃᓴᖅ ᑭᒍᓐᓂᐊᖅᑏᑦ 

ᑳᓐᑐᕌᒃᖏᑦ ᐱᔾᔪᑎᒋᓪᓗᒋᑦ ᖃᔅᓯᓂᒡᓗ 

ᑐᒃᓯᕋᐅᑎᓂᑦ ᑐᓂᓯᔪᖃᕐᓂᕐᒪᖔᑦ. ᒫᓐᓇ 

ᓇᐃᓴᐅᑏᑦ ᐱᓯᒪᓕᕋᒃᑭᑦ ᕿᑭᖅᑖᓗᖕᒧᑦ. 7-

ᐅᓚᐅᖅᑐᑦ ᑐᒃᓯᕋᐅᑏᑦ ᑐᓂᔭᐅᔪᑦ ᑭᕙᓪᓕᕐᒥᑦ 

ᒪᕐᕉᒃ, ᕿᑎᕐᒥᐅᓂ 7-ᐅᓚᐅᖅᑐᑦ, ᑕᐃᒃᑯᐊ 

ᑳᓐᑐᕌᒃᑦᓂᑦ ᐱᓇᓱᖃᑕᐅᓚᐅᖅᑐᑦ.  

 

ᑕᐃᒃᑯᐊ ᐃᑉᐸᒃᓴᖅ ᐊᐱᖅᑯᑎᖃᓚᐅᕐᒥᒻᒪᑕ 

ᖃᓄᐃᑦᑐᓂᒃ ᐋᓐᓂᐊᓂᒃ 

ᓇᐅᑦᑎᖅᓱᐊᖃᖃᑦᑕᕐᒪᖔᑕ ᑐᓴᒐᒃᓴᓂᒃ 

ᓄᐊᑦᑎᕕᒋᖃᑦᑕᖅᑕᕗᑦ ᐅᑯᐊ, ᐅᑯᐊᖑᔪᑦ 

ᓱᑲᖃᓗᐊᕐᓂᖅ ᑎᒥᒃᑯᑦ ᐊᒻᒪᓗ ᐊᐅᖓ 

ᖁᕝᕙᓯᓗᐊᖅᑐᖅ ᐊᒻᒪᓗᑦᑕᐅᖅ ᐳᕙᖏᑎᒍᑦ  

ᐃᔾᔭᓐᖑᔾᔪᑎᓖᑦ ᐊᒻᒪᓗ ᐃᐱᓂᐊᕈᑎᓖᑦ, 

ᐃᓱᒪᖏᑎᒍᓪᓗ ᐋᓐᓂᐊᓖᑦ. ᑎᑎᕋᖅᓯᒪᓂᐊᕐᒪᑦ. 

ᖁᔭᓐᓇᒦᒃ.  

 

ᑭᐅᓗᒍ ᒥᔅᑕ ᐋᖁᐊᑉ ᐊᐱᖅᑯᑎᖓ, ᐃᓚᖏᑦ 

ᑕᒪᒃᑯᐊ ᐱᓕᕆᖃᑦᑕᖅᑕᕗᑦᑕ ᐃᓚᒋᔭᖏᑦ 

ᐅᑯᐊᖑᔪᐃᑦ;  

 

 ᐃᖃᓗᖕᓄᑦ ᑮᓇᐅᔭᖃᖅᑎᑦᑎᓚᐅᖅᑐᒍᑦ 

ᐊᓕᐊᓇᐃᑦ ᐃᓴᒃᓯᒪᔪᑦ ᐃᓅᓯᕐᒧᑦ;  

 ᐃᒃᐱᐊᕐᔪᖕᒥ ᑮᓇᐅᔭᖃᖅᑎᑦᑎᓚᐅᕐᒥᔪᒍᑦ 

ᐃᓐᓇᑐᖃᐃᑦ ᐅᓂᒃᑳᖅᑐᐊᖃᑦᑕᖅᑎᓪᓗᒋᑦ 

ᐃᓕᓐᓂᐊᖅᑎᓄᑦ  

 ᐊᒻᒪᓗᑦᑕᐅᖅ ᐃᓕᖅᑯᓯᖃᑎᒌᓐᖏᑦᑐᑦ 

ᐃᓄᐃᓪᓗ ᐊᓪᓚᐃᓪᓗ ᐃᒻᒥᓂᒃ ᐃᓅᓯᕐᒥᓂᒃ 

ᑭᐱᑦᑕᐃᓕᒪᑎᑦᑎᓂᕐᒧᑦ ᐃᒃᐱᐊᕐᔪᖕᒥᑦ;  

 ᖃᒪᓂ’ᑐᐊᕐᒥᑦ ᐃᒻᒥᓂᒃ ᑭᐱᓯᑦᑕᐃᓕᒪᓂᖅ 

ᐃᓅᓯᕐᒧᑦ ᐊᒻᒪᓗᑦᑕᐅᖅ ᒪᒃᑯᒃᑐᑦ 

ᒥᖅᓱᕆᐅᖅᓴᑎᑕᐅᓪᓗᑎᒃ;  

 ᑭᓐᖓᕐᓂ ᐃᓕᓐᓂᐊᖅᑎᑕᐅᓪᓗᑎᒡᓗ 

ᐊᐅᒡᓗᖃᑦᑕᖅᑐᑦ;  

 ᑭᓐᖓᕐᓂᓗ ᐱᓕᒻᒪᒃᓴᐃᔩᑦ ᐲᑕ ᐱᑦᑎᐅᓛᖅ 

ᐃᓕᓐᓂᐊᕐᕕᖓᑎᒍᑦ ᐱᓕᒻᒪᒃᓴᖅᑎᑕᐅᓪᓗᑎᒃ;  

 ᑲᖏᖅᖢᒑᐱᖕᒥ ᐃᒻᒥᓂᒃ 

ᐋᓐᓂᖅᓯᖅᑕᐃᓕᒪᓂᖅ ᓂᔾᔮᑎᑦᑎᓂᒃᑯᑦ ᐊᒻᒪᓗ 

ᐱᓐᖑᐊᕐᓂᒃᑯᑦ;  

 ᓴᓪᓕᓂᑦ ᒪᒃᑯᒃᑐᑦ ᖁᕕᐊᓱᒃᑎᑕᐅᓪᓗᑎᒃ 

ᐊᐅᓪᓛᖅᑎᑕᐅᓚᐅᖅᑐᑦ;  

 ᐃᖃᓗᖕᓂᑦ, ᖃᕋᓴᐅᔭᒃᑯᑦ 

ᐅᓂᒃᑳᕆᐅᖅᓴᑎᑕᐅᓪᓗᑎᒃ;  

 ᑰᒑᕐᔪᖕᒥᑦ, ᐃᓅᓯᕐᒥᑦ ᐊᓐᓂᕈᓱᒋᑦ;  

 ᖁᕐᓗᖅᑐᕐᒥᑦ ᐃᓄᐃᑦ ᓇᒡᓕᒍᓱᒡᓗᑎᒃ, 

ᐃᒡᓚᒪᔭᒡᓗᑎᒃ ᒪᒥᓴᖃᑎᒌᖕᓂᖅ 

ᑲᑎᑦᑎᑕᐅᓚᐅᖅᑐᑦ.  

 ᐸᖕᓂᖅᑑᒥ ᑭᓐᖓᕐᓂᓗ ᑖᒃᑯᓂᖓ 

ᐱᓕᕆᑎᑕᐅᓚᐅᕐᒥᔪᑦ ᖃᓄᐃᑦᑕᐃᓕᒪᓂᕐᒧᒃ; 

 ᑕᐃᒪ ᒪᒃᑯᒃᑐᑦ ᐃᓐᓇᑐᖃᐃᓪᓗ ᐸᖕᓂᖅᑑᕐᒥ 

ᐃᓕᓐᓂᐊᖅᑎᑕᐅᓚᐅᖅᑐᑦ ᓛᓴᓘᓯ ᐃᓱᓪᓗᑕᖅ 

ᐱᖃᑎᒋᔭᐅᓪᓗᓂ. ᑎᑭᕋᕐᔪᐊᕐᒥ 

ᓇᑲᓐᓇᕐᓂᐊᖅᓯᐅᖅ ᐱᓕᕆᔭᐅᓚᐅᖅᑐᖅ;  

 ᒥᑦᑎᒪᑕᓕᖕᒥ ᖃᒡᒋᓕᐊᕗᑦ, ᕿᕕᐅᖅ 

ᐅᑎᖅᐳᖅ ᐊᒻᒪᓗᑦᑕᐅᖅ ᐱᓐᖑᐊᖅᑐᓕᕆᓂᖅ.  

 

ᑕᒪᒃᑯᓄᖓ ᐃᑲᔪᖅᑐᐃᔾᔪᑎᖃᓚᐅᖅᑐᑦ ᒪᒃᑯᒃᑐᓄᑦ 

ᓄᓇᕗᒻᒥ ᓴᓇᖁᓪᓗᒋᑦ 

ᐱᓕᒻᒪᒃᓴᕈᑕᐅᖃᑦᑕᕐᓂᐊᖅᑐᖅ. 11-ᐅᓚᐅᖅᑐᐃᑦ 

ᓄᓇᓖᑦ ᑭᒡᒐᖅᑐᐃᓪᓗᑎᒃ 21-ᓂᒃ ᒪᒃᑯᒃᑐᓄᑦ 

ᐃᓕᓐᓂᐊᕈᑕᐅᓚᐅᖅᑐᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᕐᕕᒋᓗᒍ ᒪᑐᐃᖅᓯᒍᑎᒋᓚᐅᖅᑕᐃᑦ ᒪᒃᐱᒐᖓ 3. 

ᐅᖃᐅᓯᖃᕋᕕᑦ ᐊᔪᓕᕈᑎᖃᖅᓯᒪᔪᓄᑦ 

ᐃᑲᔪᖅᑕᐅᒍᑎᔅᓴᐃᑦ ᓇᓖᕌᒐᒃᓴᐃᑦ. ᖃᓄᐃᑦᑑᖕᒪᑕ 

ᐊᔾᔨᒌᓐᖏᑦᑐᑦ ᓇᓖᕌᒐᒃᓴᐃᑦ, ᐃᑲᔪᖅᑕᐅᔾᔪᑎᒃᓴᐃᑦ 

ᐊᔪᓕᕈᑎᖃᖅᓯᒪᔪᓄᑦ ᑎᒥᒧᑦ ᐴᖅᑲᒐᕈᓘᔭᕐᓄᑦ 

ᓄᓇᓕᕋᓛᖑᓂᖅᓴᐅᔪᓂᑦ ᑕᒫᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ ᑕᐃᒪᐃᑦᑐᓂᒃ 

ᓄᓇᓕᖕᓂ, ᓄᓇᓖᑦ ᓴᖅᑮᒍᒪᒐᐃᒻᒪᑕ. ᕼᐋᒻᓚᐃᑦ 

ᐊᖅᑯᑎᒋᓪᓗᑎᒍ ᐃᒥᐊᓗᓕᕆᓂᕐᒧᑦ ᐊᒻᒪᓗᑦᑕᐅᖅ 

ᑲᑎᒪᑎᑦᑎᖃᑦᑕᖅᑐᑕ ᑲᓐᖑᓇᖅᑐᓕᕆᓂᕐᒦᑦᑐᑎᒃ 

ᐊᒻᒪᓗ ᓄᖅᑲᑎᑦᑎᒐᓱᐊᖅᑐᓂᑦᑕᐅᖅ 

ᐃᑲᔪᓲᖑᒻᒥᔪᒍᑦ ᓄᓇᓕᓐᓂᑦ ᐱᑕᖃᓐᖏᑉᐸᑕ, 

ᐱᒍᒪᑉᐸᑕ ᑮᓇᐅᔭᖃᖅᑎᑦᑎᒍᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᑮᓇᐅᔭᖅᑐᕈᑎᔅᓴᓂᑦ ᒪᑉᐱᒐᖓ 7, ᑕᕝᕙᓂ 

ᐃᒥᐊᓗᓐᓄᑦ ᐸᓂᖅᓰᕕᔅᓴᒥᑦ $1.3 ᒥᓕᐊᓂᒃ 

ᐅᖃᐅᓯᖃᕐᖓᑦ, ᐃᒥᐊᓗᓕᕆᑐᐃᓐᓇᕐᒧᑦ 

ᑐᕌᖓᒐᔭᖅᑳ, ᐅᕝᕙ ᐃᖅᑲᓇᐃᔮᓄᓪᓘᓐᓃᑦ 

ᑐᕌᖓᒐᔭᖅᑲᑦ ᑮᓇᐅᔭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐳᑖᖅ. ᑮᓇᐅᔭᐃᑦ 7-ᓄᑦ 

ᓄᓇᓕᓐᓄᑦ ᑐᔅᓯᕋᐅᑎᑎᒍᑦ 

ᐃᒥᐊᓗᓕᕆᔨᒃᑯᖏᓐᓄᑦ  

ᑐᔅᓯᕋᕐᕕᐅᔪᓐᓇᖅᑐᑦ. ᒫᓐᓇ 7-ᓄᑦ ᑐᔅᓯᕋᕐᕕᐅᕙᒻᒪᑕ 

ᑮᓇᐅᔭᖃᖅᑎᐸᑦᑕᕗᑦ ᐊᒻᒪᑦᑕᐅᖅ 

ᒪᑐᐃᖓᑦᑎᐊᕐᒥᔪᒍᑦ ᑐᔅᓯᕋᖅᑐᖃᒃᑲᓂᖅᑲᑦ ᓄᓇᓖᑦ 

ᐊᓯᖏᓐᓂᑦ, ᓄᓇᓖᓪᓗ ᐃᑲᔪᖅᑕᐅᒍᒪᑉᐸᑕ  

ᑐᔅᓯᕋᐅᑎᓕᐅᖅᑎᓪᓗᒋᑦ ᐃᑲᔪᕈᓐᓇᕐᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑐᑭᓯᕚᓪᓕᑎᑦᑎᒻᒪᑦ. 

ᑐᔅᓯᕋᐅᑎᓕᐅᖅᓯᒪᔪᖃᖅᑳ ᐅᕙᖓ 

ᓄᓇᓕᖁᑎᖓᓃᓐᖔᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒐᓱᑲᐃᓐᓇᕋᒪ 

ᐃᖅᑲᓇᐃᔭᖅᑎᒃᑲ ᑐᓴᐅᒪᒻᒪᖔᑕ 

ᐅᖅᓱᖅᑑᕐᒦᓐᖔᖅᑐᓂᒃ. ᓇᓂᒍᑦᑎᒍ 

ᑭᐅᔪᓐᓇᕐᓂᐊᕋᒃᑯ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᐃᑉᐸᔅᓴᖅ ᒥᔅ ᖃᒥᓐᖑᐊᖅ 

ᐊᐱᕆᒍᒪᓚᐅᕐᖓᑦ. ᓱᓕ ᐊᐱᕆᒍᒪᕖᑦ, ᒥᔅ 

ᖃᒥᓐᖑᐊᖅ? 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᔅᓯ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᑕᐃᑲᓂ ᑎᑎᕋᕆᐊᓐᖔᐅᑎᖏᓐᓂᑦ 2018-19-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᑕᐃᓐᓇ 

ᐊᐅᓪᓛᖃᑦᑕᕈᓐᓇᖅᑐᖅ ᖁᐊᖅᓵᖅᓯᒪᔪᓄᑦ 

ᐃᑲᔪᕆᐊᕈᑎᐅᖃᑦᑕᖅᑐᖅ ᐃᓄᑦᑎᑐᑦ ᐅᖃᓲᓄᑦ. 

ᑖᓐᓇ ᓇᓗᓇᐃᕈᓐᓇᖅᑭᐅᒃ ᖃᓄᖅ 

ᐊᐅᓚᓲᖑᒻᒪᖔᖅ, ᓇᒥᓗ ᐊᓪᓚᕝᕕᖃᕐᒪᖔᖅ 

ᐊᒻᒪᓗ ᖃᓄᖅ ᐋᖅᑮᕙᒻᒪᖔᑕ, ᐃᑯᖓ 

ᐃᑲᔪᕆᐊᕆᐊᖃᓕᕐᒥᔪᒍᑦ ᓄᓇᓕᒻᒧᑦ 

ᓇᓕᐊᓐᓄᑐᐃᓐᓇᑦᑎᐊᖅ ᐅᕝᕙᓘᓐᓃᑦ  

ᐅᖄᓚᐅᑎᑐᐃᓐᓇᒃᑯᑦ ᐃᑲᔪᕆᐊᕆᐊᖃᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ. ᒥᓂᔅᑕ ᐊᕐᓇᒃᑲᖅ.  

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᑦᑐᖃᕈᓘᔭᕋᑦᑕᐃᓛᒃ ᖁᕕᐊᓇᖅᑐᖅ. ᑖᓐᓇ 

ᑲᑐᔾᔨᖃᑎᒌᓐᓂᒃᑯᑦ ᑭᓯᐊᓂ ᓄᓇᓕᓐᓂᑦ 

ᑲᑐᔾᔨᖃᑎᖃᖅᑐᑕ ᓴᖅᑭᕈᓐᓇᐸᑦᑕᕗᑦ.  

ᐱᒋᐊᖅᑎᑦᑎᓲᖑᔪᒍᑦ ᓄᓇᓕᓐᓂᑦ 

ᑐᔅᓯᕋᖅᑐᖃᕋᐃᒻᒪᑦ, ᓄᓇᓕᓐᓂᑦ 

ᖃᓄᐃᑦᑐᖃᕐᓂᕋᐃᒻᒪᑦ, ᓄᓇᓖᓪᓗ 

ᐃᑲᔪᖅᑕᐅᒍᒪᓕᖅᑐᑎᒃ ᐃᓱᒪᓕᕆᔨᓄᑦ. 

ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ 

ᐊᐅᓪᓚᖃᑦᑕᕈᓐᓇᖅᑐᓄᑦ ᐱᓕᕆᔨᖃᖅᑐᒍᑦ 

ᐊᑐᐃᓐᓇᕆᔭᑦᑎᓐᓂᑦ.  

 

ᑕᐃᒪᓕ ᑲᑐᔾᔨᖃᑎᖃᖅᑐᑕ ᐃᓕᓴᖅᓯᕕᒃᑯᓐᓂᑦ, 

ᐳᓛᕐᕕᒃ, ᑯᑉᓗ ᐱᖃᑎᒌᑦ ᐃᓪᓗᖓ ᐊᒻᒪᑦᑕᐅᖅ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐃᓱᒪᓕᕆᔨᓂᑦ ᐊᑐᐃᓐᓇᖃᖅᑐᒍᑦ ᓄᓇᕗᒻᒥ 

ᓄᓇᓕᓐᓄᑦ ᐅᐸᔅᓯᖃᑦᑕᕈᓐᓇᖅᑐᓂᒃ. 

ᑐᔅᓯᕌᖑᒐᐃᒍᑦᑕ ᓄᓇᓕᓐᓄᑦ, ᐃᓚᒌᓄᓪᓘᓐᓃᑦ,  

ᐃᖅᑲᓇᐃᔭᖅᑎᓄᓪᓘᓐᓃᑦ ᑕᐃᑲᓂ ᓄᓇᓕᓐᓂᑦ, 

ᑐᑭᒧᐊᑦᑎᑦᑎᓲᑦ ᑕᕝᕙᓂ ᐊᓪᓚᕕᒻᒥ, 

ᐃᓄᓕᕆᔨᒃᑯᓪᓗ, ᒪᓕᒐᓕᕆᔨᒃᑯᓪᓗ, ᐸᓖᓯᒃᑯᓪᓗ 

ᑲᒪᒋᐊᖃᖅᑎᓪᓗᒋᑦ. ᑲᑐᔾᔨᔪᐊᓘᓲᑦ ᑕᐃᒫᒃ ᐊᒻᒪᓗ 

ᑲᑐᔾᔨᖃᑎᒌᓐᓂᕐᒥᑦ ᑐᕚᖃᓪᓚᕆᑦᑐᑦ, 

ᑐᓐᖓᕕᖃᓪᓚᕆᑦᑐᑎᒃ ᐃᑲᔪᕈᓐᓇᕐᕕᒋᔭᑦᑎᒍᑦ 

ᐃᑲᔪᕋᓱᐊᖅᐸᑲᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑐᑭᓯᕚᓪᓕᖅᑎᑦᑎᒐᕕᑦ. ᐃᓚᖓᑦ 

ᑕᐃᒪ ᓯᕗᓪᓕᐅᑎᓐᓂᐊᖅᑕᒥᓂᖅᓯ ᐱᓕᕆᐊᔅᓴᓂᑦ, 

ᐸᕐᓇᐅᑎᓂᑦ 2018-19-ᒥ ᖃᐅᔨᓴᕐᓗᓯ ᐃᓄᐃᑦ 

ᐃᒻᒥᓂᒃ ᓴᐳᑎᒍᑎᒋᔭᖏᓐᓂᑦ ᐅᐊᑦᑎᐊᖅ ᐃᓄᐃᑦ 

ᐃᓕᖅᑯᓯᖏᑎᒍᑦ ᐊᒻᒪᓗ ᒫᓐᓇᓕᓴᖅᑎᒍᑦ. 

ᐊᑐᐊᒐᕐᓄᓪᓗ ᑖᒃᑯᐊᒎᖅ ᐃᓕᐅᖅᑲᖅᑕᐅᓛᖅᑐᑎᒃ. 

ᖃᓄᕐᖑᓇ ᖃᐅᔨᓴᕐᓂᖅ ᐊᑐᖅᑕᐅᓐᓂᖅᑲ? 

ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖃᕈᓘᔭᕋᒪᐃᓛᒃ 

ᐅᕙᓃᖃᑎᓐᓂᒃ, ᑲᒪᖃᑕᐅᖃᑦᑕᖅᑐᓂᒃ. 

ᖃᓄᐃᔅᓴᖏᒃᑯᕕᑦ ᒥᔅ ᖃᑉᓗᓈᕐᒧᑦ 

ᑭᐅᔭᐅᖁᒐᓗᐊᖃᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅ ᖃᑉᓗᓈᖅ.  

 

ᖃᑉᓗᓈᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᖅᓱᐃᓯᒪᔪᑦ, 

ᖃᐅᔨᓴᖅᑐᑦ ᑕᒪᒃᑯᓂᖓ ᓂᕿᓂᑦ, ᓂᖀᑦ 

ᐱᓪᓗᒋᓂᓛᒃ ᓴᐳᑎᒍᑎᐅᔪᓂᑦ, 

ᓴᖅᑭᔮᕐᔫᒥᑎᒋᐊᖅᑐᒍᓗ ᑕᖅᑲᐅᖓ, ᖃᓄᕐᓗ ᒪᑯᐊ 

ᑎᒥᒧᑦ ᐊᔪᕈᑎᖃᓕᖅᓯᒪᔪᐃᑦ ᐱᒍᓐᓇᕐᒪᖔᑕ. 

ᑕᐃᒃᑯᐊᓗ ᓂᖀᑦ ᐳᓪᓚᓐᓂᑯᐃᑦ,  

ᐃᒥᐊᓗᕈᖅᐸᖏᒃᑲᓗᐊᕐᒪᖔᑕ, 

ᐃᒥᐊᓗᖃᓕᖅᐸᖏᒃᑲᓗᐊᕐᒪᖔᑕ, 

ᐋᓐᖓᔮᕐᓇᖅᓯᕙᓐᖏᒃᑲᓗᐊᕐᒪᖔᑕ ᑕᐃᒪᐃᑦᑐᒥᑦ 

ᓂᕆᖃᑦᑕᕐᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᑉᓗᓈᖅ. ᑭᖑᓪᓕᐅᓂᐊᓕᕐᒥᔪᖅ ᑕᐃᒪ ᒥᔅᑐ ᒪᐃᓐ. 

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ 

ᐱᓕᕆᔨᑎᓪᓗ.  

 

ᐅᕙᓂ ᖃᐅᔨᒪᓗᑦᑖᕋᑦᑕᐃᓛᒃ 

ᐱᓕᕆᔨᖃᑦᓯᐊᖏᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᓂᖅ ᐱᒡᒐᓇᖅᑐᐊᓘᕙᒻᒪᒡᒎᖅ. 

ᑕᕝᕙᓂ ᓯᕗᓪᓕᐅᖁᓯᒪᔭᔅᓯᓐᓂᑦ 2018-19-ᒥ 

ᐊᑐᓕᖅᑎᑦᑎᓗᓯ ᐊᑐᓕᖁᔭᓕᐊᖑᓯᒪᔪᓂᑦ 

ᓄᑖᕈᕆᐊᖅᓯᓂᕐᒧᑦ ᐃᖅᑲᓇᐃᔭᖅᑎᓕᕆᔨᔅᓯᓐᓂᑦ 

ᐊᑐᓕᖁᔭᓕᐊᒥᓃᑦ ᑖᒃᑯᐊ ᑭᓲᕙᑦ, ᑭᓲᒻᒪᖔᑕ 

ᓇᓗᓇᐃᕈᓐᓇᖅᑭᒌᑦ, ᑐᑭᖃᕐᒪᖔᑕ ᖃᓄᖅ? 

ᐃᑲᔫᓯᐊᖅᑎᑎᒃᑲᓐᓂᖃᑦᑕᓂᐊᖅᑭᓰ 

ᐃᖅᑲᓇᐃᔭᖅᑎᓂᑦ ᓄᖅᑲᓂᐊᓐᖏᒻᒪᑕ ᐅᕝᕙᓘᓐᓃᑦ 

ᐊᓯᓂᓪᓗᒋᑦ ᖃᓄᖅ 

ᐃᖅᑲᓇᐃᔭᖅᑎᑖᕋᓱᐊᖅᐸᒻᒪᖔᔅᓯ? 

ᑐᑭᓯᒋᐊᖅᑎᑦᑎᒍᓐᓇᖅᑮᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᒐᓛᑲᐃᓐᓇᕆᔅᓯᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖅ ᐸᕐᓇᐅᑎ 

ᑐᕌᖓᓪᓚᕆᓐᓂᐊᖅᑐᖅ 

ᐃᓕᓐᓂᐊᖅᐹᓪᓕᖅᑎᑦᑎᓂᕐᒧᑦ ᐊᒻᒪᓗ 

ᓄᖅᑲᑎᑦᑎᑦᑕᐃᓕᒪᓂᕐᒧᑦ. 101−ᓂᒃ 

ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ 

ᐊᕐᕌᓂ ᐅᓇᓗ ᕿᒥᕐᕈᒋᐊᖃᕐᒥᔭᕗᖅ ᖃᓄᖅ 

ᓄᖅᑲᕈᒪᖁᓇᒋᓂᓛᒃ ᐱᓯᒪᐃᓐᓇᕈᓐᓇᕐᒪᖔᑦᑎᒍᑦ 

ᓲᖃᐃᒻᒪ ᐃᖅᑲᓇᐃᔭᖅᑎᑖᕆᓪᓗᒋᑦ 

ᐃᓗᐊᓐᖏᓕᐅᕈᑕᐅᓂᖅᐹᒍᓐᖏᒻᒪᑦ.  

ᓄᓇᕗᒻᒨᖅᓯᒪᔪᑯᓘᓕᕐᖓᑕ, ᖃᓄᖅ ᑕᐃᒪ 

ᑕᒫᓃᖏᓐᓇᖅᑎᒍᓐᓇᖅᑭᒍᑦ? ᑕᒪᓐᓇᐅᒻᒪᑦ. 

 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ ᐊᑐᖅᑐᑎᒍᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᓕᕆᓂᕐᒧᑦ ᑐᕌᒐᕐᔪᐊᖅ 

ᓄᑖᓂᒃ ᐊᑐᐊᒐᓕᐅᖅᐸᓪᓕᐊᔪᑦ, 

ᑎᑎᕋᕆᕐᖓᐅᑎᓕᐅᖅᐸᓪᓕᐊᔪᑦ ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐸᕐᓇᐅᑎᖓᓂ 

ᒪᓕᑦᑎᐊᖅᑎᑦᑎᒐᓱᐊᖅᑐᒍᑦ. ᑕᕝᕙ ᐸᕐᓇᓯᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᓇᔭᓐᖑᐃᑦ 

ᓄᖅᑲᖅᑕᕐᒪᖔᑕ ᕼᐅᓇ ᐱᔾᔪᑕᐅᓪᓗᓂ, 

ᐱᔭᒃᓴᖃᓗᐊᖅᐹᑦ, ᑮᓇᐅᔭᓕᐅᕐᓂᖏᑦ ᓈᒻᒪᖏᑉᐹᑦ, 

ᐃᒡᓗᑭᔅᓴᔭᐃᑦ, ᕼᐅᓇᑦ ᓈᒻᒪᖏᔾᔪᑕᐅᒻᒪᑕ ᑕᕝᕙ  

ᓄᖅᑲᕐᓕᕆᓚᐅᒐᔮᒃᖢᑎᒃ, ᓄᖅᑲᕆᐊᒃᓴᐃᑦ 

ᓄᖅᑲᖅᐸᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇᖏᓛᒃ 

ᐃᓱᒫᓘᑎᒋᔭᐅᖏᓐᓇᓲᖑᒻᒪᑦ ᐅᕙᑦᑎᓐᓄᓂᓛᒃ 

ᐊᒻᒪᓗ ᓄᓇᓕᓐᓂᖃᐃ ᐃᓚᖏᓐᓂᑦ 

ᐃᓱᒫᓘᑎᒋᔭᐅᓲᖑᒻᒥᔪᖅ ᓱᒻᒪᑦ ᐋᓐᓂᐊᓯᐅᖅᑏᑦ 

ᑕᐃᑲᓃᑯᑖᖃᑦᑕᖏᒻᒪᖔᑕ. ᓇᓗᓇᓐᖏᑦᑐᖅ 

ᐃᓚᖓᒍᑦ ᐋᓐᓂᐊᓯᐅᖅᑲᓐᖏᓗᐊᕋᑦᑕ ᑕᐃᒃᑯᐊ 

ᑕᐃᑲᓃᑦᑐᑦ, ᓄᓇᓕᖓᓃᑦᑐᑦ 

ᐃᖅᑲᓇᐃᔭᓗᐊᖃᑦᑕᕐᖓᑕ,  

ᑕᖃᖃᑦᑕᖅᑐᖅ. ᑖᓐᓇ ᓇᓗᓇᓐᖏᑦᑐᖅ ᐊᒻᒪᓗ 

ᑕᑯᓯᒪᔪᔅᓴᐅᒻᒥᔪᓯ ᐅᐊᑦᑎᔨᖃᕆᐊᖃᓕᖅᑐᒍ 

ᐋᓐᓂᐊᕕᒻᒥ. ᑖᓐᓇ ᐃᓱᒫᓘᓐᓇᓪᓚᕆᑦᑐᖅ. ᑕᐃᒫᒃ 

ᐃᖏᕐᕋᐸᓪᓕᐊᓕᖅᑐᒍᑦ, ᐅᐊᑦᑎᔨᖃᕆᐊᖃᓕᖅᑐᒍᑦ. 

ᑖᓐᓇᑦᑕᐅᖅ ᐱᐆᓐᖏᕕᔾᔪᐋᖅᑐᖅ 

ᐋᓐᓂᐊᓯᐅᖅᑎᑦᑎᓐᓄᑦ. ᑕᐃᒫᒃ 

ᑕᐃᒪᐃᓕᐅᖅᑕᐅᓪᓗᓂ ᓲᖃᐃᒻᒪᑦ 

ᐊᐅᓪᓚᕈᒪᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒪ 

ᑐᑭᕼᐃᐊᑦᓯᐊᓐᓂᕈᒪ ᐱᔭᒃᕼᐊᖃᓗᐊᒧᑦ ᓇᔭᖑᐃᑦ 

ᐊᒥᕼᐆᓐᖏᓗᐊᒧᑦ ᓄᖅᑲᕈᑎᒋᑦᑕᕐᒪᔾᔪᒃ, ᑕᐃᒪ 

ᖃᓄᖅ ᕼᐃᕗᒻᒧᐊᕐᓂᐊᖅᐱᑕ? ᐱᔭᒃᕼᐊᖃᓗᐊᒧᑦ 

ᓇᔭᖑᐃᑦ ᓄᖅᑲᖅᑕᖅᖢᑎᒃ 

ᓇᔭᖑᐊᖃᓐᖏᓗᐊᓕᖅᖢᑕ, ᐊᒻᒪ 

ᓇᔭᓐᖑᐊᖅᑖᕋᓗᐊᕌᖓᑉᑕ 

ᓄᖅᑲᕆᐊᑕᐃᓐᓇᖅᖢᑎᒃ. (ᑐᓵᔨᑎᒍᑦ) 

ᓱᓂᐊᓕᖅᑭᑕᓕ, ᓱᒐᓱᓐᓂᐊᓕᖅᑭᑕ ᐊᓂᒍᕋᓱᓪᓗᒍ 

ᑕᒪᓐᓇ ᐱᔭᔅᓴᖃᓗᐊᓐᓂᐊᓗᒋᖃᑦᑕᖅᑕᖏᑦ 

ᐃᖅᑲᓇᐃᔭᖅᑎᑭᓗᐊᓐᓂᐅᖃᑦᑕᖅᑐᓪᓗ ᐱᓪᓗᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖏᑦᑐᓂᒃ ᓱᓕ 

ᐱᔪᓐᓇᕋᓗᐊᖅᑐᒎᑦ ᐃᓛᒃ ᓴᐱᓕᕆᐊᖃᖏᑦᑐᒍᑦ. 

ᐱᒡᒐᓇᖅᑐᕕᔾᔪᐊᕌᓘᓐᖑᓱᖅᑐ ᑲᓇᑕᒥᐅᑕᐅᖃᑎᕗᑦ  

ᐊᑭᑦᑐᕋᐅᑎᖃᑎᒋᒐᑦᑎᒍᑦ ᐋᓐᓂᐊᓯᐅᖅᑎᓄᑦ 

ᕿᒥᕐᕈᐊᕆᐊᖃᖅᑐᒍᑦ ᖃᓄᖅ ᐃᑲᔪᕈᓐᓇᒻᒪᖔᑦᑎᒍᑦ 

ᐋᓐᓂᐊᓯᐅᖅᑏᑦ. ᐊᓪᓚᒡᕕᒻᒥ ᐱᓕᕆᔨᑖᒃᑲᓐᓂᓪᓗ.  

 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖓ ᑕᕝᕙ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ 

ᐃᒻᒪᖄᓗ ᐅᑭᐊᔅᓵᖃᐃ ᒪᓕᒐᓕᐅᕐᕕᒻᒧᑦ 

ᓴᖅᑮᒍᓐᓇᓐᓂᐊᖅᐸᓪᓕᐊᔪᒍᑦ ᓄᑖᓂᒃ 

ᐸᓐᓇᐅᑎᒋᓂᐊᓕᖅᑕᑎᓐᓂ ᖃᓄᖅ 

ᐋᓐᓂᐊᕕᓕᐊᖅᑐᑦ 

ᑲᒪᒋᔭᐅᖃᑦᑕᕆᐊᖃᓐᓂᐊᒻᒪᖔᑕ. ᖃᓄᖅ ᑕᐃᒪ 

ᐱᐅᓂᖅᐹᖑᓗᒎ ᐃᑲᔪᖃᑦᑕᕈᓐᓇᖅᑭᑕ 

ᓄᓇᕗᒻᒥᐅᑕᓐᓂᒃ ᐋᓐᓂᐊᕕᓕᐊᖅᐸᑦᑐᓂᑦ? ᑕᐃᒫ 

ᕿᒥᕐᕈᐊᖅᓯᒪᔭᕗᑦ ᑳᓐᑐᕌᒃᑦᓯᓯᒪᒻᒪᕆᒃᑐᑕ 

ᖃᐅᔨᓴᖅᑕᐅᑎᓯᒪᔭᕗᑦ ᐊᒻᒪ ᐅᓂᒃᑳᓕᐊᒥᓂᖏᑦ 

ᐃᖅᑲᓇᐃᔭᖅᑎᑦᑎᓐᓄᑦ ᕿᒥᕐᕈᐊᖅᑕᐅᓕᖅᑐᑦ. ᒫᓐᓇ 

ᐊᐅᔭᖅ ᕿᒥᕐᕈᐊᖅᑕᐅᖑᔭᓐᓂᐊᖅᑐᖅ ᐊᒻᒪᓗ 

ᐅᑭᐊᔅᓵᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᓛᖅᑕᕋ.  

 

ᑕᒪᒃᑯᐊ ᐊᓪᓚᕕᒻᒥ ᐱᓕᕆᐋᔅᓴᐃᑦ 

ᐋᓐᓂᐊᖅᓯᐅᖅᑎᕗᑦ ᐃᖅᑲᓇᐃᔮᖏᓂᒃ 

ᐱᓕᕆᑦᑕᖅᑯᑦ ᐊᒡᓚᕕᒻᒥ 

ᐱᓕᕆᒃᑲᓐᓂᕆᐊᖃᖅᐸᒻᒥᒻᒪᑕ 

ᐸᐃᑉᐹᓕᕆᒋᐊᓕᕕᔾᔪᐋᕌᓗᕙᑦᑐᐃᑦ. 

ᐋᓐᓂᐊᕕᓕᐊᖅᑐᖃᕋᐃᒻᒪᑦ ᐸᐃᑉᐹᓄᑦ 

ᑎᑎᕋᖅᑕᐅᖏᓐᓇᕆᐊᖃᑦᑎᐊᓲᖑᒻᒪᑕ. ᑕᕝᕙ ᑖᓐᓇ 

ᐃᓚᖓ ᕿᒥᕐᕈᐊᖅᑕᑦᑕ ᐃᓚᒋᔭᖓ ᕿᒥᕐᕈᐊᑕᑦᑖ,  

ᐊᓪᓚᕕᓕᕆᒋᐊᖃᕐᓂᖏᑦ ᐃᓚᓐᖓᖅᑎᕋᓱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 

ᑐᓴᕈᒥᓇᖅᑐᖅ ᐱᔭᔅᓴᖃᓗᐊᖃᑦᑕᓂᖏᓪᓕ 

ᐱᔾᔪᑎᒋᓪᓗᒋᑦ, ᐃᓱᓕᑦᑕᕝᕕᖃᖅᑎᑦᑎᕕᓰ ᐃᑲᕐᕋᓂ 

ᓄᖅᑲᑲᐃᓐᓇᓚᐅᖏᓪᓗᑎᒃ ᐃᖅᑲᓇᐃᔭᕈᓐᓇᕝᕕᖏᑦ 

ᐋᓐᓂᐊᓯᐅᖅᑏᑦ ᐅᓐᓄᒥ ᐅᓐᓄᐋᓕᒫᖅ 

ᐃᖅᑲᓇᐃᔭᑦᑕᖅᑰᖅ ᑕᐃᒪ ᐅᓪᓛᒃᑯᑦ 

ᐃᖅᑲᓇᐃᔭᕆᐊᕆᐊᖃᕆᓪᓘᓃ ᓯᓂᓚᐅᕋᓂᖃᐃ. 

ᐊᓯᖃᓐᖏᒻᒪᑦ ᑭᖑᕝᕕᑎᔅᓴᖃᖏᒻᒪᑦ,  

ᐃᓱᖃᖅᑎᑦᑎᓲᖑᕕᓰ ᐃᑲᕐᕋᓂᒃ ᐅᓪᓗᓂᓪᓘᓐᓃᑦ 

ᐋᓐᓂᐊᖅᓯᐅᖅᑎᓂᒃ 

ᐃᖅᑲᓇᐃᔭᕆᐊᖃᖅᑎᑦᑎᓲᔅᓯᓐᓂ. ᐋᓐᓂᐊᓯᐅᖅᑏᑦ 

ᐅᖃᕈᓐᓇᕆᕚᑦ ᓯᓂᓚᐅᖏᑦᑎᐊᕋᒪ 

ᐃᖅᑲᓇᐃᔭᕆᐊᓐᖏᑲᐃᓐᓇᕈᖅᑯᖔ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᖏᑦᑐᒍᑦ 

ᒪᓕᒐᕐᒥᒃ ᓇᒥ ᑎᑎᕋᖅᓯᒪᔪᒥᓪᓘᓐᓃᑦ ᐃᒪᓐᓇᓂ 

ᐃᑲᕐᕋᓂᒃ ᐋᓐᓂᐊᓯᐅᖅᑎ ᐃᖅᑲᓇᐃᔭᖃᑦᑕᕆᐊᓖᑦ, 

ᐃᖅᑲᓇᐃᔭᖃᑦᑕᕈᓐᓇᖅᑐᑦ ᐃᓱᖃᓪᓗᒍ. 

ᖃᖓᑕᓲᓂᒃ ᐊᖁᑏᑦ ᑕᐃᒪᐃᓕᖓᑎᑕᐅᔪᐃᑦ 

ᒪᓕᒐᖅᑕᖃᕐᓂᖓᑎᒍᑦ. ᑕᐃᒪᐃᓕᖓᓐᖏᑦᑐᑦ 

ᐋᓐᓂᐊᓯᐅᖅᑏᑦ. ᑕᐃᒪ ᖃᐅᔨᒪᔪᒍᑦ 

ᐋᓐᓂᐊᓯᐅᖅᑎᓂᒃ ᐅᓪᓗᓂᒃ ᐱᖓᓱᓂᒃ 

ᓄᖅᑲᓚᐅᖏᑦᑐᑎᒃ ᖁᕕᐊᓱᕝᕕᒻᒥ 

ᐃᖅᑲᓇᐃᔭᖃᑦᑕᖅᑐᖃᖅᓯᒪᔪᖅ. 

 

ᖃᐅᔨᒪᔪᐃᓐᓇᐅᕙᓪᓕᐊᒥᔪᓯ ᓄᓇᔅᓯᓐᓂ ᐋᓐᓂᐊᕕᒃ 

ᒪᑐᓯᒪᑲᐃᓐᓇᓲᖑᒻᒪ ᓄᓇᔅᓯᓐᓂ ᑐᐊᕕᓐᓇᖅᑐᑦ 

ᑭᓯᐊᓂ ᑕᑯᔭᐅᒍᓐᓇᖅᑐᑏ ᐋᓐᓂᐊᓯᐅᖅᑎᑦ 

ᑕᖃᖅᑲᓗᐊᖅᑐᐋᓘᑎᓪᓗᑎᒃ 

ᐅᖓᑕᐅᔾᔨᓗᐊᖃᑦᑕᖅᖢᑎᒃ ᐃᑲᕐᕋᒥᓂᒃ 

ᐋᓐᓂᐊᕕᓕᐊᑐᐃᓐᓇᖅᑐᓂᒃ 

ᑲᒪᒍᓐᓇᓐᖏᑲᐃᓐᓇᓲᖑᒻᒪᑕ ᐊᒻᒪ ᓄᓇᓕᓐᓄᑦ  

ᓈᒻᒪᒋᔭᐅᓲᖑᓐᖏᑦᑑᒐᓗᐊᖅ ᑭᓯᐊᓂ ᑭᒃᑯᓕᒫᓂᒃ 

ᓴᐳᔾᔨᒋᐊᖃᕋᑦᑕ ᐋᓐᓂᐊᓯᐅᖅᑏᑦ ᐱᖃᓯᐅᑎᓗᒋᑦ 

ᐃᖅᑲᓇᐃᔭᖅᑎᕗᓪᓗ.  

 

ᑕᒪᒃᑯᐊ ᑲᐱᓯᖃᑦᑕᕐᓃᑦ ᐋᓐᓂᐊᓇᓐᖏᑦᑐᓂᒃ 

ᓇᒻᒥᓂᕐᓗ ᐃᓄᐃᑦ ᐃᑲᔪᕋᓱᖃᑦᑕᖅᑲᑕ 

ᐅᐊᓴᕐᔫᒥᖃᑦᑕᕐᓗᑎᑦ 

ᐋᓐᓂᐊᓕᕐᓂᐅᓴᓐᖏᓂᖅᓴᐅᖃᑦᑕᓂᐊᕐᖓᑕ. 

ᐃᑲᔪᕐᕕᐅᒍᓐᓇᖅᑐᑦ ᐊᒻᒪ ᓄᓇᓖᑦᑕᐅᖅ 

ᐋᓐᓂᐊᓯᐅᖅᑏᑦ ᑕᐃᒫᒃ 

ᐱᔭᔅᓴᖃᓐᖏᓂᖅᓴᐅᓕᕈᓐᓇᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕝᕖᑦ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑦ ᓄᖅᑲᖃᑦᑕᔾᔮᖏᓐᓂᖅ 

ᑕᒪᓐᓇ ᐱᔾᔪᑎᒋᓪᓗᒍ. ᐃᒻᒪᖃ 

ᐋᓐᓂᐊᓯᐅᑎᖅᓲᓕᕌᖓᔅᓯ ᐊᑐᐊᒐᖃᓕᕈᔅᓯ 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗᒃ 16-ᓄᑦ ᐃᑲᕐᕋᓄᑦ ᐃᖅᑲᓇᐃᔭᕐᓂᕈᕕᑦ 

ᐊᑭᓕᒃᓴᖅᑖᖅᑎᑕᐅᔾᔮᖏᑦᑐᑎᑦ ᖃᐅᑉᐸᑦ 

ᐅᐸᓐᖏᒃᑲᓗᐊᕈᕕᑦ. ᐊᑐᐊᒐᖅᑕᖃᓕᕐᓗᓂ ᐊᒻᒪ 

ᐱᐅᓐᖏᑦᑐᐋᓗᔪᑏᓚᓐᖏᓪᓗᒋᑦ ᓯᓂᓚᐅᓐᖏᓪᓗᓂ 

ᐃᖅᑲᓇᐃᔭᓐᖏᓐᓂᖅᐸᑦ.  

 

ᑕᐃᒪᐃᑦᑐᓂᖃᐃ ᐊᑐᐊᒐᓂᒃ ᐋᖅᑭᓯᔪᓐᓇᖅᐳᓯ? 

ᐃᓛᓐᓂᑦ ᓯᓚᐃᕐᕆᔫᔮᖃᑦᑕᕋᑦᑎᒃᑯᑦ 

ᐊᒃᓱᕈᖅᑎᓗᐊᖅᖢᑎᒃᑯᑦ. ᐊᒃᓱᕈᖅᑎᓗᐊᒧᑦ 

ᐃᓱᒫᓘᑎᒋᖃᑦᑕᖅᑐᖓ ᑕᖃᓗᐊᒧᑦ 

ᖃᓄᑐᐃᓐᓈᕈᓐᓇᕐᒪᑦ. ᑕᒪᓐᓇ 

ᐅᕿᓪᓕᒋᐊᖅᑕᐅᔪᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᖏᖃᑎᒋᑦᑎᐊᖅᐸᒋᑦ ᐃᓱᒫᓗᑎᒋᒻᒥᒐᑦᑎᒃᑯᑦ 

ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᐅᖁᒪᐃᒃᓴᖅᑎᓗᐊᕌᖓᑦᑎᒃᑯᑦ ᐊᒻᒪᓗ 

ᑕᐃᒪᐃᖃᑦᑕᖅᖢᑎᒃ. ᑕᐃᒪᓐᓇ ᑕᖃᓗᐊᕌᖓᑦᑕ 

ᒪᑐᑲᐃᓐᓇᖃᑦᑕᖅᑕᕗᑦ ᑐᐊᕕᕐᓇᖅᑐᑦ ᑭᓯᐊᓂ 

ᑲᒪᒋᔭᐅᓕᖅᖢᑎᒃ ᐊᒻᒪᓗ ᐃᓛᓐᓂᑦ 

ᐋᓐᓂᐊᓯᐅᖅᑎᐅᑲᐃᓐᓇᓂᐊᖅᑐᓂᒃ 

ᑳᓐᑐᕌᒃᑦᑕᐅᓯᒪᔪᓂᒃ ᐊᑐᖃᑦᑕᕐᒥᔪᒍᑦ.  

 

ᐃᓱᒫᓗᑎᒋᒻᒥᔭᕗᑦ ᑭᓯᐊᓂ ᐃᒪᐃᓕᐅᕈᑦᑕ 

ᐋᖅᑭᓐᓂᐊᖅᑐᕐᖑᓇ-ᓚᒋᐊᒃᓴᖅ ᐱᔭᕐᓂᖏᑦᑐᖅ 

ᐋᓐᓂᐊᓖᓐᓇᖃᑦᑕᕐᒪᑕ ᐃᓄᐃᑦ 

ᑕᐃᑲᓃᑦᑐᖃᕆᐊᖃᖅᖢᓂᓗ 

ᐸᖅᑭᔨᒋᓂᐊᖅᑕᖓᓂᒃ.  

ᐱᔨᑦᑎᕈᑏᑦ ᑕᒪᒃᑯᐊ ᐱᔪᒪᒐᑦᑎᒃᑯᑦ ᐋᓐᓂᐊᓕᕈᑦᑕ 

ᑕᑯᔭᐅᔪᒪᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᓱᒃᑲᐃᔾᔫᒥᖃᑦᑕᕐᓗᑎᑦ 

ᑐᓵᔩᓄᑯᐊ ᐊᖑᒻᒪᑎᒡᒐᖃᑦᑕᕐᒪᑕ. ᖁᔭᓐᓇᒦᒃ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᑕᐃᒃᑯᐊ ᑳᓐᑐᕌᒃᑦᑕᐅᓯᒪᔪᑦ ᐋᓐᓂᐊᓯᐅᖅᑏᑦ 

ᐱᓪᓗᒋᑦ ᖃᓄᕐᖑᓇ ᖃᓄᖅ ᐃᓱᒪᓕᐅᖃᑦᑕᖅᐱᓯ 

ᑕᐃᒃᑯᐊ ᓇᒧᓐᖓᖅᑕᐅᓂᐊᕐᒪᖔᑦ ᓇᓕᐊᓐᓄᑦ 

ᓄᓇᓕᓐᓄᐊᖅᑕᐅᓂᐊᕐᒪᖔᑦ? ᐊᕐᕕᐊᓂ 

ᖁᕕᐊᓱᕝᕕᓂᒃ ᐊᒥᒐᖅᓰᓇᖅᑐᐊᓘᒐᑦᑕ 

ᐋᓐᓂᐊᓯᐅᖅᑎᓂᒃ. ᖁᕕᐊᓱᕝᕕᖕᒥ ᑕᐃᒪ 

ᐊᐅᔭᕈᓕᖅᐳᑦ ᓱᓖᓛᒃ ᐋᓐᓂᐊᓯᐅᖅᑎᑭᒃᓴᖅᑎᓪᓗᑕ 

ᐊᕐᕕᐊᓂ ᑕᐃᒃᑯᐊ ᑳᓐᑐᕌᒃᑦᑕᐅᓯᒪᔪᑦ 

ᐋᓐᓂᐊᓯᐅᖅᑏᑦ ᑳᓐᑐᕌᒃᖓᑕ ᐃᓗᐊᓂ ᖃᓄᐃᒻᒪᑦ 

ᐊᕐᕕᐊᒧᐊᖅᓯᔪᖃᓐᖏᓚᖅ ᑳᓐᑐᕌᒃᑦᑕᐅᓯᒪᔪᒥᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᕿᒥᕐᕈᓇᒃᑲᒃᑭᑦ 

ᐋᓐᓂᐊᓯᐅᖅᑏᑦ ᐃᖅᑲᓇᐃᔮᓪᓗ ᐃᓂᖏᑦ. ᐊᕐᕕᐊᑦ 

ᐱᖓᓱᒃᑲᓂᕐᓂᒃ ᐋᓐᓂᐊᓯᐅᖅᑎᓂᒃ 

ᑎᑭᑕᐅᓂᐊᖅᑐᑦ. ᐅᐊᑦᑎᐊᕈᐊᐃᑦ.  

 

ᑎᓴᒪᐅᔪᖅᑐᑦ ᐊᒻᒪᓗ ᐱᖓᓱᒃᑲᓂᕐᓄᑦ 

ᑎᑭᑕᐅᓂᐊᖅᑐᓯ. ᐱᖓᓱᒃᑲᓐᓂᕐᓂᑦ ᐱᓂᐊᖅᑐᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊ 

ᖁᖓᑦᑐᕈᓗᑕᐃᓐᓇᐅᕗᖓ ᐅᓄᑲᓂᖅᑐᓂᒃ  

ᐱᓂᐊᖅᑐᑏᓚᔭᐅᒐᒪ. ᑐᑭᓯᓇᖅᑎᑲᓐᓂᕐᓗᒍ, 

ᐃᖅᑲᓇᐃᔮᑦ ᐃᓂᒃᓴᖏᓐᓂᒃ ᐅᖃᐅᓯᖃᖅᐲᑦ 

ᐅᕝᕙᓘᓐᓃᑦ ᑳᓐᑐᕌᒃᑦᑕᐅᓯᒪᔪᓂᒃ ᐋᓐᓂᐊᓯᐅᖅᑎᓂᒃ 

ᐅᖃᐅᓯᖃᖅᐱᑦ ᑎᑭᓯᒪᓚᐅᑲᓐᓂᐊᖅᑐᓂᒃ? 

ᖁᔭᓐᓇᒦᒃ.  

 



ᐅᓪᓗᑐᐃᓐᓇᖅ, ᔫᓂ 1, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖓᓱᑦ 

ᑕᐃᑲᓃᖏᓐᓇᕐᓂᐊᖅᑐᑦ. ᑳᓐᑐᕌᒃᑦᑕᐅᓯᒪᓐᖏᑦᑐᑦ 

ᐊᒻᒪᓗ ᒪᕐᕉᖕᓂᒃ ᐃᖅᑲᓇᐃᔭᑲᐃᓐᓇᖅᑑᖕᓂᒃ 

ᑕᐃᑲᓃᑦᑐᖃᓕᕇᖅᑐᖅ ᒫᓐᓇ ᐊᒻᒪᓗ ᑕᐃᓐᓇ 

ᑳᓐᑐᕌᒃᑦᑕᐅᓯᒪᑐᐃᓐᓇᕆᐊᖃᖅᖢᓂ 

ᑕᐃᑲᓃᑲᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕ. ᑕᐃᒃᑯᐊ ᐋᖅᑭᒃᓯᒪᓂᖏᑦ 

ᐸᖅᑭᑦᑎᓂᖏ-ᑕᐅᓂᕋᖅᑕᐅᕙᒃᑐᑦ, ᖃᓄᕐᖑᓇ 

ᑕᐃᒃᑯᐊ ᐱᖁᑏᑦ ᑕᖏᓖᑦ ᓲᕐᓗᒃ ᑎᑭᕋᕐᔪᐊᒦᒃᑯᐊ 

ᐋᓐᓂᐊᕕᖓ ᓄᑕᐅᓐᖏᑦᑐᐊᓘᓕᕐᒪᑦ 

ᐸᖕᒥᐅᖅᖢᑎᒡᓗ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᑖᒃᑯᐊᓂᖓ 

ᐃᓗᓕᖃᓐᖏᑦᑐᖅ ᐊᓯᐊᒎᖓᖕᒪᓕ ᑖᓐᓇ. ᐅᓇ 

ᐃᓗᓕᖃᕐᓂᖅᓴᐅᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐅᑉᓛᒃᑯᑦ 

ᒥᓂᔅᑕ. ᐊᐱᖅᑯᑎᒋᓚᐅᖅᑕᕋᓗᐊᕐᖑᓇ 

ᐊᐱᖅᓱᕐᓇᐅᑎᓪᓗᒍ ᒪᓕᒐᓕᐅᖅᑏᑦ 

ᐊᐱᖅᓱᕈᓐᓇᑎᓪᓗᒋᑦ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑕᒪᒃᑯᐊ ᑐᓵᔨᕗᑦ ᐱᓪᓚᕆᐊᓗᒋᒐᑦᑎᒍᑦ ᑖᒃᑯᓄᖓ 

ᐱᓗᐊᖅᑐᒥ ᖃᑉᓗᓈᑎᑐᑦ ᐅᖃᓪᓚᒍᓐᓇᓐᖏᑦᑐᐃᑦ 

ᐊᒻᒪᓗ ᑖᒃᑯᐊ ᓇᔭᓐᖑᐊᓪᓗ ᐃᓱᐊᖅᓴᐃᔩᓪᓗ 

ᑎᑭᑉᐸᒃᑐᐃᑦ, ᐃᒃᓯᕙᐅᑖᖅ, ᐅᖃᐅᓯᑦᑎᓐᓂ 

ᐊᔪᕐᒥᖕᒪᑕᑦᑕᐅᖅ ᓲᖃᐃᒻᒪ. ᑐᓵᔩᑦ 

ᐊᔪᓐᖏᑦᑕᕆᐊᖃᓪᓚᕆᖕᒪᑕ. ᑕᐃᒪᓕ ᖃᐅᔨᓚᐅᕋᒪ 

ᑕᒫᓂ ᐃᓕᓐᓂᐊᖅᑐᖃᖅᑐᐊᐃᓐᓅᒡᒪᓪᓕ ᑕᒪᒃᑯᐊ 

ᑎᒥᐅᑉ ᐃᓗᖏᑦ ᓱᓇᖏᑦ ᐃᓕᓐᓂᐊᕈᑕᐅᖃᑦᑕᕐᒪᑕ. 

ᑕᐅᕙᓂᓕᖃᐃ 

ᑭᕙᓪᓕᕐᒥ ᑕᐃᒪᐃᑦᑐᒐᓚᖕᒥᒃ ᑖᒃᑯᐊ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᐊᖃᖃᑦᑕᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐄ, 

ᑖᓐᓇᑦᑕᐅᖅ ᓲᖃᐃᒻᒪ ᐃᓱᒫᓗᑎᒋᒐᔭᕐᒥᔭᕋᑦᑕᐅᖅ 

ᑕᐃᒫᒃ ᖃᐅᔨᓐᓂᕈᒪ ᑐᓵᔨᐅᒋᐊᖃᖅᑑᒐᓗᐊᑦ 

ᑐᓵᔨᐅᒍᓐᓇᕐᓂᓐᖏᑉᐸᑦ. ᑭᓯᐊᓂ ᖃᐅᔨᒪᔪᒍᑦ 

ᐃᓕᓐᓂᐊᖅᑎᑕᐅᓲᖑᒻᒥᒻᒪᑕ 

ᐃᓕᓐᓂᐊᖅᑎᑕᐅᔪᓐᓇᖅᑐᑎᓪᓗ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᖅᑲᑕ. ᑖᒃᑯᐊ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐃᓕᓐᓂᐊᑎᑦᑎᓲᖑᒻᒪᑕ 

ᐋᓐᓂᐊᖃᓐᖏᑦᑐᓕᕆᓂᕐᒨᖓᓯᒪᔪᓄᑦ 

ᑐᕌᖓᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ 

ᐋᓐᓂᐊᓇᓐᖏᑦᑐᓕᕆᔨᒃᑯᑦ ᖃᓄᖅ 

ᐱᓕᕆᖃᑎᖃᖃᑦᑕᖅᐸᑦ ᑖᒃᑯᓂᖓ 

ᓯᓚᑦᑐᖅᓴᕐᕕᖕᒥᐅᑕᓂᒃ ᑕᒪᔅᓱᒪ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓯᓚᑦᑐᖅᓴᕐᕕᒃᑯᓂᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᒃᑯᐊ ᐱᓪᓗᒋᑦ 

ᐊᒻᒪᓗ ᑲᑐᔾᔨᖃᑎᒌᖑᓪᓗᑕ 

ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒧᓪᓗ ᑕᐃᒃᑯᐊ 

ᑐᕌᖓᔪᑦ. 

 

ᐆᒃᑐᑎᒋᑐᐃᓐᓇᕐᓗᒋᑦ ᐊᒻᒪᓗ ᐅᕝᕙ 

ᐆᒃᑑᑕᐅᔪᓐᓇᖅᐳᑦ ᐱᕚᓪᓕᐅᑎᒋᔭᐅᔪᓐᓇᖅᑐᑦ 

ᑎᑎᕋᖅᑎᓄᑦ ᑐᓵᔨᓂᒃ ᐋᓐᓂᐊᑦ ᒥᒃᓵᓄᑦ 

ᐃᓄᒃᑎᑐᑦ ᐊᑎᖏᓐᓂᒃ ᐃᓕᓐᓂᐊᖃᑦᑕᖅᑐᑦ ᑎᒥᐅᑉ 

ᐋᓐᓂᐊᕆᖃᑦᑕᖅᑕᖏᑦ ᐃᓱᒪᓕᕆᓂᖅ ᒪᒥᐊᓇᖅ 

ᐃᖃᐃᔭᕐᓂᖅ ᑎᒥᐅᑉ ᓱᑯᑦᑎᖏᑦ ᑕᕝᕙᐅᕗᑦ 

ᐊᔾᔨᒌᓐᖏᑦᑐᑦ ᐃᓕᓐᓂᐊᕈᑏᑦ  

ᓴᖅᑭᑕᐅᖃᑦᑕᖅᑐᑦ. ᐊᔾᔨᒌᓐᖏᑦᑐᓂᒃᑯᐊ 

ᐊᔾᔨᒌᓐᖏᑦᑐᓂᒃ ᑖᒃᑯᐊ ᐃᓕᓐᓂᐊᕈᑏᑦ ᑐᕌᖓᔪᑦ 

ᑐᓵᔨᐅᑉ ᐃᓕᓐᓂᐊᕈᓐᓇᖅᑕᖏᑦ. ᑎᑎᕋᖅᑎ, ᑐᓵᔨ 

ᐊᔪᕋᓱᒋᓗᐊᕈᓂ ᐃᓕᓐᓂᐊᖅᑎᑕᐅᔪᒪᔪᓐᓇᖅᑐᖅ. 

 

ᑲᑎᓕᒫᕐᓗᒋᑦ 25 ᐃᓚᐅᓚᐅᖅᑐᑦ ᐅᖃᐅᓯᖅᑕᓂᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ 2017-18 ᐊᕐᕌᒍᐊᓂ. ᐄ, 

ᐃᓕᓐᓂᐊᕈᑎᒃᓴᐃᑦ ᑕᒪᔾᔭᐅᕗᑦ. ᖁᔭᓐᓇᒃᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐃᓕᓐᓂᐊᕆᐊᓚᐅᖅᑐᕕᓃᑦ ᐅᖃᐅᓯᕆᕋᑖᖅᑕᖏᑦ 

25-ᖑᕙᓪᓚᐃᕋᑖᕐᒪᓂᓐᓇ. ᑕᐃᒃᑯᐊ 

ᓇᒥᒥᐅᑕᐅᓚᐅᖅᐸᓪᓕᑭᐊᖅ, ᐃᒃᓯᕙᐅᑖᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᕆᔭᐅᔪᖅ ᐃᓗᓕᑯᓘᔭᒃᑲᓐᓂᖏᓐᓂᑦ  

ᐅᖃᐅᓯᖃᕈᓐᓇᖅᑐᖅ, ᐊᒡᒍᖅᑐᖅᓯᒪᔪᓂᒃ 

ᐱᓯᒪᓐᖏᓐᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᑐᓵᔨᐅᖃᑦᑕᖅᑐᐃᑦ ᓇᔭᓐᖑᐊᓄᑦ ᐃᖅᑲᓇᐃᔭᖅᑎᕗᑦ 

ᖃᐅᔨᓴᖅᑕᐅᖃᑦᑕᖅᐹᑦ ᐱᓕᕆᒋᐊᕐᓂᐊᓕᕌᖓ 

ᑕᒪᒃᑯᓂᖓ ᑎᒥᐅᑉ ᕼᐅᓇᒃᑯᑖᖏᓐᓂᒃ 

ᐃᓚᐊᓐᖏᕈᐊᖅᑕᖅᑯᐃᑦ, 

ᐋᓐᓂᖅᑖᕈᑕᐅᖃᑦᑕᖅᑐᐃᑦ, ᐳᕙᐃᑦ 

ᖃᐅᒪᑦᑎᐊᖃᑦᑕᕋᓗᐊᖅᐸᖅᑲᐃ? ᐃᓛᒃ 

ᖃᐅᔨᒪᑦᑎᐊᕋᓗᐊᕐᒪᑕ ᑕᒪᑐᒥᖓ ᑖᑯᐊ 

ᐅᖃᐅᓯᕆᕋᑖᖅᑕᕐᓂᒃ ᐃᓚᖏᓐᓂᑦ ᖃᕆᑕᐃᑦ, 

ᓯᐅᑏᑦ, ᑕᒪᒃᑯᐊ ᐃᓚᕈᓘᔭᖏᑦ 

ᖃᐅᓴᖅᑕᐅᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᓱᖅᑕᐅᑎᓪᓗᒋᑦ ᖃᐅᔨᓴᖅᑕᐅᒐᔭᖅᑐᒃᓴᐅᕗᑦ 

ᐱᒃᑲᐅᓂᕆᔭᖏᑦ. ᑕᐃᒪᐃᒐᔭᖅᑰᖅᑐᑦ 

ᐊᐱᖅᓱᖅᑕᐅᓂᖏᓐᓂ. ᑐᓵᔩᓪᓗ ᐊᐱᕆᔭᐅᒐᔭᖅᐳᑦ 

ᐃᓕᓐᓂᐊᕈᑎᓂᒃ ᐱᑎᑕᐅᔪᒪᒻᒪᖔᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 

ᒪᓕᒐᓕᐅᖅᑎᐅᓪᓗᓂ ᐊᐃᑦᑐᖅᑕᐅᖏᓐᓇᕐᓇᓲᖑᒻᒪᑦ 

ᐅᖃᐅᓯᒐᔭᕐᓃᓚᐅᖃᑦᑕᕋᑉᑕ ᓂᕈᐊᖅᑕᐅᓯᒪᓪᓗᑕᓗ, 

ᑭᒡᒐᖅᑐᕆᐊᖃᕋᑦᑎᒍᑦ ᑕᒪᒃᑯᐊ ᓂᕈᐊᖅᑎᒋᔭᕗᑦ 

ᑭᓇᐅᔭᒐᓗᐊᖅᐸᑕ ᐅᖃᖁᔨᓲᖑᖕᒪᑕ. ᐅᓇ 

ᐅᔾᔨᕆᔭᐅᓗᐊᖅᐸᒥᒻᒪᑦ ᐊᒻᒪᓗ 

ᖃᐅᔨᑎᑕᐅᕙᒃᑭᓪᓗᖓ ᒪᑯᐊ ᓄᓕᐊᕇᑦ 

ᐊᐅᓪᓚᕆᐊᕌᖓᑕ ᓄᓕᐊᕐᒥᓂᒃ ᑕᓯᐅᖅᓯᖃᑦᑕᖅᑐᑦ, 

ᐊᔪᓗᐊᕋᒥᒃ. ᐊᒻᒪᓗ ᑭᖑᓪᓕᕐᒥᒃ ᓄᓕᐊᖓ 

ᐊᐅᓪᓚᖔᕆᐊᖃᓕᕆᓪᓗᓂ. ᑖᓐᓇ ᐅᐃᖓ 

ᑕᓯᐅᖅᑎᒋᖔᓕᕆᓪᓗᓂᐅᒃ, 

ᑕᓯᐅᖅᑎᐅᖅᑲᐅᔫᒐᓗᐊᖅ ᓄᓕᐊᖓ 

ᑕᓯᐅᖅᑎᖃᖔᓕᕆᓪᓗᓂ ᑖᔅᓱᒥᖓ 

ᑕᓯᐅᓚᐅᖅᓯᒪᔭᕐᒥᓂᒃ. ᑕᒪᓐᓇᓕᑭᐊᖅ ᖃᓄᖅ 

ᐋᖅᑭᒃᑕᐅᔾᔫᒥᒋᐊᕋᔭᖅᐸ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓛᒃ ᐊᒥᓲᖃᑦᑕᕐᖓᑕ ᑖᒃᑯᐊ 

ᕿᒥᕐᕈᑕᐅᒃᑲᓐᓂᕆᐊᓖᑦ. ᖃᐅᔨᑎᑕᐅᓗᑕ 

ᑭᓯᐊᓂᐅᖃᑦᑕᕐᖓᑦ, ᑕᐃᒫᒃ 

ᑕᑯᓂᐊᕈᓐᓇᖃᑦᑕᖅᑐᒍᑦ ᖃᓄᖅ 

ᐋᖅᑭᒃᑲᓐᓂᕈᓐᓇᕐᒪᖔᖅ ᐅᕝᕙᓘᓐᓃᑦ 

ᓱᔪᖃᕐᓂᕐᒪᖔᑦ. ᑖᓐᓇᑦᑕᐅᖅ ᖃᐅᔨᒪᔭᖃᕐᓂᕈᕕᑦ 

ᓈᒻᒪᖏᑦᑐᒥᑦ ᐊᑐᖅᑕᒥᓂᕐᒥᑦ, ᓈᒻᒪᖏᑦᑐᒥᑦ 

ᐅᕝᕙᓘᓐᓃᑦ ᐊᓯᔾᔨᖅᑕᐅᒋᐊᓖᑦ 

ᖃᐅᔨᑎᑕᐅᑐᐃᓐᓇᕈᒪᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᐊᑎᖁᑎᖃᕋᒪ ᐊᑕᐅᓯᕐᒥᒃ, ᑖᓐᓇ 

ᐱᔭᕇᖅᐸᑦ ᑲᔪᓯᓂᐊᕋᑦᑕ ᐱᖓᓱᓄᑦ ᐊᕐᕌᒍᓄᑦ 

ᐊᑕᐅᓯᑯᓗᖏᒥᑦ ᐅᖃᐅᓯᖃᖅᓯᒪᒐᒪ 

ᐅᓄᑯᓘᔭᖅᑎᓪᓗᒋᑦ ᐅᑯᐊ. ᒫᓐᓇ ᐱᕕᖃᓐᖏᒃᑯᕕᑦ 

ᑎᑎᖅᑲᑎᒍᑦ ᐊᐱᖅᑯᑏᑦ ᒥᓂᔅᑕᓘᓐᓃᑦ ᑕᑯᓗᒍ 

ᑕᐃᒪᐃᓕᐅᕈᓐᓇᖅᑐᒍᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ, ᐱᓕᕆᔨᑎᓪᓗ.  

 

ᐅᓇ ᐃᓅᓯᑦᑎᐊᕆᓐᓂᕐᒧᑦ ᑎᑎᕋᕐᕕᐅᔪᖅ 

ᐋᖅᑭᒃᓱᖅᑕᐅᓯᒪᖕᒪᒡᒎᖅ ᑖᒃᑯᐊ ᐱᓕᕆᕝᕕᖓᑕ 

ᐊᑖᓂ, ᑭᓯᐊᓂᒎᖅ ᑐᕌᕐᕕᖃᕐᒪᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ. ᐅᓇᓕ 

ᐃᓱᒫᓗᒋᖃᑦᑕᓕᕋᒃᑯ ᒪᑯᐊ ᓄᑕᕋᐅᓗᐊᖅᑐᑎᒃ 

ᐊᕐᓇᑯᓗᐃᑦ ᐃᕐᓂᐅᖅᑐᑦ. ᑖᓐᓇ ᓯᕗᓪᓕᖅᐹᖅ 

ᖁᐊᖅᓵᒐᓚᖃᑦᑕᕋᒪ, ᐅᕕᒃᑲᕕᓂᑯᓗᐃᑦ, 

ᓄᑕᕋᕕᓂᑯᓗᐃᑦ ᐱᖓᓱᓂᒡᓘᓐᓃᑦ ᒪᕐᕉᖕᓂᓪᓘᓐᓃᑦ 

ᓄᑕᕋᓕᑲᐅᑎᒋᔪᑦ, ᐊᖓᔪᖅᑳᓐᖑᕋᓱᒃᑐᑦ 

ᐊᖓᔪᖅᑳᖑᓂᕐᒥᑦ ᐱᖃᓐᖏᑦᑐᑎᒃ ᐊᒻᒪᑦᑕᐅᖅ ᐅᓇ 

ᐃᓱᒫᓗᒋᖃᑦᑕᕋᒃᑯ ᑕᑯᕙᓪᓕᐊᑐᐃᓐᓇᑦᑎᐊᖅᑕᕋ 

ᓯᖓᐃᔪᕕᓂᖅ, ᐃᒥᕐᓂᕋᒥ ᓯᖓᐃᖓ 

ᐃᓅᓯᓕᒫᖓᓄᑦ ᐋᖅᑭᐅᒪᒍᓐᓃᖅᑐᖅ ᑖᓐᓇ 

ᐊᑎᖃᖅᑐᖅ Fetal Alcohol Syndrome, 

ᐅᔾᔨᕆᓯᒪᓕᕋᒃᑯ. 

 

ᑖᓐᓇᖃᐃ (ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕕᓯ 

ᓵᖓᓗᐊᓐᖑᐊᓲᖑᖕᒪᑕ ᐃᒻᒥᓃᖅᑕᐃᓕᒪᓂᕐᒧᑦ 

ᑐᕌᖓᔪᓂᒃ ᑐᑭᒧᐊᕈᑎᓕᐅᖃᑦᑕᖅᖢᑎᓪᓗ. 

ᐱᓕᕆᕝᕕᓯᓕᖃᐃ ᐃᓱᒪᒃᓴᖅᓯᐅᕈᑎᖃᖅᓯᒪᓐᓂᖅᐳᑦ  

ᓄᓇᕗᓕᒫᒥ ᒪᒃᑯᒃᑐᑦ ᓱᕈᓰᑦ ᕿᑐᕐᖏᐅᖃᑦᑕᕐᓂᖏᑦ 

ᐃᕐᓂᐅᖃᑦᑕᖅᑐᓪᓗ ᐊᒻᒪᓗ ᐊᐃᑉᐹ 

ᐅᓄᖅᓯᕙᓪᓕᐊᑐᐃᓐᓇᕆᓪᓗᑎᑦ. ᒪᒃᑯᒃᑐᑦ 

ᐃᓐᓇᐅᓂᖅᓴᐃᓘᓐᓃᑦ ᓇᔾᔨᔪᑦ ᐃᒥᖅᑐᑦ. 

ᑐᑭᒧᐊᕈᑎᓂᒃ ᑕᒪᒃᑯᓄᖓ ᑐᕌᖓᔪᓂᒃ 

ᑖᒃᑯᑎᒎᓈᖅᑐᓂᒃ ᑕᑯᓯᒪᓐᖏᓐᓇᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᖅᐸᕋᖃᐃ 

ᐊᐱᖅᑯᑎᖓ ᐊᔾᔨᒋᓐᖏᑕᖓ ᐊᓯᐊᒍᑦ.  

ᑕᕝᕙᓂᐃᓅᓯᑦᑎᐊᕙᓕᕆᓂᕐᒧᖓᓪᓗᐊᑕᖅᑰᔨᓐᖏᑦᑑ

ᒐᓗᐊᖅ ᑭᓯᐊᓂ 

ᐊᐃᑉᐸᕇᓐᓂᒃᑯᑦ ᓄᓇᓕᐊᕐᓂᒃᑯᑦ 

ᐃᓕᓐᓂᐊᑎᑦᑎᖃᑦᑕᕋᑦᑕ ᓄᓇᓕᓐᓂ. ᑖᓐᓇ 

ᐅᑭᐅᖏᑦ ᒪᓕᓪᓗᒋᑦ ᐃᓕᓐᓂᐊᑎᑦᑎᓂᖃ 

ᐃᓚᓕᐅᑎᓯᒪᒋᓪᓗᓂ. ᐅᕙᖓᐅᕗᖓ ᐅᕙᖓ 

ᒥᒃᓵᓄᖓᔪᓂᒃ ᑕᕝᕗᖓ ᐅᖃᓕᒫᕈᓐᓇᓂᕐᒧᑦ ᐊᒻᒪᓗ 

ᐃᓕᓐᓂᐊᖅᑕᐅᖃᑦᑕᕐᒥᔪᑦ ᓇᔾᔨᓇᓐᖏᑦᑐᑦ 

ᐊᐃᑦᑐᕐᓗᐃᖃᑦᑕᕐᓂᖅ ᐃᓐᓇᕈᖅᐸᓪᓕᐊᓂᖓ 

ᐃᓅᖃᑎᒌᑦᑎᐊᕐᓂᖅ ᐊᖏᑦᑎᐊᖅᓯᒪᓂᕐᓗ.  

 

ᑕᕝᕘᓇ ᐱᑕᖃᕐᒥᔪᖅ ᐅᕘᓇ 

ᐃᓅᓯᑦᑎᐊᕙᓕᕆᓂᕐᒧᑦ ᐊᓪᓚᕝᕕᖓᑦᑕ. 

ᐱᓕᕆᖃᑎᖃᖅᐸᒻᒥᔪᒍᑦ ᒪᒃᑯᑦᑐᓂᒃ ᓄᓇᓕᓐᓂ 

ᑕᒪᒃᑯᓂᖓ ᐅᖃᖃᑎᒋᓪᓗᒋᑦ. ᐊᔾᔨᒌᓐᖏᑦᑐᓂᒃ 

ᑕᕝᕗᖓ ᑐᕌᖓᓪᓚᑦᑐᒃᓴᐅᓐᖏᑦᑑᒐᓗᐊᑦ 

ᐊᑕᐅᓯᑐᐊᖑᓐᖏᑦᑐᒧᑦ ᑭᓯᐊᓂ ᐱᓕᕆᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᐅᕙᓂ ᕿᒥᕐᕈᔪᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑲᐅᑎᒃᑯᕕᒃ 

ᑲᑎᓐᓂᖓ $59,518,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᓇᐃᓈᖅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂᒃ ᐊᐅᓚᑕᐅᓂᖏᓐᓂ 

ᐃᓅᓕᓴᐃᓂᕐᒧᑦ 2016-17. ᑕᕝᕙᓂ ᒪᒃᐱᒐᖅ 2-ᒥ 

ᒪᕐᕉᒻᒪᑎᒡᒎᖅ ᐅᖁᒪᐃᓐᓂᕐᓂᐊᕐᕖᒃ ᐃᖃᓗᖕᓂᓗ 

ᑲᖏᖅᖠᓂᕐᒥᓗ. ᐃᓱᒪᔪᖓ ᐸᕐᓇᒃᓯᒪᕙᖅᑲᐃ 

ᒪᑐᐃᖅᓯᒃᑲᓐᓂᕆᐊᖓ ᐅᖁᒪᐃᓐᓂᕐᓂᐊᕐᕕᖕᒥ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, 

395 

ᐃᒃᓯᕙᐅᑖᖅ. ᐊᕕᒃᑐᖅᓯᒪᔪᓂ ᓄᓇᓕᖕᓂ ᑭᓯᐊᓂ 

ᐋᓐᓂᐊᕕᖕᓂ ᐃᒪᓐᓇ ᐃᒥᒃᑰᒪᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐃᖃᓗᐃᓪᓗ 

ᑲᖏᖅᖠᓂᕐᓗ ᐃᒻᒥᒃᑰᖓᔪᓂᒃ ᐱᑕᓕᑑᒃᐸᑕ 

ᑕᐃᒪᓕ ᓄᓇᓖᑦ ᐃᒻᒥᑰᖅᑐᒥᒃ 

ᐅᖁᒪᐃᓐᓂᕐᓂᐊᕐᕕᒃᑖᕈᒪᓐᓂᖅᐸᑕ 

ᐃᑲᔫᑎᒋᒐᔭᖅᑐᒋᔭᐅᒃᐸᑦ ᓄᓇᖅᑲᑎᖏᓐᓄᑦ, 

ᖃᓄᐃᓕᐅᕋᔭᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᑦᑎᓐᓄᑦ 

ᐅᐸᒍᑎᔪᓐᓇᖅᑐᖅ ᐅᖃᕆᐊᖅᑐᕈᓐᓇᖅᑐᑦ ᑕᐃᒪ 

ᑖᓐᓇ ᐊᑭᑐᔪᖅᑐᕈᑎᒃᓴᓄᑦ 

ᐃᓚᓕᐅᔾᔭᐅᔪᓐᓇᕋᔭᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᖃᐃ ᐱᔪᒪᓂᕆᔭᒥᒃ ᓇᓗᓇᐃᖅᓯᒍᒪ 

ᐊᕐᕕᐊᓄᑦ ᑕᐃᓐᓇᓗ ᐃᓄᒋᐊᒃᓯᕙᓪᓕᐊᔪᒻᒪᕆᐅᒻᒪᑦ 

ᐋᓐᓂᐊᕕᖕᒥ ᑖᓐᓇ ᐊᑐᖅᑕᐅᖃᑦᑕᕐᒪᑦ. ᑕᐃᒪᓕ 

ᓇᓗᓇᐃᕐᓗᒍᓗ ᐃᒡᓗᕐᔪᐊᒥ. 

ᐊᑐᐃᓐᓇᖅᑕᖃᑐᐃᓐᓇᕆᐊᖃᕐᒪᑦ 

ᓴᓇᕕᒋᔭᕆᐊᖃᕐᓂᕈᑦᑎᒍᑦ ᓄᓇᒥ ᐊᑐᐃᓐᓇᐅᑕᕐᒪᑦ. 

ᒥᓂᔅᑕᖃᐃ ᐊᐱᕆᑐᐃᓐᓇᕐᓗᒍ ᐅᖃᖅᓯᒪᔪᓐᓇᖅᐸ 

ᑕᒪᓐᓇ ᑕᑯᓇᒍᓐᓇᕐᒪᖔᒍ ᐊᕐᕕᐊᓄᑦ ᒫᓂ 3,000-

ᑲᓴᖕᓂᒃ ᐃᓄᖃᓕᕐᒪᑦ ᑕᐃᓐᓇ ᓄᓇᓕᐅᔪᖅ?  

ᓄᓇᓕᓕᒫᓂ ᐅᖃᓐᖏᒃᑲᓗᐊᖅᑐᖓ ᑭᓯᐊᓂ 

ᑖᔅᓱᒥᖓ ᐱᓗᐊᖅᑐᒥ ᐊᑕᐅᓯᕐᒥ 

ᑕᑯᓐᓇᔪᓐᓇᕐᒪᖔᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᑦᑎᐊᒻᒪᕆᒃ. ᑖᓐᓇ 

ᑎᑎᖅᑲᑎᒍᑦ ᑐᓂᔪᓐᓇᕈᕕᐅᒃ. ᖁᔭᓐᓇᒦᒃ, 

ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᐸᕐᓇᐅᑎᓂᒃ ᐄ ᑎᑎᖅᑲᑎᒎᕐᓂᐊᖅᐸᕋ.  

 

ᑕᕝᕙᓂ ᐸᕐᓇᐅᑎᓂ ᒪᒃᐱᒐᖅ 142-ᒥ 

ᐅᖃᐅᓯᖃᕐᒪᑦ ᑖᓐᓇ ᐅᑭᐅᖅᑕᖅᑐᒥ 

ᐃᓅᓯᑦᑎᐊᕙᓕᕆᓂᕐᒧᑦ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓂᑦ ᓄᑖᓂᒃ 

ᖃᔅᓯᓂᑭᐊᖅ ᒐᕙᒪᑐᖃᒃᑯᓐᓂ ᑕᑯᓐᓈᖅᐱᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᓄᓇᕗᒻᒥ ᐃᓅᓯᑦᑎᐊᕙᓕᕆᓂᕐᒧᑦ 

ᐊᖏᖃᑎᒌᒥᒃ ᑕᐅᔭᐅᓕᖅᑐᖅ $19 

ᒥᓕᐊᓐᖏᓐᓃᑦᑐᓂᒃ ᐊᕐᕌᒍᑕᒫᖅ ᑕᑯᓐᓈᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᓂᑭᐊᖅ ᑕᕝᕙᓂ 

ᑮᓇᐅᔭᖃᖅᑎᑕᐅᕙᑭᐊᖅ ᑭᓱᓄᒃᑭᐊᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓄᑦ 

ᑐᕌᖓᔪᑦ ᑕᐃᓐᓇ ᓄᓇᓕᖕᓂᓕ 

ᐃᓅᓯᑦᑎᐊᕙᓕᕆᓂᕐᒧᑦ ᓄᓇᓖᑦ 

ᐱᓕᕆᔪᓐᓇᕐᓂᖏᑦ ᑕᒪᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ ᐱᔪᒥᓇᖅᓴᐅᑎᓂᒃ 

ᓄᓇᖃᖅᑳᖅᑐᓂᒃ ᐃᖅᑲᓇᐃᔭᖅᑎᖃᕐᓂᖅ 

ᖃᓄᐃᓐᖏᑦᑐᒍᑦ ᓱᕈᓯᕐᓄᑦ. ᑖᒃᑯᐊ 

ᐅᖁᒪᐃᓐᓂᕐᓂᐊᕐᕕᓕᕆᔨᒃᑯᑦ 

ᐳᕙᒡᓗᒃᑕᐃᓕᒪᑎᑦᑎᓂᒃᑯᓪᓗ ᑖᒃᑯᐊ.  

 

ᑕᐃᒪ ᐅᖃᖅᑲᐅᒐᒪ ᓄᓇᓕᖕᓂ 

ᐃᓅᓯᑦᑎᐊᕙᓕᕆᓂᖅ ᐱᖃᓯᐅᔾᔨ 26-ᖑᓪᓗᑎᑦ 

ᐊᕐᕌᒍᒐᓴᖕᓄᑦ ᐸᕐᓇᐅᑎᑦ. ᑮᓇᐅᔭᖃᖅᑎᑦᑎᓂᕐᓗ 

ᐃᓕᓐᓂᐊᕐᕕᖕᓂᒃ ᓂᕿᖃᖅᑎᑦᑎᓂᕐᒧᑦ ᓄᓇᓕᖕᓂ 

ᐃᖅᑲᓇᐃᔭᕈᓐᓇᖅᓯᕚᓪᓕᕈᑎᑦ ᑖᒃᑯᐊ 7 

ᓄᑖᖑᓪᓗᑎᒃ ᑐᑭᒧᐊᒃᑎᑦᑎᔨ ᓄᓇᓕᖕᓂ 

ᐃᖅᑲᓇᐃᔭᓕᖅᑎᑕᐅᔪᑦ. ᑖᒃᑯᐊ ᐆᒃᑐᕋᐅᑎᖃᖅᑐᑎᑦ 

ᐅᑭᐅᓄᑦ ᐱᖓᓱᓄᑦ ᐃᒪᓐᓇ 

ᐃᖅᑲᓇᐃᔭᕈᓐᓇᖅᓯᕚᓪᓕᓂᕐᒧᑦ ᐃᑲᔪᖅᓱᐃᓂᕐᒧᓪᓗ 

ᑖᒃᑯᓄᖓ ᐃᖅᑲᓇᐃᔮᑦ. ᑖᒃᑯᐊ ᐱᖓᓱᑦ 

ᐃᒃᐱᐊᕐᔪᖕᒥ, ᑭᓐᖓᐃᑦ ᐊᒻᒪᓗ ᐃᒡᓗᓕᒑᕐᔪᖕᒥ 

ᐊᒻᒪᓗ ᐃᓐᓄᒐᓱᖕᓂᐊᖅᑕᕗᑦ 7 ᑖᒃᑯᐊ 2019.  

 

ᑕᐃᒪᓕ ᓄᓇᕗᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑕᑯᒃᓴᐅᑎᑦ ᓈᒪᔪᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐊᔭᐅᖅᑐᐃᔾᔪᑎᓂᒃ ᐊᒻᒪᓗ ᐅᖁᒪᐃᓐᓂᕐᓂᐊᕐᕕᖕᓄᑦ 

ᓄᓇᕗᓕᒫ ᓲᕐᓗ ᓱᐴᖅᑐᓗᐊᖅᑕᐃᓕᒪᓂᖅ ᐊᒻᒪᓗ 

ᓄᑕᕋᐃᑦ ᐃᒡᓕᖓ ᑐᓴᐅᒪᔭᒃᓴᕆᔭᐃᑦ 

ᑕᕝᕙᓃᖃᑕᐅᖕᒥᔪᖅ ᐊᒻᒪᓗ ᐅᖃᖅᑲᐅᒐᒪ ᑕᐃᒪ 

ᐊᖏᕐᕋᒥ ᓄᓇᓕᖕᓂᓗ ᐸᖅᑭᒃᓯᓂᖅ ᑲᔪᓰᓐᓇᖅᑐᒥᒃ 

ᑖᒃᑯᐊ ᐱᔨᑦᑎᕋᕈᑕᐅᖃᑦᑕᕐᒥᔪᑦ ᐊᖏᕐᕋᖏᓐᓂ 

ᓄᓇᓕᖕᓂ. 

 

ᐱᓕᕆᐊᖏᑦ ᑲᒪᓂᕐᒧᑦ ᐊᑐᐃᓐᓇᐅᑎᑦᑎᖃᑦᑕᕐᒥᔪᑦ 

ᐸᐃᑉᐹᓕᕆᓂᕐᒧᑦ ᐃᑲᔪᖅᓱᐃᓂᕐᒧᑦ 

ᐊᑐᓕᖅᑎᑦᑎᓂᕐᒥᒡᓗ  

ᓄᓇᕗᒻᒥ ᐃᓅᓯᑦᑎᐊᕙ ᑖᒃᑯᐊ ᓇᐅᑦᑎᖅᓱᕐᓂᕐᒥᓪᓗ 

ᐃᓚᖃᕆᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᒋᕙᕋ ᒥᓂᔅᑕ 

ᐃᓗᓕᑯᓘᔭᖅᑐᒥᒃ ᑭᐅᖕᒪᑦ. ᑕᕝᕙᓂ ᐸᕐᓇᐅᑎᔅᓯᓐᓂ 

ᑖᓐᓇ ᐳᕙᒡᓗᖕᓂᐅᑉ ᒥᖕᓵᓄᑦ, ᒥᓂᔅᑕ ᐅᖃᕋᑖᕐᒪᑦ 

ᓄᓇᓖᑦ ᐅᓄᖅᑐᑦ ᓄᓇᕗᒻᒥ ᐳᕙᒡᓗᒃᑐᖃᐅᕐᒪᑕ 

ᐱᓪᓗᐊᑕᐅᖃᑦᑕᕐᓂᖅ. ᖃᐅᔨᒪᔪᖓ ᕿᑭᖅᑕᕐᔪᐊᒥ 

ᑖᓐᓇ ᓵᓐᖓᔭᐅᓂᖅᐹᖑᓚᐅᕐᒪᑦ. ᖃᓄᖅ ᓇᓕᐊᒃ 

ᓄᓇᓖᑦ ᐃᓱᒪᒃᓴᖅᓯᐅᕈᑕᐅᕙᑦ ᑭᖑᓪᓕᕐᒥ ᑖᒃᑯᐊ 

ᐱᓕᕆᕝᕕᐅᓂᐊᕐᒪᖔᑕ ᐳᕙᒡᓗᖕᓂᕐᒧᑦ? 

ᑐᑭᓯᓇᓱᑐᐃᓐᓇᖅᑐᖓ ᓇᐅᒃᑯᑦ 

ᐃᓚᐅᓐᖏᓕᐅᕈᑎᖃᕐᓂᖅᐹᖑᖕᒪᖔᑕ 

ᐳᕙᒡᓗᖕᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐃᒃᐱᖕᓇᖅᑐᒻᒪᕆᐅᖕᒪᑦ ᐱᓕᕆᐊᕆᒐᑦᑎᒍ ᓱᓕ 

ᖃᐅᔨᒪᔪᒍᑦ ᓄᓇᓕᓕᒫᑦ ᐊᓯᐊᓅᕐᓂᐊᖅᑐᒍᑦ. 

ᑭᓯᐊᓂ ᖃᐅᔨᓴᕋᑦᑕ ᓱᓕ ᑖᓐᓇ ᐊᑕᓐᖏᕐᓗᒍ 

ᕿᒥᕐᕈᐊᕈᑎ 17 ᓄᓇᓖᑦ 25−ᖑᔪᓃᑦᑐᓂᒃ ᒫᓐᓇ 

ᐳᕙᒡᓗᖕᓂᖅᑕᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᑭᖅᑕᕐᔪᐊᒥ ᐳᕙᒡᓗᖕᓂᖅᑕᖃᓚᐅᕐᓂᕐᒪᑕ 

ᓴᓂᐊᒍᑦ, ᑐᓴᒐᒃᓴᖅᑕᖃᒃᑲᓐᓂᖅᐲᑦ 

ᖃᐅᔨᔭᐅᓚᐅᖅᑐᓂᒃ ᑕᐃᑲᓐᖔᖅᑐᒥᒃ 

ᐱᓕᕆᐊᖑᓚᐅᖅᑐᒥ ᐊᒻᒪᓗ 

ᐊᑐᖅᑕᐅᒃᑲᓐᓂᕆᐊᖃᕐᓂᐊᖅᑐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓇᓱᒃᐸᓪᓕᐊᒐᑦᑎᒍ 

ᐊᐱᕆᔭᐅᖔᕆᐊᖃᕐᓂᐊᖅᐸᓪᓕᐃᔪᖓ 

ᐅᑭᐊᒃᓵᖑᓕᖅᐸᑦ. ᒪᑯᐊ 25 ᐳᓴᐸᓗᖓ ᓄᓇᓕᐅᑉ 

ᐋᓐᓂᐊᔪᓕᕆᔭᐅᕙᓪᓕᐊᓯᕗᑦ, 

ᑕᐃᒪᐃᓕᔪᓐᓇᖅᑐᖓ. ᑭᓯᐊᓂᓕ ᑐᓴᒐᒃᓴᒃᑲᓐᓂᕐᓂᒃ 

ᒫᓐᓇ ᕿᓚᒥᐅᓗᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐅᓂᒃᑳᖁᓕᖅᖢᑎᑦ ᓅᑦᑎᒋᐊᖅᐳᖓ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᐱᖁᔨᕗᖔᕈᑎᑕᖃᕐᒪᑦ 

ᐅᓂᒃᑳᖁᔭᐅᓕᖅᖢᖓ ᐅᖃᖅᑎᒧᑦ ᐊᒻᒪᓗ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᒃᓴᖅᑐᓕᒫᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᓪᓕᑭᐊᖅ. ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᕗᖅ. ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᕈᓐᓇᕈᕕᒋᑦ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. 

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᑳᓕᐊᑦ. ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑲᑎᒪᔨᖁᑎᑎᑦ ᕿᒥᕐᕈᓇᖅᑲᐅᖕᒪᑕ ᒪᓕᒐᒃᓴᖅ 4-ᒥ 

ᑮᓇᐅᔭᖅᑑᑕᐅᔪᒪᔪᓂᒃ ᐊᒻᒪ ᐅᓂᒃᑳᕈᒪᓕᖅᖢᑎᒃ. 

ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑐ ᓇᑦᓯᖅ. 

ᐱᖁᔨᕗᖔᕈᑦ ᑖᓐᓇ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ. 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᒃᓴᑦᑎᓐᓄᑦ. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. ᒥᔅᑐ 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᓪᓗᓯ ᑲᑎᒪᔪᖃᔾᔮᖏᑦᑐᖅ ᐅᓐᓗᓴ 

ᖃᐅᒃᐸᓪᓗ. 

 

>>ᐸᑦᑕᑐᖅᑐᑦ 

 

ᑭᓯᐊᓂ ᓇᒡᒐᔾᔭᐅᒥ ᑲᑎᒪᔪᖃᕐᓂᐊᖅᑐᖅ 

10:00ᒧᐊᖅᐸᑦ ᓇᓄᖅ ᑲᑎᒪᕕᖕᒥ. 

 

ᑲᑎᒪᔾᔪᑎᒃᓴᐃᑦ ᔫᓂ 4-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᕆᐊᖏᓐᓂᑦᑎᓐᓂ  

ᐱᓇᓱᐊᕈᓯᐅᑉ ᓄᓐᖑᕆᓂᐊᖅᑎᓪᓗᓂᐅᒃ 

ᖁᔭᓐᓇᒦᓚᐅᑲᓚᐅᕐᓚᒃᑲ  ᐅᕙᓂ ᒪᓕᒐᓕᐅᕐᕕᖕᒥ 

ᐃᖅᑲᓇᐃᔭᖅᑎᓕᒫᕗᑦ. ᑖᒃᑯᐊᒍᓐᖏᑉᐸᑕ 

ᑲᔪᓯᒡᒐᕋᔭᕋᑦᑕ. 

 

>>ᐸᑦᑕᑐᖅᑐᑦ 

 

ᑐᓵᔩᑦ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᑯᐊᓗ ᑕᒫᓂ ᐱᓇᓱᐊᕈᓯᕐᒥ 

ᐱᔨᑲᑖᑯᓗᒋᕋᑖᖅᑕᕗᑦ, ᖁᔭᓐᓇᒦᖑᕗᓯ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐱᓇᓱᐊᕈᓯᐅᑉ ᓄᓐᖑᐊᓂ ᓄᓇᕗᒻᒥᐅᑦ 

ᐊᐅᓪᓚᖅᓯᒪᓂᐊᖅᑐᑦ ᑕᐃᒃᑯᐊ ᑐᓱᓐᓇᕋᓗᐊᖅᐳᑦ 

ᓄᓇᒦᓐᓂᐊᖅᑐᑦ, ᐊᖑᓇᓱᒋᐊᕐᓂᐊᖅᑐᑦ, 

ᒪᓐᓂᒃᑕᕆᐊᕐᓂᐊᖅᑐᑦ, ᑲᖑᕋᓱᖕᓂᐊᖅᑐᑦ, 

ᓇᑦᑎᐊᕕᓂᕋᓱᖕᓂᐊᖅᑐᑦ, ᕿᓚᓗᒐᕋᓱᖕᓂᐊᖅᑐᑦ... 

 

>>ᐃᓪᓚᖅᑐᑦ 

 

ᑕᐃᒪᑐᖅ ᐊᐅᓪᓚᖅᓯᒪᑎᓪᓗᓯ ᓄᓇᒥ 

ᖃᓄᐃᓐᖏᑦᑎᐊᕐᓂᐊᕈᒫᖅᐳᓯ 

ᐅᑎᖅᓯᒪᑦᑎᐊᓛᕐᒥᒐᑦᑕ ᑕᒪᑦᑕ ᐱᓇᓱᐊᕈᓯᐅᑉ 

ᓄᓐᖑᐊᓂ ᓈᒻᒪᓈᕐᓂᐊᖅᐳᒍᑦᑐᖅ ᓄᓇᕗᒻᒥᐅᑎᒍᑦ. 

 

ᒫᓐᓇᓕ ᑲᑎᒪᓂᕆᔭᕗᑦ ᓄᖅᑲᖓᑲᐃᓐᓇᕐᓂᐊᖅᑐᖅ. 

ᑲᑎᒪᒋᐊᓛᕐᒥᔪᒍᑦ ᓇᒡᒐᔾᔭᐅᒥ, ᔫᓐ 4, ᐅᓐᓄᓴᒃᑯᑦ 

1:30-ᒧᐊᖅᐸᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 11:57-ᒥ



 

 

 


